
UEBERT & BEBE ANGEL

With an extensive wealth of experience in full-
time ministry, Uebert and BeBe Angel have
emerged as prominent voices in sharing the
GoodNews of God’s grace (Euangelion) and
advancing the prophetic ministry worldwide.
As best-selling authors of influential works
such as Spiritual Warfare, Prayer Banks,
Supernatural Power of The Believer, Grace
Driven Life, and the GoodNews Daily
Devotional, they have made notable
contributions to Christian literature.

Renowned for their vision, innovation, and
dynamic leadership, Uebert and BeBe Angel
are highly sought-after conference speakers.
As global pioneers and founders of The
GoodNews Church (Spirit Embassy) and
holders of the office of the Prophet, they have
profoundly impacted millions of lives around
the world, driven by their unwavering
commitment to spreading the GoodNews
revelation and transformative power of God’s
grace (Euangelion).

ABOUT THE GOODNEWS DAILY DEVOTIONAL

The GoodNews Daily devotional is a highly regarded Christian resource that is
meticulously written to provide spiritual enrichment every day of the year. It
delivers profound insights, powerful revelations, and daily prophetic declarations

aimed at guiding readers towards a Christ-centered life, rooted in the
transformative teachings and revelation of Prophet Uebert Angel. Published on a
quarterly basis, this devotional is distinguished by its global reach, which is freely
available in multiple languages to overcome linguistic barriers and ensure that its
life-changing messages are accessible to all worldwide.




Lesitsatfu, Bhimbhidvwane 1

KUCALA KUTIGCABHA BESE KUTA
KUWA

1 Phetro 5:5

Nani-ke, labasha, batfobeleni babonisi. Ngako-ke, bazalwane bami
labatsandzekako, ngitsi kini: Nkulunkulu umelana nalabatigcabhako,
kepha labatfobekile ubapha umusa wakhe.

Nanobe lesisho lesitsi ‘kutigcabha kufika kucala bese kuta kuwa’
sisetjentiswa kakhulu ngemaKhristu kanye nalamanye emacembu
ebantfu, futsi siphindze sisetjentiswe etincwadzini, etinkhulumisweni kanye
nakuletinye tinhlobo tekusakata, kodvwa imvelaphi kanye nenchazelo
yaso isekelwe etimisweni teliBhayibheli! LiBhayibheli lisitjela kutsi nangabe
ufuna kutfola tibusiso taNkulunkulu ekuphileni kwakho, kufanele uciniseke
kutsi awutigabatisi!

Bantfu labanyenti lamuhla batigcabha ngobe abati kutsi kusho kutsini
kutigcabha. Nangabe utigabatisa, usuke ukholelwa kakhulu emandleni
akho ngaphandle kwekubona umusa waNkulunkulu losebenta ekuphileni
kwakho! Lelivesi lelingenhla lisikhombisa kutsi Nkulunkulu uyabalahla
bantfu labatigcabhako, kodvwa ubanika umusa wakhe labo labatfobekile.
Njengobe singena emnyakeni lomusha, luketane lolukhulu Iwekudzatjulwa
luketane Iwekutigcabha. Ungakuvumeli kutsi kukuvimbele kutsi unikete
bufakazi bakho kulomnyaka. Tembatsise ngekutfobeka utewubona
kugcwaliseka kwemnyaka wakho ngoba udzabula tinketane.

KUGAGULWA KWESIPHROFETHO

Kulomnyaka lomusha, kutfobeka kutawungisita kutsi ngiphakame!
NGINGEKE NGIKUVUMELE KUTIGCABHA KUNGENGAME! Tonkhe
tinketane letisunguliwe tekungivimbela ku-2025 TIYADZATJULWA,
ngelibito laJesu!

SIFUNDVO LESENGETIWE
Taga 16:18

Sewukulungele yini kucala kufundza liBhayibheli emalanga langu-365?
KUFUNDZA LIBHAYIBHELI NGEMALANGA LANGU-365
Umbhalo walomuhla: Genesisii 1-3

www.goodnewsdailydevotional.com

Lesine, Bhimbhidvwane 2

LAWULA INTSATSAKUSA YAHKO

Jobe 38:12-13

“Wase wakutfuma yini kusa nome ukhombe intsatsakusa indzawo
yayo? Wase wayitjela yini intsatsakusa kutsi ichwage lomhlaba,
ishukumise lababi lapho babhace khona?”

Bewati yini kutsi ungakwati kulawula intsatsakusa yakho? KumaKhristu
lamanyenti, imphendvulo lecotfo yalombuto itsi ‘Cha!’ Ngisho nobe
liVi laNkulunkulu likhombisa kubaluleka kwekulawula emalanga akho
ngetindlela letinyenti eBhayibhelini, bantfu labanyenti bachubeka baphila
imphilo yabo ngekunganaki baphindze bangemukeli emandla Nkulunkulu
labanike wona. Njengobe ungumntfwana waNkulunkulu, Nkulunkulu
ukunike emandla ekuhlela nekucondzisa likusasa lakho emalangeni latako.
Nanobe kunjalo, lamandla akho angeke agcwale kahle uma, esikhundleni
sekutsi ulawule likusasa lakho, ubeka bumcoka bekusa kwakho ekuvuleni
mabhlala ekhukhwini wakho uhlole imilayeto loyitfunywelwe tihlobo takho.

Kusukela lamuhla, yenta lomsebenti waNkulunkulu ube yincenye
lebalulekile yekuphila kwakho uma uvuka ekuseni. Nawulawula imphilo
yakho, awugcini nje ngekuhlela indlela yekuphila esikhatsini lesitako,
kodvwa uphindze udzabule tinketane, uphindze uphatamise futsi ubulale
tinhlelo tesitsa singalitfoli ngisho nelitfuba lekukulimata!

KUGAGULWA KWESIPHROFETHO

Ngiyakuyala wena kusa kutsi uhlele indlela yekuphumelela lamuhla.
Ngiphrofetha kutsi lilanga lami lilanga lekudzabula tonkhe tinketane
ekuphileni kwami. Ngikhuluma ngelikusasa lami kutsi litawuba lihle kuto
tonkhe tici tekuphila kwami. Ngitawuba ngumuntfu lophumelelako nga-
2025. Haleluya!

SIFUNDVO LESENGETIWE
Tihlabelelo 5:3

KUFUNDZA LIBHAYIBHELI NGEMALANGA LANGU-365
Umbhalo walomuhla: Genesisii 4-7

www.goodnewsdailydevotional.com

Lesihlanu, Bhimbhidvwane 3

SITSA SIWE NGEMADVOLO

Filiphi 2:10-11

kuze kutsi egameni laJesu onkhe emadvolo aguce - ezulwini
nasemhlabeni nangaphansi kwemhlaba, tonkhe tilwimi tivume kutsi
Jesu Khristu uyiNkhosi, kube ludvumo kuNkulunkulu longuBabe.

Libhayibheli lisitjela kutsi tonkhe timo lobhekana nato emphilweni yakho,
kungaba tintfo letiseZulwini, emhlabeni nobe ngephansi kwemhlaba,
kufanele tikhotsame egameni leNkhosi Jesu Khristu. Nanobe kunjalo,
emakKhristu lamanyenti angakhuluma ngetimo letinyenti lapho asebentisa
khona libito laJesu, letimo tawo tanga shintje taphindze letimo taba
timbi kakhulu! Sizatfu saloko simelula. Ebhayibhelini, ligama lelitsi
“libito” lihunyushwa ngekutsi “anoma”, lokusho kutsi “buntfu”. Lokusho
kutsi bantfu labanyenti babita libito laNkulunkulu kodvwa indlela yabo
yekuphila ayikhombisi ngisho lobuncane buNkulunkulu.

Libito leNkhosi Jesu Khristu akusilo ligama lolibita ngekutsi dzabula
tinketane uphephe noma udzabule tibopho kuphela kodvwa lisho intfo
letsite ledzinga kutsi kuphila kwakho kube ngulesibuko salamandla
lowetama kuwafinyelela. Njengemntfwana waNkulunkulu, ciniseka kutsi
uyatihlanganisa nesimo saKrestu utawubona sitsa siguca ngemadvolo
emphilweni yakho!

KUGAGULWA KWESIPHROFETHO

Kuphila kwami kuveta Nkulunkulu lophilako kimi. Lamuhla, ngibita libito
leNkhosi nangesimo sayo, futsi tonkhe tinketane letidzinga kudzatjulwa
tiyadzabuka lamuhla! Ameni.

SIFUNDVO LESENGETIWE
Roma 14:11

KUFUNDZA LIBHAYIBHELI NGEMALANGA LANGU-365
Umbhalo walomuhla: Genesisii 8:1-11:9

www.goodnewsdailydevotional.com

Umgcibelo, Bhimbhidvwane 4

AKUSILO LIPHUTSA
LANKULUNKULU

Jeremiya 1:5

“Ngisengakakubumbi esitalweni senyoko ngakwati, watsi
usengakatalwa, ngavele ngakwehlukanisa; ngakubeka kutsi ube
ngumphrofethi etiveni”.

Awusilo liphutsa laNkulunkulu! Bantfu labanyenti baphila imphilo yabo
onkhe emalanga bacabanga kutsi abaka baluleki ngenca yetimo
labatalwa kuto nobe indzawo labakhulele kuyo. Nanobe kunjalo,
liVi laNkulunkulu lisikhombisa kutsi ngisho nangaphambi kwekutsi
ubunjwe, kuphila kwakho bekubaluleke kakhulu. Kulelivesi lelingenhla,
sibona Nkulunkulu akhuluma naderemiya, amembulela kutsi ngisho
nangembikwekutsi abunjwe esiswini, Nkulunkulu abemkhetse kutsi abe
ngumphrofethi etiveni. Ngendlela lefananako, Nkulunkulu eVini lakhe
uveta kutsi wacale wanaka kuphila kwakho ungakafiki endalweni.

Njengobe ungumntfwana waNkulunkulu, kukuwe kucaphela kanye
nekuhamba ngekuvumelana naloko Nkulunkulu lakwetsembise kona
ekuphileni kwakho! Ungumuntfu lodzabula tinketane, lonemandla
langeke avintjwe! Ciniseka ngesipho saNkulunkulu lesikuwe, futsi
utawubona tibusiso taNkulunkulu letingakaze tibonwe kulomnyaka!

KUGAGULWA KWESIPHROFETHO

Angisilo liphutsa! Nkulunkulu ungidale ngaba sipho lesiligugu.
Angesabi lutfo. Nkulunkulu uhlala kimi, futsi ngitawusebentisa loku kute
ngiphumelele, ngelibito laJesu!

SIFUNDVO LESENGETIWE
Tihlabelelo 139:14

KUFUNDZA LIBHAYIBHELI NGEMALANGA LANGU-365
Umbhalo losetjentiswa lamuhla: Genesisii 11:10-14:13

www.goodnewsdailydevotional.com

Lisontfo, Bhimbhidvwane 5

MNIKE EMALANGA LAMATSATFU
KUPHELA

Lukha 22:53-54

“Bengihlala nani onkhe emalanga ethempelini, anizange netame
kungibopha. Kodvwa sikhatsi senu sesifikile, sesikhatsi sekubusa
kwebumnyama”. Base bayambopha Jesu bamtsatsa bamfaka endlini
yemPhristi Lomkhulu. Phetro abemlandzela khashane ngemuva.

Lombhalo longenhla ukhuluma ngekutsengiswa kwadesu kanye
nekuboshwa kwakhe. Kulesikhatsi lesisandza kwendlula, kwavetwa
liciniso lelimayelana naNkulunkulu. Inkhosi Jesu itsi: “Lesi-ke sikhatsi
senu nemandla ebumnyama”. Akumangalisi yini kutsi iNkhosi Jesu
yakwati kuvuma kutsi titsa tayo kutsi ticabange kutsi tiyincobile? Bebangati
kutsi badlala indzima yabo ngalokuphelele eluhlelweni IwaNkulunkulu.
Ngemuva kwemalanga lamatsatfu nje kuphela, iNdvodzana yaNkulunkulu
lebeyivusiwe futsi ikhatimulisiwe, yabonakala kubo bonkhe bantfu, ngisho
nakulabo lebebafuna kumbulala.

Ngaletinye tikhatsi ekuphileni kwakho, ungase utitfole usesimeni lapho
kubonakala shengatsi sitsa sakho siphumelele. Kodvwa sikhatsi kanye
nemandla ebumnyama kuyincenye yeluhlelo lolukhulu Iwekuphakanyiswa
kwakho! Yetsembela kuNkulunkulu futsi ubone indlela latawushintja ngayo
kuphila kwakho kube ncono! Yetsembela kuNkulunkulu lowabhekana
nekufa futsi wakuncoba. Utawubona tinketane tidzabuka ngendlela
lengakaze yenteke kulomnyaka!

KUGAGULWA KWESIPHROFETHO

Njengemalahle lavutsako emlilweni lovutsako, ngifinyelela ezingeni
leliphakeme kulomnyaka. Nobe ngabe nguyiphi licebo lesitsa
lebelihloselwe kuphatamisa inhloso yami, lamuhla selehluliwe! Ameni.

SIFUNDVO LESENGETIWE
Tihlabelelo 30:11-12

KUFUNDZA LIBHAYIBHELI NGEMALANGA LANGU-365
Umbhalo walomuhla: Genesisii 14:14-18:8

www.goodnewsdailydevotional.com

Umsombuluko, Bhimbhidvwane 6

KUTE LOKUTFUSAKO

Tihlabelelo 91:11-12

Ngobe Nkulunkulu uyawuyala tingilosi takhe ngawe tikulondvolote
ekuhambeni kwakho konkhe. Tiyawukutsatsa tikwetfwale
ngetandla, kuze lunyawo Iwakho lungete Iwakhutjwa etjeni.

Ungatsini uma ngingakutjela kutsi Nkulunkulu ufuna kutsi uphile imphilo
lengeke iphatamiseke ngenca yekutsi uhlaselwe sitsa? NjengemKhristu,
akukafaneli uphatanyiswe kuhlaselwa sitsa. Nkulunkulu utfume tingilosi
takhe kutsi tikunakekele, lokusho kutsi tisebenta sikhatsi lesengetiwe
kute ticiniseke kutsi uvikelekile ekuhlaselweni!

Njengobe ungumntfwana waNkulunkulu lophilako, akukafaneli uvumele
tintfo letifana nekwesaba, nobe kukhatsateka kutsi tikwente ungajabuli,
ngobe Nkulunkulu ubeke tindlela tekuphepha kuto tonkhe tintfo letitsintsa
kuphila kwakho. Nangabe uphila ngekwesaba, usuke wehlisa lizinga
lekuvikeleka loniketwe kona nguNkulunkulu kuKhristu futsi uvumela
sitsa kutsi sikusebentise kabi. Sisemnyakeni lowetsenjisiwe. Emaketane
kufanele awe ngekulandzela umyalo wakho. Chubeka ukhumbule kutsi
ukhonta Nkulunkulu lonaka kakhulu kunabogadzi lababochwephesha.

KUGAGULWA KWESIPHROFETHO

Angeke ngihlale ngishaywa luvalo, futsi kwesaba nekukhatsateka
angeke kuphindze kuhluphe kuphila kwami. Nkulunkulu utfumele
tingilosi kutsi tihlale tingigadzile onkhe emalanga. Ngikhonta Nkulunkulu
lohlala aphapheme! Ameni.

SIFUNDVO LESENGETIWE

Tihlabelelo 3:3

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 18:9-21:21

www.goodnewsdailydevotional.com

Lesibili, Bhimbhidvwane 7

EMAGALA ENSIMINI YEMVINI

Johane 15:5

“Mine ngingumvini, nine ningemagala. Lowo lohlala kimi nami kuye,
utakutsela titselo letinyenti, ngobe kute leningakwenta ngaphandle
kwami”.

Njengobe ungumntfwana waNkulunkulu, uligatja lelihambisana nemvini
lophelele! Ekucwaningeni tihlahla (kucwaninga tihlahla kanye nendzawo
letikuyo), kwatfolakala kutsi umvini uniketa emanti kanye netitsaku
emagala awo, kute aphile. Ngendlela lefananako, njengemagala eMvini
waphakadze, Jesu Khristu, uniketa bantfwana bakhe emanti laphilako
kanye nekuphiliswa kwemitimba yetfu! Ungeke uvumele kugula nobe sifo
kutsi kuhlukubete umtimba wakho nangabe wati kutsi uyincenye yeMvini
longu Nkulunkulu. LiBhayibheli liveta kutsi kunekuphila kwaKhristu
kuwe; ngako-ke, ungesabi loko sitsa lesingazama kukwenta kuwe.

Ebhayibhelini, umphostoli Pawula wananatela lombhalo walamuhla
ngekutsi atsi: “Nginemandla kuto tonkhe tintfo ngenca yaloyo longipha
emandla”. Wabona kutsi, njengeligatja, bekanalo lilungelo nemadla
ekwenta konkhe labeka funa kukwenta ngenca yemandla lawanikwe
ngu Nkulunkulu emphilweni yakhe. Bona ematfuba nemandla
langanamkhawulo lonawo lamuhla ngekutihlanganisa na Jesu.

KUGAGULWA KWESIPHROFETHO

Mine ngiligala lelisemvinini waphakadze waNkulunkulu; emandla ami
avela kuye. Angeke ngikhatsateke ngalutfo lolutangifikela lamuhla.
Ngiyaciniseka kutsi ngisondzelene neMvini lomkhulu, Jesu Khristu!

SIFUNDVO LESENGETIWE
Filiphi 4:13

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 21:22-24:27

www.goodnewsdailydevotional.com

Lesitsatfu, Bhimbhidvwane 8

KONKHE KWENKHATIMULO

1 Khorinte 10:31
Ngako-ke nome nidla, nome ninatsa, nome nentani, konkhe
kwenteleni kukhatimulise Nkulunkulu.

Whilst this verse is extremely popular amongst Christians worldwide,
Nanobe lelivesi latiwa kakhulu ngemaKhristu emhlabeni wonkhe, kodvwa
lamanyenti ayehluleka kulisebentisa. Nanobe lombhalo ubonakala
umelula, unemlayeto lonemandla futsi locondzile; sewutsetse sincumo
sekutinikela ngalokuphelele kute kudvunyiswe Yena yini? Kuphila
imphilo yakho kute udvumise Nkulunkulu kusho lokungetulu kwekulale
tinhlelo temasontfo, nobe kuya emasontfweni njalo ngeLisontfo, kusho
kukhetsa kutfobela kubusa kwaKhristu kuto tonkhe tincenye tekuphila
kwakho!

Tibonelo letinyenti letiseBhayibhelini tikhombisa kutsi nobe ngabe
yini longayitfobeli kuNkulunkulu, sitsa sitawetama kuyisebentisa kute
sibhubhise likusasa lakho! Faka Nkulunkulu etintfweni letitsintsa wena,
emshadweni wakho, ebhizinisini yakho, nobe ngabe yini lokuphatselene
nawe. Ngekwenta njalo, utfola likhono lekwephula lonkhe luhlobo
Iwetinketane futsi ungasiniketi nesitsa sizatfu sekukuhlukubeta nobe
kukuhlasela.

KUGAGULWA KWESIPHROFETHO

Lamuhla ngikhetse kunikela kuphila kwami kuNkulunkulu. Konkhe
lengikwentako kusukela nyalo kuye embili. Ngekutjela Nkulunkulu
ngemigomo yami, ngiyaciniseka kutsi ngitawuphumelela.

SIFUNDVO LESENGETIWE
Taga 16:3

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 24:28-26:35

www.goodnewsdailydevotional.com

Lesine, Bhimbhidvwane 9

LALELA INHLITIYO YAKHO

Jeremiya 17:9
“Inhlitiyo iyayengana ngetulu kwato tonkhe tintfo, futsi yonakele
ngalokwengcile. Ngubani longayati”?

Ngisho nobe imisho lenjengekutsi lalela inhlitiyo yakho nobe ulandzele
inhlitiyo yakho ivame kakhulu, kungakumangalisa kwati kutsi ayihambisani
neli Bhayibheli, futsi ayikusiti ekuhambeni kwakho naKhristu! Tinkhulumo
letinjalo tikhutsatwa bantfu balomhlaba, njengetincwadzi, tingoma nobe
emahemuhemu kute kwehliswe emandla Nkulunkulu lawabeke kuwe.
Lelivesi lelingenhla liveta kutsi ngetulu kwato tonkhe tintfo, loku kuliciniso
- hhayi letinye tato, hhayi letinyenti tato, kodvwa ngetulu kwato tonkhe
tintfo, inhlitiyo iyakhohlisa.

Njengemntfwana waNkulunkulu, akukafaneli uvumele inhlitiyo yakho
ikucondzise kuloko lokukhetsako ekuphileni nobe indlela lowenta ngayo
etimeni letimatima. Inhlitiyo iyingoti kakhulu, futsi nangabe uyilalela,
ungahle ulandzele emacebo esitsa ungakacondzi. Esikhundleni saloko,
vumela kucondziswa ngumoya waNkulunkulu losebenta kuwe kute
ukucondzise kuloko lokutawenteka ekuphileni kwakho. Fundza kulandzela
iNkhosi kanye neliVi layo kuphela futsi uphile imphilo lengalawulwa
yimizwa nobe yinhlitiyo!

KUGAGULWA KWESIPHROFETHO

Ngiyakulahla kukhohliswa, ngikhetsa kucondziswa nguMoya waNkulunkulu
kuphela lophila ngekhatsi kimi. Tonkhe tintsaba letingaba nesibindzi sekuma
phambi kwami lamuhla titawubhujiswa ngemandla aJesu. Ngilandzela
sicondziso saNkulunkulu, futsi ngibhidlita tonkhe tihibe kanye nemasu
esitsa. Kuncoba kwami egameni lelikhulu laJesu! Ameni.

SIFUNDVO LESENGETIWE
Tihlabelelo 32:8

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 27-29

www.goodnewsdailydevotional.com

Lesihlanu, Bhimbhidvwane 10

KUHLUKUBETWA
NEKUNGAJAJULELWA

Galathiya 1:10

Kungabe kambe ngitincengela kubantfu yini nome kuNkulunkulu?
Nome ngetama kujabulisa bantfu yini? Nangabe ngisajabulisa bantfu,
bengingeke ngibe sisebenti saKhristu.

Lamuhla, bantfu labanyenti bayatigcabha ngekufuna kujabulisa labanye
kute babonakale batsandvwa. Nanobe kunjalo, esikhatsini lesendlulile,
baphostoli labanyenti, baphrofethi, kanye nebantfu labanyenti
labaseBhayibhelini labahlonishwa ngemakKhristu lamuhla bahlukubetwa
kabuhlungu ngenca yekukholwa kwabo kuNkulunkulu! Nanobe kwatiwa
kakhulu kungasiyo intfo lembi, vumela kutsi kwatiwa lokutfolako kube
ngumphumela lowente emtimbeni waKhristu nobe ekukholweni.

Umphostoli Pawula wabhala tincwadzi letimbalwa teliThestamente
Lelisha ngesikhatsi atfunjwe eRoma. Jeremiya abehlaselwa futsi
atondvwa ngenca yetiphrofetho takhe, ngisho nabantfu lebebasondzelene
naye. Johane wabhala incwadzi yeSembulo ngesikhatsi atfunjelwe
esichingini sasePhatmosi. Nanobe lamadvodza labekukhulunywa ngawo
eBhayibhelini abhekana nebumatima, kodvwa imiphumela yekuphila
kwawo ichubeke iminyaka letinkhulungwane. Kuhamba kwakho
naNkulunkulu akusiwo umncintiswano wekutfola kwatiwa; litfuba lekwenta
lokutsite lokutsintsa tigidzi temiphefumulo lelahlekile. Dzabula tinketane
emmangweni wakini, emsebentini wakho nobe esikolweni. Khetsa lamuhla
kwenta umehluko kuJesu Khristu!

KUGAGULWA KWESIPHROFETHO

Ngitimisele kugucula timphilo. Tive tifakaza ngesipho saNkulunkulu kimi, futsi
ngingumuntfu lodvumile ezulwini. Ngemusa wakhe, ngiyakhona kuncoba
tinkinga futsi ngiholela bantfu labanyenti ensindzisweni. Ngimemetela
kuncoba kanye nemandla eMbuso waNkulunkulu, ngelibito laJesu. Amen!

SIFUNDVO LESENGETIWE
1 Thesalonika 2:4

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 30:1-31:42

www.goodnewsdailydevotional.com

Umgcibelo, Bhimbhidvwane 11

NOTHING BUT THE TRuthe

Johane 17:17
Bangcwelise ngeliciniso lakho; livi lakho liliciniso.

Kute ngisho namunye umbhalo weliBhayibheli lofuna kufakazela kutsi
Nkulunkulu ukhona ngobe loko kuliciniso! Nangabe ungakukholelwa loku
kushokutsi, kutawuba ngumtfwalo wakho kukukhombisa kutsi akunjalo.
Nawufuna kuhamba naNkulunkulu nobe kuhamba ngetindlela takhe,
uyafundza kutsi liciniso alivivinywa; uyalenta! Nawuya ejimini, awucabangi
kutsi kuvivinya umtimba wakho ngekusebentisa tinsindvo kutawenta ucine
lelo liciniso lolatiko. Ningena ngekuciniseka kutsi kutawuba njalo! Angeke
utihlole letisindvo; esikhundleni saloko, utawusebentisa loko lokufundzile
ngaletisindvo.

Emavi lanjengekutsi, “nangabe Nkulunkulu anguNkulunkulu, kufanele
angiphilise” nobe “Ngithantazela kubona kutsi Nkulunkulu utawungiphilisa
yini” asavamile kusetjentiswa esontfweni. Nangabe sewuyabona kutsi liVi
laNkulunkulu liliciniso, kungabata kwakho kuyanyamalala! Khetsa kuhamba
kulelivi lamuhla, utawubona emaketane lamakhulu lebekakuvimbela, kutsi
angeke awele phansi njengabhotela lojutjiwe ngemukhwa loshisako!

KUGAGULWA KWESIPHROFETHO

LiVi laNkulunkulu liliciniso leliphelele! Ngalelivi lelingashintji, Ngiyala
tonkhe tinketane kutsi tidzabuke MANJE egameni ladesu! Kukhululeka
kuto tonkhe tibopho ngekwami; kuphiliswa kugeleta emtimbeni
wami. Kute sikhali lesilotelwe kulwa nami lesiyawuphumelela, tonkhe
tilwimi letiphakamela kungehlulela ngiyatehlulekisa. Ngitfola umusa
waNkulunkulu, tibusiso letinyenti, kanye nekuphumelela lokumangalisako.
Ngitawufakaza ekupheleni kwalolusuku, egameni laJesu!

SIFUNDVO LESENGETIWE
Johane 14:6

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 31:43-34:31

www.goodnewsdailydevotional.com

Lisontfo, Bhimbhidvwane 12

KUVIKELWA KWEBANTFU
LABAFAKAZA NGANKULUNKULU

Genesisi 12:3
Ngiyawubabusisa labakubusisako, ngibacalekise labakucalekisako.
Tive tonkhe temhlaba tiyawubusiswa ngawe.

Ekulweni nebugebengu kanye nasekuphatfweni kwemtsetfo, kuneluhlelo
lolubitwa ngekutsi kuVikelwa kwabofakazi! | (WITSEC) eMelika, ibuke
kuvikelwa kwabofakazi, labasengotini. Kuloluhlelo, uniketwa buntfu
lobusha, lobukufihla emehlweni esitsa; loku kukhutsata bofakazi kutsi
bafakaze ngaphandle kwekwesaba kutiphindziselela nobe kuhlukumeteka.

Njengemntfwana waNkulunkulu, ungufakazi wenkhatimulo yaKhe!
Ngesikhatsi uniketa kuphila kwakho kuYe, watfola buntfu lobusha, futsi titsa
takho atisakhoni kukubona. Njengebufakazi bekukhatimula kwaNkulunkulu,
labolabebalwa na-Abrahama batfola sijeziso lesivela kuNkulunkulu, futsilabo
labebabusisa Abrahama nabo babusiswa. Ngendlela lefanako, hulumende
welizulu ukugadzile onkhe malanga. Fakazela umusa waNkulunkulu
ngekukhululeka, wati kutsi kute umuntfu longakulimata. Sewukhululiwe
ekwesabeni; sitsa angeke sisakhona kukubamba nyalo! Dzabula TONKHE
tinketane tekwesaba; sitsa angeke sisakhona kukubamba nyalo!

KUGAGULWA KWESIPHROFETHO

Sengingenele  luhlelo  IwaNkulunkulu  Iwekuvikela  bofakazi.  Yini
lengingayesaba? Buntfu bami lobudzala sebususiwe, futsi nemehlo esitsa
akasayibuki imphilo yami! Ngingeke ngitsintfwe ngumuntfu ngobe Nkulunkulu
uyangivikela. Tingilosi takhe tingitungeletile, nemusa wakhe uhamba
embikwami. Nginesibindzi sekufakaza ngebuhle baNkulunkulu, futsi ngiyati
kutsi kute lokubi lokungangehlela. Ngiyaphila ngekuthula, ngekuncoba,
nangekwetsemba lokungapheli. Kuphila kwami sekuhamba kahle kusukela
nyalo. Haleluya!

SIFUNDVO LESENGETIWE
Roma 8:31

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 35:1-37:24

www.goodnewsdailydevotional.com

Umsombuluko, Bhimbhidvwane 13

LILANGA LAYITOLO SELENDLULILE

Isaya 43:18-19

Watsi: “Tikhohlweni tintfo takadzeni; ningahlali etintfweni lesetengca.
Bukani la, ngenta intfo lensha”! Manje seyiyavumbuka, aniyiboni
yini? Ngenta indlela ehlane, nemifula eveni leligagadzekile.

Angeke ukhone kushintja loko lowakwenta esikhatsini lesengcile, kodvwa
kukhona longakwenta lamuhla lokungagucula likusasa lakho! Ngisho nobe
ungeke ukhone kushintja emaphutsa lowente emuva, kodvwa ungakwati
kutilungisa kabusha nyalo kute utfole ematfuba lamasha esikhatsini
lesitako. Nkulunkulu wenta intfo lensha, futsi kungumsebenti wakho kutsi
ulalele livi lakhe! Kholwa kutsi Nkulunkulu unenjongo ngekuphila kwakho!
Kungenteka kutsi wena waba “siphosiso” kubatali bakho, kodvwa awusiso
siphosiso kuNkulunkulu. Kungenteka kutsi labanye bantfu bakulahlile,
kodvwa Nkulunkulu akakulahli futsi angeke akulahle. Wenta konkhe
lokusemandleni akhe kutsi wena uphumelele usengaka talwa ngisho
amhlabeni.

Fundza kushiya lingemuva lakho esikhatsini lesendlulile! Ungavumi kutsi
emaphutsa akho akuchaze kutsi ungubani. Nine-ke senitidalwa letisha
kuKhristu. Tintfo letindzala setendlulile, konkhe sekwentiwe kwaba kusha.
Nobe ngabe ngutiphi tibopho lobewuhamba nato esikhatsini lesendlulile,

tidzabule nyalo. Ungumdzabuli wetinketane!

KUGAGULWA KWESIPHROFETHO

Nkulunkulu wente intfo lensha ekuphileni kwami! Angisaphili esikhatsini
lesengcile; lelo langa lengangikulo seliphelile. Haleluya! Ngikhuluma
ngetintfo letingenakulinganiswa kanye netibusiso letigcwele. 2025,
ngiletsele likusasa lelichumako ngelibito laJesu! Ameni.

SIFUNDVO LESENGETIWE
2 Khorinte 5:17

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 37:25-40:8

www.goodnewsdailydevotional.com

Lesibili, Bhimbhidvwane 14

EMANDLA EKUTFOLA LWATI

Hoseya 4:6

Sive sami siyabhujiswa ngenca yekweswela Iwati. Njengobe
sewukulahlile kwati, nami sengiyakulahla, futsi awusayiwuphindze
ube ngumphristi wami. Njengobe sewukhohliwe umtsetfo
waNkulunkulu wakho, nami ngitawubakhohlwa bantfwabakho.

Kungase kukumangalise kwati kutsi umKhristu uvamile kuba nekucondza
lokuncane kakhulu kuloko lokushiwo nguKhristu eVini lakhe. Sizatfu saloko
kutsi bantfu labanyenti abalifundzi sanhlobo libhayibheli. Imphendvulo
yetinkinga letibhekene nawe lamuhla itfolakala eVini laKhe, kodvwa
nangabe ungalifundzi, utawuchubeka uhlangabetane netinkinga njengabo
bonkhe bantfu labangakholwa. Nkulunkulu usitjela kutsi bantfu baKhe
babhubha ngenca yekungabi nelwati, hhayi ngobe sista sinemandla nobe
ngobe bantfwana baKhe bona, kodvwa kubangelwa kungati emaciniso
akamoya.

Lona ngumnyaka wekudzabula tinketane, kodvwa kute loko kwenteke
kudzingeka Livi laNkulunkulu kute kufezeke. Nalamuhla, tsatsa sincumo
sekufundza liVi laNkulunkulu malanga onkhe, uvumele emandla alo
agucule kuphila kwakho ngalokuphelele.

KUGAGULWA KWESIPHROFETHO

Ngiyalitsandza liVi laNkulunkulu! Imphumelelo yami kulomnyaka isekelwe
elwatini lwami lolucinile lweliVi laNkulunkulu. Ngikhuluma ngetintfo letijulile
tekucondza, kuhlakanipha, kanye netembulo letivela eVini laNkulunkulu
ekuphileni kwami. Ngitfola emandla langetulu kwemvelo, kukholwa
lokucinile kanye nemusa lomkhulu. Ngibona kugcwaliseka kwetetsembiso
taNkulunkulu, futsi ngifakaza ngebuhle bakhe nangemandla akhe
ekuphileni kwami kusukela nyalo kuze kube phakadze ameni.

SIFUNDVO LESENGETIWE
Hebheru 4:12

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 40:9-42:28

www.goodnewsdailydevotional.com

Lesitsatfu, Bhimbhidvwane 15

AWUCOSHI EMAPHUPHO

Galathiya 2:20

Sengibetselwe kanye naKhristu esiphambanweni, ngako-ke
akusengimi lophilako, kepha nguKhristu lophila kimi. Nalemphilo
lengiyiphilako kulomtimba, ngiyiphila ngekukholwa yiNdvodzana
yaNkulunkulu leyangitsandza yatinikela yona matfupha esikhundleni
sami.

Jesu Khristu akazange ete kute ente kutsi emaphupho akho agcwaliseke!
Nanobe simdvumisa futsi simbonga ngekugcwalisa emaphupho ebantfu
onkhe emalanga, loko kusicalo sekucondza indlela imibhalo lechaza ngayo
indzima yakhe ekuphileni kwetfu. Nkulunkulu akaphili kute ajabulise wena;
kunaloko, wena uphila kute ajabulise Yena. Njengobe ungumntfwana
waNkulunkulu, kufanele uvume kutsi unguMbusi wakho!

Finyelela lapho tonkhe tifiso takho tihambisana khona nentsandvo
yaNkulunkulu ngekuphila kwakho. Pawula wafika ezingeni lekutsi atsi:
“Angisaphili mine, kodvwa nguKhristu lophila kimi”. Ngesizatfu sekutsi
bekati kutsi Khristu bekamcondzisa ekuphileni kwakhe, bekangasho
ngesibindzi kutsi Khristu bekenta intsandvo yaKhe ngaye. Awusiye
umuntfu locosha emaphupho, kodvwa uphila imphilo yekwenetisa Loyo
lowasindzisa imphilo yakho etitseni!

KUGAGULWA KWESIPHROFETHO

Nkulunkulu uyiNkhosi kuto tonkhe tincenye tekuphila kwami! Tonkhe
tifiso tami tifiso takhe. Ngibusisekile ngekuba ngumbhasada Wakhe,
nginemandla ekufeza intsandvo Yakhe. Injongo yaKhe iyangicondzisa,
umoya waKhe uyangicondzisa, futsi lutsandvo Iwakhe luyangicinisa.
Ngiphilela kumdvumisa kuko konkhe lengikwentako!

SIFUNDVO LESENGETIWE
Kholose 3:3-4

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 42:29-45:15

www.goodnewsdailydevotional.com

Lesine, Bhimbhidvwane 16

UMTHANTAZO UNEMANDLA

Filiphi 2:13
ngobe nguNkulunkulu losebenta kini kutsandza nekwenta
ngekwentsandvo yakhe lenhle.

Tigidzi temaKhristu emhlabeni wonkhe ticabanga kutsi umthantazo usento
lesingenamsebenti lesentiwva ngaphambi kwekulala nobe ngaphambi
kwekudla. Loku kwehLukha kakhulu kuloko Nkulunkulu bekakuhlosile.
Ebhayibhelini, Nkulunkulu usitjela kutsi singathandaza nobe kunini.
Ngisho nobe uya emsebentini, udla kudla kwasemini, nobe ubuka
bhayisikobho, sonkhe sikhatsi, sikhatsi lesikahle kakhulu sekuthandaza!

Livesi lanamuhla likhuluma ‘ngekusebenta’ lokutsite kuwe lokwenta
kutsi ube ngulolunge kakhulu kuNkulunkulu. Ungakutsatsi melula loko
Nkulunkulu lakwentako lokwenta kutsi uthantaze. Nangabe ungakunaki,
kufanele wati kutsi kunemandla lakukhweshisako ekuthantazeni. Sitsa
siyati kutsi kunemandla ekushintja umuntfu lakhelwe ekuchumaneni nebu
Nkulunkulu; kungako angeke ayekele kukuvimbela kutsi ukwente loko!
Naka uphindze uphakamise emandla ekuthandaza, utobona tinketane
tidzilika njengetimphungane!

KUGAGULWA KWESIPHROFETHO

Njengobe ngithandaza nyalo, emaketane ayadzabuka ngalinye
ngalinye, imiphefumulo ingena eMbusweni, futsi baholi betive
bayagucuka. Umthandazo wami unemandla, futsi konkhe lengikuhlosile
kuyawuphumelela. Intsandvo yaNkulunkulu iyabonakala kimi, futsi
kujabula kwakhe kuyagcwaliswa kuto tonkhe tincenye tekuphila kwami.
Haleluya!

SIFUNDVO LESENGETIWE
Jakobe 5:14-16

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 45:16-48:7

www.goodnewsdailydevotional.com

Lesihlanu, Bhimbhidvwane 17

KULINDZA KWENCEKU

Isaya 54:16-17

“Buka la, ngimi lowadala umbumbi wetinsimbi, lovutsela emalahle
kutsi abe lilangabi, ente sikhali silungele umsebenti waso. Futsi
ngimi lowadala umbhubhisi kutsi ente imbhubhiso; kute sikhali
lesilolelwa kulwa nawe lesiyawuphumelela, uyakuyicitsa yonkhe
inkhulumo lekubeka licala. Leli lifa letinceku taSimakadze, loku
ngukona kutivikela kwami,” kusho Simakadze.

EVini lakhe, Nkulunkulu uchaza loko tinceku takhe lokufanele tikugadze
ekuphileni kwasemhlabeni. Nanobe kunjalo, emaKhristu lamanyenti
akatitfoli tonkhe letibusiso ekuphileni kwawo kwamalanga onkhe.
Sizatfu saloku simelula; labanyenti babo abazange balifundze liVi lakhe
ngalokwanele kute bati ngelifa labo kuKhristu! Konkhe Khristu lakupha
kona ngesikhatsi utalwa kabusha kubhalwe ngalokucacile eVini laKhe.
Ngena ujule lamuhla bese uhamba ngeliciniso laloko lakwente waba ngiko.

Njengemntfwana waNkulunkulu, kute sikhali lesakhiwe bantfu
lesitawukulimata, futsi nobe ngubani lokubeka licala enkantolo
utawubonakala njengemcambimanga! Loku kufanele kube yimphilo
yebantfu baNkulunkulu. Nguwe lodzabula tinketane lapha; ungaphili
imphilo lejwayelekile emphilweni yakho cala kuphila imphilo leyehlukile
kulomnyaka!

KUGAGULWA KWESIPHROFETHO

Kute sikhali lesingalimata mine nobe umndeni wami! Labo
labangimangalelako batawujikiswa njenge bacambimanga. Ngetsembele
eVinilaNkulunkulu lelingeke liphikiswe, futsi ngekusitwa nguye, angehluleki
kunome ngukuphi kuhlaselwa. Tetsembiso taNkulunkulu tisihlangu sami,
kwetsembeka kwakhe kuyingaba yami, futsi onkhe emacebo esitsa
ayaphatamiseka! Ameni.

SIFUNDVO LESENGETIWE
Johane 10:28-30

KUFUNDZA LIBHAYIBHELI NGEMALANGA LANGU-365
Umbhalo walamuhla: Genesisi 48:8-50:26; Eksodusi 1

www.goodnewsdailydevotional.com

Umgcibelo, Bhimbhidvwane 18

KUBALULEKA BEKULUNGISWA

Hebheru 12:6
Umuntfu lotsandza kuyalwa utsandza Iwati; kodvwa lotondza
kucondziswa usilima.

Umuntfu lonemoya lomubi kakhulu lotawuhlangana naye ngumuntfu
lotondza kufundziswa! Lombhalo longenhla utsi Nkulunkulu uyabalungisa
labo labatsandzako. Usesimeni lesiyingoti nangabe umfundisi,
umphostoli, umphrofethi nobe lomunye umuntfu lomhloniphako
enkolweni yakho esaba kukulungisa. Kulungiswa kukuvumela kutsi
ubuke tinkinga tekuphila ngendlela umuntfu lolati kahle liVi laJehova
labekangati buka ngayo.

Nkulunkulu ubeke baholi kutsi basite bantfu bakhe. Ungavumeli
kutigabatisa kukuvimbele kutsi ubone emaphutsa akho nobe tindzawo
lokudzingeka utfutfuke kuto. Kunekutsi utfukutsele, fundza kwemukela
kucondziswa ubone kuhamba kwakho naNkulunkulu kuphumelela.

KUGAGULWA KWESIPHROFETHO

Ngiyakwemukela kucondziswa! Baphristi nebaholi babekwa etikhundleni
tabo kute bangisite. Angeke ngibe nemahloni nangabe umholi angisita
lapho acabanga kutsi angenti kahle khona. Ngemukela kuhlakanipha
nekucondziswa, futsi ngiyati kutsi kuholela ekukhululweni nasekukhuleni.
Ngekuyalwa, ngiyaciniswa, ngiyahlantwa futsi ngiyacodziswa nentsandvo
yaNkulunkulu. Ngiyavuma kutsi seluleko ngasinye lengisitfolako,
singenta ngikwati kwenta tintfo letisezingeni lelisetulu futsi ngisondzelane
naNkulunkulu. Haleluya!

SIFUNDVO LESENGETIWE
Taga 12:1

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 2:1-5:9

www.goodnewsdailydevotional.com

Lisontfo, Bhimbhidvwane 19

NGIYATIKHUTSATA

1 Samuweli 30:6

Nkulunkulu wakhe. Davide wakhatsateka kakhulu, ngobe bantfu
bakhuluma ngekumgcoba ngematje, ngobe bonkhe bantfu
bebakhatsatekile ngemadvodzana abo nemadvodzakati abo. Kodvwa
Davide waticinisa ngaSimakadze Nkulunkulu wakhe.

Ebhayibhelini, iNkhosi Davide yabhekana nekuhlaselwa lokunyenti,
ngekwakamoya nangekwenyama. Kuko konkhe loku, akazange etsembele
kulomunye umuntfu kute amkhutsate nobe amuphe emandla ngaphandle
kwaNkulunkulu. Kuletinye tetihlabelelo takhe kuyabonakala kutsi letinye
timo lahlangabetana nato betibonakala tingamholela ekuweni kanye
nembuso wakhe. Nanobe kunjalo, ngaso sonkhe sikhatsi bekakhutsatwa
lutsandvo nekutinikela kwakhe kuNkulunkulu.

NjengemKhristu, khumbula kutsi konkhe lokudzingako kuvela
kuNkulunkulu.  Nawuhlangabetana netimphi  ekuphileni  kwakho,
esikhundleni sekutsi utsi, “angikhoni kutivikela”, bani njenga Davide
utsi, “angesabi lutfo lolubi, ngobe wena unami”. Nangabe sitsa setama
kuphatamisa kuthula kwakho, Hlala unemandla, wati nekutsi unemandla
ekudzabula tinketane esisekelweni sakho. Tikhutsate kuNkulunkulu
lamuhla futsi uchubeke!

KUGAGULWA KWESIPHROFETHO

Ngiyayati i-DNA yami. NgiwaSimakadze Losetikwako Konkhe, Moya
wakhe uhlala kimi. Ngitfola emandla kanye nesibindzi eNkhosini, ngekwati
kutsi tonkhe tinsayeya lengibhekana nato tivulela emandla aKhe litfuba
lekubonakala emphilweni yami. Ngincobile, nginemandla, futsi kute
lokungangivimbela, futsi lilanga lami litawuba lihle kakhulu ngeligama
ladesu! Ameni.

SIFUNDVO LESENGETIWE
Tihlabelelo 13:1-6

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 5:10-8:15

www.goodnewsdailydevotional.com

Umsombuluko, Bhimbhidvwane 20

LOKUFANELE UKWENTE
NJE KUCELA

Johane 14:13-14

Ngiyakwenta nome ngabe yini leniyicelako egameni Lami, kuze
inkhatimulo yaBabe ibonakaliswe eNdvodzaneni. Nanicela nome
yini egameni Lami, ngiyawunentela yona.

Buhle lobusembhalweni walamuhla butfolakala kuloko lokushiwo nguwo
lokujulile. Nakutsiwa ‘cela,” asisho kuthandazela kutsi Nkulunkulu ente
lokutsite. Kunaloko, kusho kucela, kutfola, nobe kufuna loko lokufisako
kutsi kwenteke! Nawuhlangabetana nekugula, ungakhatsateki; tsani,
“Egameni ladesu, ngicela kuphiliswa”. Nangabe uswele imali, ungakhali
njengebantfu labangakholwa. Esikhundleni saloko, tsani: “Egameni
ladesu, ngitfola umcebo wami!”

Njengobe umntfwana angaya kubatali bakhe angesabi kutsi ngeke
bamemukele nakacela litoyizi lalibone esitolo, nawe kufanele usondzele
kuNkulunkulu futsi umcele nobe yini loyidzingako. Unelutsandvo kanye
nemakhono langetulu kwanobe ngumuphi umtali lotinikele nalonelikhono.
Nkulunkulu ufuna kukusita; kufanele umane umcele.

KUGAGULWA KWESIPHROFETHO

Ngiya buyiselwa kuto tonkhe tincenye tekuphila kwami, ngobe Nkulunkulu
ungiphe konkhe lengikudzingako kute ngikujabulele. Ngiyavuma futsi
ngiyamemetela kutsi ngihamba ngekuhlakanipha kwaNkulunkulu
nangemphilo lenhle. Ngeligunya lengilinikwa libito laJesu, ngiyamemetela
kutsi tonkhe tidzingo temphilo yami tiyahlangabetwa nato tonkhe tifiso tami
kuNkulunkulu tiyafezeka! Amen!

SIFUNDVO LESENGETIWE

1 Khorinte 3:21-23

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 8:16-11:10

www.goodnewsdailydevotional.com

Lesibili, Bhimbhidvwane 21

HLALA KUYE

Johane 15:4

Hlalani kimi, nami ngihlale kini. Njengobe ligala lingeke likwati
kutsela titselo ngekwalo, kuphela nalihleti esicwini, kanjalo-ke nani
kuphela nanihlala kimi.

Umbono wekutsi kufanele uhlale kuKhristu kute timangaliso tichubeke
tenteke ekuphileni kwakho uyatiwa emhlabeni wonkhe futsi uvame
kushiwo, kodvwa bantfu labanyenti abacondzi kutsi kwenteka njani
loko. Sizatfu saloko simelula: Nangabe ungumntfwana waNkulunkulu,
usuke wakhelwe kutsi uphumelele. LiBhayibheli lisitjela kutsi kulabo
labetsembela kuYe, tonkhe tintfo tisebentelana tibe ngulokuhle!

Loku kusho kutsi nawuphambuka eVini laNkhulunkhulu emphilweni
yakho, usuke utisusa emseni wakhe longenamkhawulo lawuniketa wona
ngesikhatsi utalwa kabusha. Wentiwa kutsi utsele titselo! Ngesikhatsi
ushiya umbuso webumnyama, wacala kuphila imphilo lemelula! HLALA
kuye!

KUGAGULWA KWESIPHROFETHO

Lamuhla kutawuba lilanga lekutsela titselo. Khristu uhlala kimi;
ngingehluleka njani kukhula futsi ngandziswe? Ngiyavuma futsi
ngiyamemetela Kkutsi yonkhe imikhakha yemphilo yami igcwaliswe
ngemandla aNkulunkulu. Imicabango yami, tento kanye nemavi ami
kuvumelana nentsandvo yaNkulunkulu, futsi loko kuletsa imiphumela
lemihle. Kutsela Titselo, Wota MANJE Egameni LaJesu! Ameni.

SIFUNDVO LESENGETIWE
Roma 8:28

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 12:1-14:20

www.goodnewsdailydevotional.com

PHINDZE UVULE KUKHANYA

Tihlabelelo 119:105
Livi lakho lisibane etinyaweni tami, likukhanya endleleni yami.

Lomhlaba ugcwele bumnyama lobukhulu futsi kubantfu labatigidzi
emhlabeni, kumelula kakhulu kutiva bangakhoni kwenta lutfo nobe
baphelelwa mandla. Kulo lonkhe liBhayibheli, liVi laNkulunkulu lichazwa
njengekukhanya, lokusho kutsi njengobe ungumntfwana waNkulunkulu,
akukafaneli utive ungakaciniseki. Nangabe utiva shengatsi awunandlela
yekuphila nobe awuboni lapho uya khona, leso sikhatsi lesikahle sekutsi
uphindze utikhanyisele!

Tinkingaletinyentilohlangabetananatoekuphilenikwakhotibangelwakutsi
awuzange utinike sikhatsi sekuvumela kukhanya kweliVi laNkulunkulu
kutsi kukucondzise. Vumela liVi laNkulunkulu libe ngulelikukhombisako
indlela lokufanele uhambe ngayo nawuhlangabetana netinkinga
tekuphila. Vumela emandla eliVi laKhe ekugucula kuphila kwakho
akucondzise nyalo kute ubone likusasa lakho!

KUGAGULWA KWESIPHROFETHO

Kuphila kwami kunenjongo; ngeke ngilahleke! Ngikhanyisa kuphila
kwami ngekusebentisa liVi laNkulunkulu. Ngiyavuma kutsi tinyatselo tami
ticondziswa kuhlakanipha kwaNkulunkulu, futsi indlela yami ikhanyiswa
liciniso laKhe. Tonkhe tinkinga ticatululwa nguNkulunkulu, futsi konkhe
lokungididako kuyacaciswa. Ngiyaciniseka kutsi [iVi laNkulunkulu
liyangicondzisa ngaso sonkhe sikhatsi. Ngicosha tonkhe tinhlobo
tebumnyama lobusongela umndeni wami ngeligama laJesu! Ameni.

SIFUNDVO LESENGETIWE
Tihlabelelo 18:28

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 14:21-17:16

www.goodnewsdailydevotional.com

GODIT IS 24



Lesine, Bhimbhidvwane 23

INGOMA LEMNANDZI

Lukha 22:32

Kodvwa sengikukhulekele, Simoni, kutsi kukholwa kwakho
kungapheli. Wena-ke nase uphendvukile wabuya kimi, kufanele
ucinise nalabanakenu.

l-orchestra (imintjingozi) yinhlanganisela lenkhulu yetinsimbi temculo
letivame kuba netinsimbi temculo letinetintsambo, imichilo, lehambisana
nemimoya kanye netinsimbi tekushaya tingoma, lapho khona bahlabeleli
labangetulu kwelikhulu bangabambisana ekuhlabeleni. Nanobe liculo
ngalinye linemsindvo walo lowehlukile, tonkhe tihlangana ndzawonye tibe
ngumculo lomnandzi! Njengemculo welicembu lelihlabela kanyekanye,
kanjalo ke nemaKhristu lamuhla kubita ahlangane kute alwisane
nemandla ebumnyama.

Njengemntfwana waNkhulunkhulu, ungagcini nje ngekwati licebo
laNkhulunkhulu ngemphilo yakho, kodvwa uphindze wati nemasu
aNkhulunkhulu kumaKrestu lohlala nawo. Lombhalo longenhla usitjela
kutsi nawuthantazela banakenu nabodzadzewenu labangemaKhristu,
kuba nemandla ekubacinisa! Kulamalanga ekugcina, khumbula
kukhutsata labanye ekukholweni kwabo. Hlala unemoya wekubambisana
kanye nelutsandvo nalabo lohlala nabo lamuhla, ngisho nobe injongo
yabo yehlukile kunaleyakho!

KUGAGULWA KWESIPHROFETHO

Ngiyayicondza indzima yami kulengoma lenhle! Ngithantazela kutsi
emaKhristu emhlabeni wonkhe ahambisane neluhlelo IwaNkulunkulu
egameni ladesu! Ngimemetela kutsi simunye, sinemandla futsi sincobile,
sisebenta ndzawonye kute sifeze injongo yaNkulunkulu ngemhlaba.
Sonkhe siphakamisa inkhatimulo yaKhe siphindze siletse kukhanya
kwakhe etindzaweni letimnyama kakhulu emhlabeni. Haleluya!

SIFUNDVO LESENGETIWE
1 Khorinte 12:12-13

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 18:1-21:21

KUTFOLA KUKHANYA NGEKUKHULA

Tihlabelelo 119:130
Kwembuleka kwemavi akho kuveta kukhanya, kuletse kuhlakanipha
kulabangenakucondza.

Kukhanya kuyintfo lebalulekile ekukhuleni kwesihlahla. Asewucabange
ngemsebenti lomangalisako wekwakheka kwetintfo letiphilako: Sihlahla
sidvonsa i (carbon dioxide) emoyeni kanye nemanti emhlabatsini, bese
sisebentisa kukhanya kwelilanga kute sigucule letintfo tibe ngushukela
kanye nemoya-mpilo (oxygen). Loshukela uyasondla lesihlahla, usente
sikhule, bese umoya-mpilo (oxygen) uphindze ubuyiselwe emoyeni,
usinikete umoya lesiwuphefumulako.

Kunikela imphilo yakho kuKhristu kusisekelo kanye nenhlanyelo
yekuphumelela, njengesihlahla, litfuba lakho lekukhula kutfola
kukhanya! Njengobe ufundza lemibhalo, kukhanya kweliVi laKhe
kungena engcondvweni yakho, kukwenta ukhule ekuphileni kwakho.
NjengemKhristu, khumbula emandla eliVi laNkulunkulu lamuhla
ekushintja kuphila futsi ukhule ngendlela lengakaze yenteke.

KUGAGULWA KWESIPHROFETHO

Lomnyaka wekudzabula tinketane ngumnyaka wami wekukhula kakhulu
kamoya. Ngiphrofetha ngelizinga lelisetulu lekuhlangana naNkulunkulu
ngeligama ladesu! Ngiyavuma futsi ngiyamemetela kutsi liVi lakhe
likhanyisa indlela yami, futsi ngiyakhula ekuhlakanipheni, emandleni
kanye nasemseni. Umoya wami uyondleka, futsi kuphila kwami kuguculwa
kukhanya kwakhe. Haleluya!

SIFUNDVO LESENGETIWE
Tihlabelelo 119:105

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 21:22-25:9

www.goodnewsdailydevotional.com

KUHLEHLISA KUTALA
KUNGACHUBEKI

Jakobe 4:17
Ngako-ke lokwatiko kwenta lokuhle kodvwa angakwenti, kusono
kuye.

Kuhlehlisa tintfo kuvimbela sibusiso sakho! Ukhonta Nkulunkulu losebenta
ngekutimisela, futsi njenge mntfwana wakhe, akukafaneli uvumele
kuhlaselwa sitsa ngesizatfu nje sekutsi awukenti loko Nkulunkulu latsite
kwente! Evesini lalamuhla, imibhalo iyachubeka itsi nangabe umuntfu ati
kutsi kufanele ente lokulungile kodvwa angakwenti, loko kusono!

Bonkhe baholi belibutfo lasezulwini bayatiwa eBhayibhelini ngobe
bakhetsa kwenta loko Nkulunkulu labekatsite abakwente. Asewucabange
nje kutsi bekutawentekani kube Davide akazange ambulale Goliyathi
ngekushesha. Nobe kube Mosi akazange aphume eGibhithe, kube
washiya ema-Israyeli asebugcilini sikhatsi lesidze? Kwehluleka kwakho
kwenta lokutsite, kungabangela kutsi wena kanye nemphakatsi wakho
nihlale ngekwehlukana! Nkulunkulu ukubeke endzaweni lekahle kutsi
uphumelele; sekukuwe kutsi utawenta lakushito nobe cha. Sikhatsi
sekutsi sisebente ngekuvumelana nesiphrofetho salomnyaka; kudzabula
tinketane tekuhlehlisa tintfo, nekungachubeki.

KUGAGULWA KWESIPHROFETHO

Lamuhla ngenta konkhe Nkulunkulu latsi angikwente. Ngemusa wakhe,
nginemandla ekutsatsa tinyatselo letibalulekile. Ngako-ke, ngidzabula
tonkhe tinketane tekuhlehlisa, ngichubekela phambili ngemandla
nangekukholwa. Angeke ngiyekele kwenta lokuhle, ngiyakususa kuhlehlisa
emphilweni yami nyalo! Ameni.

SIFUNDVO LESENGETIWE
Ezra 10:4

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 25:10-27:21

27 DI



Lisontfo, Bhimbhidvwane 26

WENTIWA YINI KUTSI UKHALE KIMI?

Eksodusi 14:15-16

Nkulunkulu watsi kuMosi: “Ukhalelani kimi? Khuluma kuma-
Israyeli. Batjele kutsi bahambe. Phakamisa indvuku yakho, welulele
sandla sakho etikwelwandle, bese uyahlukanisa. Ema-Israyeli
atawuhamba emhlabatsini lowomile elwandle”.

Inkinga lenkhulu yetigidzi temaKrestu kutsi alindzele Nkulunkulu kutsi
ente lokutsite, kodvwa ashiye onkhe ematfuba ekusebentisa liVi lakhe
ekuphileni kwawo! Nabahlangabetana netimo letimatima, bantfu
labanyenti bakhala kuNkulunkulu batsi: “Nkhosi, ngisenkingeni, ngicela
udzabule letiketane!” Kodvwa ubuka wena, futsi uyatibuta kutsi kungani
ungasisebentisi siphrofetho lakunike sona salomnyaka.

Mosi wafika eLwandle Lolubovu, wakhandza emanti embikwakhe
nemaGibhithe amlandzela ngemuva. Mosi wakhala kuSimakadze.
Nkulunkulu wamphendvula watsi: “Ukhalelani kimi? Hlukanisa lwandle!”
Nkulunkulu bekati kutsi emandla lawaniketa Mosi bekangakhona
kumenta ancobe. BekunguMosi lobekangakaze ahambe kulomhlaba.
Ungalindzeli kutsi Nkulunkulu ente lokutsite; ulindzele kutsi wente
ngekuvumelana neliVi lakhe!

KUGAGULWA KWESIPHROFETHO

Nginesibindzi ngisebentisa ligunya lami futsi ngimemetela lolusuku
ngekutsi ‘Lusuku Lwekuchubekela Embili.” Ngemandla aNkulunkulu
lenginawo, ngiyakhona kuncoba nobe ngabe ngutiphi titsiyo futsi ngihamba
ngekuncoba. Umdlalo sewucalile, futsi ngiphrofetha ngekuncoba
lokucacile! Haleluya.

SIFUNDVO LESENGETIWE
Lukha 10:19

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 28-29

www.goodnewsdailydevotional.com

LONGASHINTJI, LOSHINTJASHINTJA
SIPHETFO

Jakobe 1:17

Tonkhe tipho letinhle naletiphelele tivela ngetulu, tiphuma kuBabe
uMdali wetibane tasesibhakabhakeni, lote kugucugucuka, njengobe
tona tigucuka, tibohle tisishiya ebumnyameni.

Inzuzo lenkhulu lonayo njengemntfwana waNkulunkulu kunabo bonkhe
bantfu labasemhlabeni, kutsi wena uvikelwe ngumusa wakhe kanye
nelutsandvo lanalo ngawe! Siphila esikhatsini lapho sitsa sisebenta
kamatima kute sivimbele bantfu kutsi bashiye umbuso webumnyama
kute banganawungena eMbusweni wekukhanya. Nyalo sekunetinkinga
letinyenti emhlabeni, lokufaka ekhatsi kugucuka kwetemnotfo kanye
nekuwa kwabohulumende.

Nanobe kunjalo, imibhalo isikhombisa kutsi Nkulunkulu lesimkhontako
akashintji. Kulelivesi lelingenhla, uchazwa ngekutsi unguNkulunkulu
longagucuki nobe ashintje njengesitfunti. Njengobe ungumntfwana
waNkulunkulu, khumbula kutsi Nkulunkulu ukubekile endzaweni lecinile,
futsi simo salelive lesigucugucukako akusiso sakho!

KUGAGULWA KWESIPHROFETHO

Nkulunkulu akakashintji! KuKhristu, nginebucotfo lobuphelele. Kute lokubi
lokwenteka emhlabeni lokungalimata mine nemndeni wami. Ngiyavuma
futsi ngiyamemetela kutsi kuphila kwami kusekelwe etetsembisweni
taNkulunkulu letingagucuki, futsi ngihamba ngekuthula kwaNkulunkulu.
Haleluya!

SIFUNDVO LESENGETIWE
Isaya 54:14

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 30-32

www.goodnewsdailydevotional.com

LONGETULU KWESIVIKELO
SETINHLAVU

Isaya 43:2 (NIV)

When you pass through the waters, | will be with you; and when you
pass through the rivers, they will not sweep over you. When you
walk through the fire, you will not be burned; the flames will not set
you ablaze.

Njengemntfwana waNkulunkulu lophilako, uphila ngetulu kwesivikelo
setinhlavu! Ubekwe wehlukaniswa etingotini talomhlaba futsi ubekwe
endzaweni lapho kute lokungakulimata. Nawuhamba kulelive, kwesaba
angeke kukucedze emandla Nkulunkulu Ilakunike wona ekuphileni
kwakho. Lesi siciniseko saNkulunkulu sekutsi utakuvikela!

Ngisho nobe unetinkinga tetimali, buphuya angeke bukutsintse! Ngisho
nobe uhlaselwa sifo lesibhubhisako, wena uvikelekile. Ngisho nemaketane
lanemandla kakhulu angeke akwati kumelana nemandla akho ekudzabula
emaketane. Nguloko Nkulunkulu lakufunela kona, kuphila lokungetulu
kwetimo. Nkulunkulu unani ngaso sonkhe sikhatsi, hambani kuleliciniso

lamuhla; UNGETULU KWESIVIKELO SETINHLAVU!

KUGAGULWA KWESIPHROFETHO

Ngingetulu  kwesivikelo setinhlavu! Litsemba lami lekuvikelwa,
nekuphumelela kwami kuNkulunkulu litfolakala eVini lakhe leliphilako. Kute
sikhali lesingangilimata ngobe Nkulunkulu lophilako unami. Ngiyavuma
futsi ngiyamemetela kutsi ngihamba ngekuphepha kwaNkulunkulu, futsi
tonkhe tingoti letimelene nami tihlulekile. Ngiyaphakama kuto tonkhe timo,
futsi umusa waNkulunkulu longenamkhawulo uyangitungeleta. Haleluya!

SIFUNDVO LESENGETIWE
Tihlabelelo 23:4

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 33:1-35:29

www.goodnewsdailydevotional.com

KUGCOKA KAHLE

Galathiya 3:26-27

Kubhajatiswa kwakho kuKhristu bekungasiko nje kukuhlanta kute
ucale kabusha. Kwakuphindze kufake ekhatsi kukugucula ugcoke
tembatfo Letisha tekukholwa. Kuphila kwaKhristu, kugcwaliseke
kwesetsembiso saNkulunkulu sekucala.

Kulelive leligcwele timphahla tekukhangisa, netimphahla letisezingeni
lelisetulu, kanye nemtselela lomkhulu wetitayela temasiko lasakatekile
lamhlabeni lamuhla, njengobe ungumntfwana waNkulunkulu, ungasho
yini ngekutetsemba kutsi ulolonga ‘kwembatsa kwakho kwakamoya’
kwendlula indlela logcoka ngayo lapha eMhlabeni? Livesi lanamuhla litsi
ugcoke lijazi lekukholwa kwakamoya-kuphila kwaKrestu! Njengelikholwa,
kufanele uphile imphilo lengcwele. Nangabe wembetse kulunga, loko
kuyabonakala endleleni logcoka ngayo, indlela lotibuka ngayo, indlela
lotiphatsa ngayo, indlela lokhuluma ngayo, kanye naloko lokwentako
nangabe kute lokubonako. Uma ugcoke imphilo yaKrestu, konkhe kwakho
kwaKrestu!

Ngesikhatsi utalwa kabusha, kuphila kwakho kwabese kutsatfwa kuphila
kwaBabe kuwe. Kuphila kwakho konkhe kwagwcaliswa ngekuphila
kwaNkulunkulu. Nawuhamba, kufanele kube nguKhristu lohambako.
Nawukhuluma, kufanele kube nguKhristu lokhulumako. Kungani?
Kungobe ugcoke imphilo yaKhe!

KUGAGULWA KWESIPHROFETHO

Ngembetse kulunga! Kuphila kwami kukuKhristu. Tonkhe tincenye
temtimba wami tentiwe taba nemoya waNkulunkulu lophilako. Ngihamba
ngiphindze ngikhulume njengaKhristu, ngikhipha lutsandvo, kuhlakanipha
nemandla aKhe. Ngingufakazi lophilako wemusa wakhe! Ameni.

SIFUNDVO LESENGETIWE
Roma 13:14

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 35:30-37:2

TONKHE TIMANGALISO
LETISEMHLABENI

Tihlabelelo 139:14

Ngiyakudvumisa ngobe ngentiwe ngendlela leyesabekako
nalemangalisako. Imisebenti yakho iyamangalisa, loko ngikwati kahle
kamhlophe.

Tintsaba letiphakeme kakhulu tikhombisa kutsi Nkulunkulu uyakwati kudala
tintfo letinhle kakhulu. INtsaba i-Everest ingetulu kwemamitha latigidzi
letimashumi lamabili nemfica. Lihlatsi lemvula lase-Amazon, leligcwele tintfo
letehlukahlukene letiphilako, linetinkhulungwane tetilwane, lokukhombisa
likhono ladehova lekwenta tintfo tikhule tibetinyenti. Ingcondvo yemuntfu
inetinhlavu letitigidzigidzi letingu-86 letihlanganiswe. Loku kukhombisa
emandla aNkulunkulu - emandla lamakhulu kakhulu kangangekutsi ngisho
nososayensi lonelikhono angeke akhone kuwafananisa!

Kuphila kwakho kubufakazi bekutsi kuneMdali lonakekelako. Nkulunkulu
ubeke kuphila kwakho njengentfo lebalulekile; liBhayibheli litsi wentiwe
ngendlela lemangalisako! Njengemntfwana waKhe, ungavumeli tintfo letifana
nekutibona ungakabaluleki kutsi tishintje loko Nkulunkulu lakubitele kona kutsi
ube ngiko. Tonkhe tintfo letinhle letisemhlabeni atilingani neligugu Nkulunkulu
lakunike lona. Fundza kuhamba ngeliciniso laloko longiko kuKhristu lamuhla,
futsi utawuphumelela, utawubona lomuntfu longekhatsi kuwe lowephula
tinketane ema ngemandla angehluleki!

KUGAGULWA KWESIPHROFETHO

Emkhatsini wetimangaliso temhlaba, mine ngingulokhetsekile waNkulunkulu.
Ngiyakwati kubaluleka kwekuphila kwami; ngako-ke, imphumelelo lamuhla
iginisekile. Kwehluleka kute indzawo ekuphileni kwami. Ngitfola umusa
waNkulunkulu kanye netibusiso letingeke tivinjwe. Ngingumsebenti lomkhulu
waNkulunkulu, futsi ngiveta inkhatimulo yaKhe kuko konkhe lengikwentako.
Kwehluleka? kuphi? Njani? Haleluya!

SIFUNDVO LESENGETIWE
Jeremiya 32:17

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 38:1-40:16

www.goodnewsdailydevotional.com

NGEMBATSISWE NGEMUSA

2 Thimothi 1:9

Nguye lowasisindzisa wasibita ngelubito lwakhe lolungcwele, hhayi
ngemisebenti yetfu, kodvwa ngelisu lakhe nangemusa wakhe,
lasipha wona kuKhristu Jesu, umhlaba ungakasekelwa.

Umusa waNkulunkulu uyanehlukanisa! Uletsa kuhlonipheka, sitfunti kanye
nenkhululeko ekuphileni kwakho. Nawutfola umusa waNkulunkulu, usuke
ukhululekile ekugcilatweni sono kanye nekuba nelicala! Ngalesikhatsi
utsatsa sincumo sekushiya umbuso webumnyama futsi ungene
ekuphumuleni kwaphakadze kuJesu Krestu, wembhatsiswa ngemusa!
Nangabe wati kutsi umusa waNkulunkulu ukwanele, ngeke ucindzetelwe
tinkinga tekuphila.

Umusa ubuchwephesha bekwakamoya lowentelwe kucinisekisa
kuphumelela kwakho kanye nekwalabo labahlala nawe. Lomusa
utawuphakama kuwe ube nemandla futsi utawudzabula tibopho tekugula,
tebuphuya, tekungajabuli, tekucindzeteleka, tekwehlukana, nato tonkhe
letinye tinketane., TIYADZABUKA egameni likaJesu! Khumbula, lomnyaka
wentiwe ngendlela lekhetsekile wentelwa wena mdzabuli wetinketane;
nyaloke phumelela.

KUGAGULWA KWESIPHROFETHO

Ngihlome ngemusa waNkulunkulu, lamuhla ngiphuma ekhaya lami
sengingumuntfu lomkhulu naloncono kunayitolo. Umusa waNkulunkulu
ungisitile kutsi ngikhone kwenta tintfo letinsha futsi wangivulela ematfuba
lamanyenti. Ngingumkhumbi wemandla aKhe, lowephula tonkhe tintfo
letivimbile futsi lowenta tintfo letingakavami. Ngitawufeza umsebenti
yeMbuso kulomnyaka lomusha ngelibito laJesu! Ameni.

SIFUNDVO LESENGETIWE
Hebheru 4:16

KUFUNDZA LIBHAYIBHELI NGEMALANGA LANGU-365
Umbhalo walamuhla: Eksodusi 40:17-38; Levithikhusi 1-4

KUCABANGA KUYINTFO LEKHONA
MBAMBA
Taga 23:7

Nawukudla lokudla, kuyawukubamba emphinjeni. Ungamuva atsi:
“Dlani, unatse,” kantsi inhlitiyo yakhe ayikho lapho.

Kungenteka uyasati lesisho lesitsi: “Kucabanga kuyintfo lekhona mbamba”.
Indlela lobona ngayo tintfo ekuphileni kwakho ngiyo leyenta kutsi utibuka
njani tintfo, futsi simo sakho sengcondvo ngiso lesincuma kutsi utawuba
sezingeni lelingakanani ekuphileni kwakho! Umhlaba wonkhe kungenteka
kutsi usengotini yekwehla kwemnotfo futsi bonkhe bantfu batawube
bakhala ngetikhatsi letimatima. Ungakhala kanye nabo nobe ube
ngulomunye walabo labambalwa lababona ematfuba lamahle kulesimo
futsi bawasebentise ngalokuphelele. Ngalesikhatsi sekubhebhetela
kweligciwane i-COVID-19, labanye bantfu balahlekelwa timali letinyenti
kodvwa kulabanye imali yabo yandza kakhulu. Usho ngani?

Umbhalo longenhla utsi: “Umuntfu ufanana naloko lakucabangako
enhlitiyweni yakhe”. Kuphila kwakho kukhombisa indlela locabanga ngayo.
Nangabe ungayitsandzi indlela lophila ngayo, lamubhla lilanga lekutsi ucale
kucabanga ngendlela lofuna kuphila ngayo. Nguwe umcondzisi wemphilo
yakho. Cala kunaka tibusiso lotitfolako, futsi ngekushesha utawutitfola
uhamba kuto. Utawucala kubona ematfuba labanye labangeke bakhone
kuwabona. Nabatsi kukhona labehliswako, wena utakwenyukela
etindzaweni letisetulu ngeligama laJesu!

KUGAGULWA KWESIPHROFETHO

Ngingumuntfu lophumelelako. Ngingetulu kwato tonkhe tinsayeya
njengelusweti lolundiza ngetulu kwesiphepho! Ngisebentisa onkhe
ematfuba lenginawo ngeligama laJesu! Ameni.

SIFUNDVO LESENGETIWE
Matewu 19:26

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 5-7

Lisontfo, Indlovana 2

INKHULULEKO YEKUKHONTA

Johane 4:23

Kodvwa sikhatsi siyeta, nanyalo sesifikile, lapho labo labakhonta
ngeliciniso bayawukhonta Babe ngaMoya nangeliciniso. Ngobe Babe
ufuna labamkhonta kanjalo.

Sivame kucela Nkulunkulu kutsi asentele loku nalokwa, kodvwa njengobe
sibona kulombhalo, kukhona Nkulunkulu lakufunako. UnguNkulunkulu
lowati konkhe, lonemandla onkhe, usicalo nesiphetfo (Alpha na Omega),
kodvwa ushiye sikhala kuye lesingagcwaliswa kuphela ngekumkhonta.
Naningamkhonti, niyamvimbela kutsi ente loku lafuna kukwenta, nibe
nigadze kutsi utanentela loko lenikufisako.

Ngalesikhatsi iNkhosi yetfu Jesu Khristu isifela esiphambanweni,
lendvwangu lebeyisehlukanisa nendzawo lengcwelengcwele yehlukana
kabili, loko kwasenta sakhona kucondza ngco kuBabe! Wenta kutsi
sikhone kungena kuye futsi sicoce naye ngelutsandvo.

Khweshisa tinkhatsato nekuphishaneka kwalelive bese ukhonta iNkhosi
yeMakhosi. Citsa sikhatsi lesikahle naye, ungaceli lutfo kuye, kodvwa
mkhonte. Nobe ngabe ukuphi, umoya wakho uhlala ukhululekile kutsi
ukhonte. Tisebentise kahle letibusiso lotiphiwe nguNkulunkulu, futsi wente
konkhe lokusemandleni akho kute umkhonte lamuhla.

KUGAGULWA KWESIPHROFETHO

Njengobe ngibuka esihlalweni sebukhosi, ngitawuhlale ngimbonga
Nkulunkulu ngako konkhe lakwentile. Imicabango yami ngaye iyakhula
emphilweni yami, futsi mkhulu kunanobe nganguyiphi ingcinamba
lengibhekene nayo ngeligama ladesu! Ameni.

SIFUNDVO LESENGETIWE
Hebheru 4:16

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 8:1-11:8

NGENA EKUPHUMULENI KWAKHE

Hebheru 4:11
Ngako-ke asikhutsalele kungena kuloko kuphumula, kubete
lowehluleka ngenca yekungalaleli njengabo.

Nawufundza imibhalo, ungasheshi. Tinike sikhatsi lesenele kute
litawungena kahle. Umbhalo walamuhla usitjela kutsi umsebenti lesidzinga
kuwenta kutsi singene kuKhristu. Nase uhlanganiswe naye, uniketwa
sipho semusa, lesikunika emandla ekwenta konkhe ngekukholwa kwakho.
Ningeke nidzinge kulwa, ngobe akusasiwo emandla akho, kodvwa
ngumusa waNkulunkulu losebenta kini. Leti nguletindzaba letimnandzi
lesitishumayelako! Pawula watsi yena wasebenta kakhulu kunabo
bonkhe baphostoli, kodvwa bekungesiye yena kodvwa bekungumusa
waNkulunkulu lobewusebenta ngaye (1 Khorinte 15:10).

INKkhosi Jesu yatsi: “Letsani imitfwalo yenu kimi, ngitawuniphumuta”
(Matewu 11:28). Yekela kulwa. Yekela kwetama kwenta tintfo ngelikhono
lakho. Umbhalo uyasecwayisa kutsi nangabe singangeni ekuphumuleni
kwaKhe, sitawugcina njengalabo labashona ehlane ngobe behluleka
kukholelwa kutsi Nkulunkulu angabagcina. Ungafuni kulingisa sibonelo
sabo. Lahlela imitfwalo yakho kuye, wetsembele kuye futsi umvumele
akunakekele. Uyakunakekela, ngako-ke khululeka Kuye.

KUGAGULWA KWESIPHROFETHO

Ngiyayekela kwetama kuphila ngingedvwa. Ngibeka imitfwalo yami
embikweNkhosi yami, Jesu Khristu. Sengingenile ekuphumuleni
kwaKhe; konkhe lengikwentako ngikwentiswa nguMoya Longcwele!
Ameni.

SIFUNDVO LESENGETIWE
2 Khorinte 3:5

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 11:9-13:39

LUHLELO LOLUSHA
LOLUSEBENTAKO

Roma 12:2

Ningalilingisi lelive, kodvwa niguculwe ngekwentiwa kabusha
kwengcondvo yenu, khonanitekwati kuhlolisisaloko lokuyintsandvo
yaNkulunkulu, nikwati lokuhle, nalokwemukelekako, nalokuphelele.

Sewuyalilandzela yini luhlelo lolusha futsi loluhle kakhulu? Kuchumana
sekufana nembane. Kungaba lilayini lelicondzile, kepha kusebenta kahle
kakhulu ngemlayeto lobhaliwe (tilwimi).

2 Khorinte 5:17 utsi: “Nangabe umuntfu amunye naKhristu, usidalwa
lesisha; tintfo letindzala setendlulile, konkhe sekwentiwe kwaba
kusha”. Kufanana nekutsi ukolobha ngcondvomshini wakho. Umbhalo
walamuhla usitjela kutsi kunekugucuka lokudzinga kwenteke, loku
singakufananisa nekutsi kugucuka kwemtimba kufanana netibungu
letigucuka tibe tinvivane letinhle.

Loku kwenteka ngekwentiwa kabusha kwengcondvo yenu. Ngesikhatsi
utalwa kabusha, umoya wakho, lose asidalwa lesisha, uba luhlelo lolusha
Ilwekusebenta lolutfolile. Njenga ngcondvomshini, kunetinhlelo letinsha
lekufanele tifakwe kute asebente. Letinhlelo letinsha singatifananisa
nekushintja kabusha kwengcondvo yakho, lekungukona kuletsa
ingucuko engcondwveni yakho. Nawuchubeka ufundza liBhayibheli,
litawuphangisa lokuguculwa kwekuphila kwakho.

KUGAGULWA KWESIPHROFETHO

LiVi liyangigucula futsi liyangivusa kute ngibone tintfo letinsha kanye
nemakhono lenginawo kuJesu Khristu. Angeke ngiwe ngeligama laJesu!
Ameni.

SIFUNDVO LESENGETIWE
2 Khorinte 3:18

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 13:40-14:57

www.goodnewsdailydevotional.com

37 GODIT IS

THULISA

Makho 4:39
Wavuka wekhuta lomoya watsi kulolwandle: “Thula, utsi nya!”
Umoya wakhawula khona lapho, kwathula kwatsi nya.

Tinyenti tintfo letibuhlungu letenteka ekuphileni kwetfu, kungaba kutsi
dokotela usitjele kutsi sinamdlavuza nobe kutsi kufanele siyekele
kusebenta. Kumelula kugcibedzeleka ekutiveleni buhlungu kanye
nekudvumateka, uze usole Nkulunkulu ngekutsi “sewukulahlile”.

INkhosi Jesu Khristu yasibekela sibonelo lesihle sendlela lokufanele
sitiphatse ngayo etimeni letinjalo. Libhayibheli litsi emagagasi
abeshaya umkhumbi waze wagcwala emanti, kodvwa iNkhosi beyilele
butfongo lobukhulu baze bayivusa! Wasukuma, abetfukile, anekuthula,
futsi atibambile, wavula umlomo Wakhe, wakhipha umyalo ngaloko
lebekafuna kukubona! Kunekutsi ukhale, kufanele uvuke ubhekane
nanobe ngutiphi timo letikwenta ufune kutikhukhumeta ngetulu kwekwati
Nkulunkulu. KHULUMA usesimeni sakho sekuba neligunya kuKhristu
kutsi kubuyiselwe kuthula nekuhleleka ekuphileni kwakho. KUTATI kutsi
ungubani kuKhristu, kutakwenta uhlala unekuthula ngetikhatsi TONKHE,
ngisho nobe kunetiphepho letikutungeletile, loko kutawenta kube melula
kuwe kutsi ukhone kuletsa kuthula kunobe ngusiphi siphepho ekuphileni
kwakho.

KUGAGULWA KWESIPHROFETHO

Njengobe ngivuka lamuhla, ngiyala yonkhe imimoya lengivukelako.
Ngiyala kutsi kube nekuthula kuto tonkhe timo. Kuphila kwami kugcwele
kuthula egameni ladesu! Ameni.

SIFUNDVO LESENGETIWE
Filiphi 4:6-7

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 15:1-18:18

IMISINDVO YAKA MOYA
LENGABONAKALI

1 Khorinte 14:10
Tinyenti tinhlobo tetilimi la emhlabeni, kepha kute nalunye
lolungakhulumi lokuvakalako.

Kute umsindvo longasho lutfo. Onkhe emavi lowakhulumako ayaba
nemphumela lomuhle nobe lomubi, nobe uwasho ucondzile nobe cha.
Imphilo loyiphila lamuhla ingumphumela wemavi lowakhulumako.

Nasikhuluma  ngemisindvo  lengabonakali, kusho  kudadisha
ngekubonakala kwemisindvo kanye nekudvuma. Ase ucabange
ngesidleke setinyosi; sinetincenye letisitftupha letihleleke kahle
letihlanganiswe ndzawonye kute tisebente kahle. Tinyosi tite emathulusi,
kodvwa tiyakhona kukwenta loko. Imisidvo lengabonakali ikhombisa
kutsi imisindvo levakalako ikhokha tinhlobo letehlukene temaphethini.
Njengobe tinyosi tindiza, tonkhe tikhicita umsindvo lofanananako,
lokwenta kube nesitfunti lesifana nesebunyosi. Nangabe tinyosi tikhona
kwakha likhaya lato ngemisindvo letiwukhicitako, kanganani ke wena,
umKhristu lotelwe kabusha futsi logcwaliswe ngemoya, lokhuluma
ngetilimi futsi lokhuluma liBhayibheli? Nguwe lowakha imphilo yakho,
ngako-ke nangabe ungatsandzi kutsi ibukeka njani, cala wente umsindvo
lowenta imphilo yekwakha lofuna kuyibona!

KUGAGULWA KWESIPHROFETHO

Ngimi longumhleli wemphilo yami. Ngiyakha njengobe ngikhuluma.
Ngikhuluma ngemphilo levela kuNkulunkulu emtimbeni wami; ngikhuluma
ngekunjinga; ngikhuluma ngekuthula nangekunjabulo egameni laJesu!
Ameni.

SIFUNDVO LESENGETIWE
Taga 18:21

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 18:19-21:24

Lesihlanu, Indlovana 7

EMKHATSINI WELITJE
NEDZAWO LELUKHUNI

Imisebenti 16:25-26

Ekhatsi nebusuku boPawula naSilasi bathandaza bahlabela tingoma
tekudvumisa Nkulunkulu, tiboshwa letinye tatibalalele. Masinyane
kwaba khona kutamatama kwemhlaba lokukhulu, lokwatamatamisa
tisekelo telijele. Kwatsi masinyane yonkhe iminyango yavuleka,
tinketane tato tonkhe tiboshwa tadzilika.

Nangabe utitfola usemkhatsini wekucindzeteleka, futsi ungakhoni
kubona indlela yekuphunyuka, nangabe sewuzame konkhe lokukhona
futsi kubonakala shengatsi kute longakwenta, nobe bodokotela batsi
kute lokunye labangakwenta, futsi netisebenti tasenkantolo tinconcotsa
emnyango wakho shengatsi lonkhe litsemba seliphelile.

Naka indlela boPawula naSilasi labaphendvula ngayo ngemuva
kwekuhlubulwa timphahla tabo, kushaywa kabuhlungu, kufakwa ejele
kanye nekuboshwa ngemaketane. Bebanelicala lekwenta umsebenti
waNkulunkulu!  Kunekutsi bakhonone, bathantaza futsi bahlabela
tingoma tekudvumisa Nkulunkulu. Nawutitfola usesimeni lesimatima,
konkhe lokudzingeka ukwente kuhleka, kujabula ngisho nobe ubhekene
nebumatima lobunjani, kanye nekuhlabela tingoma tekudvumisa
Nkulunkulu Somandla! Ngisho netibondza tasedJerikho tabhidlika. Ngako-
ke jabulani, nijabule, sitsa sitawubaleka, futsi nijabule kakhulu!

KUGAGULWA KWESIPHROFETHO

Angeke ngikhone kwehlulwa, futsi ngeke ngishayeke phansi. Ngiyahleka
nangibhekene nebumatima ngobe Nkulunkulu unami, futsi ngiyaphakama,
ngelibito laJesu!

SIFUNDVO LESENGETIWE
Joshuwa 6:20-21

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 22-23

KUTE KUTAMATISEKA

1 Phetro 5:8
Caphelani nilindze. Sitsa senu, sathane, siyajangaza emkhatsini
wenu njengelibhubesi lelibhodlako, sitfungatsa lesingahle simmite.

Lesitsa sisebentisa kuswela kwakho Iwati mayelana nekutsi ungubani
kuKhristu! Nangisengumntfwana, ngikhumbula sidlala imidlalo lapho
besikopelana futsi setama kumetfusa lomunye umuntfu. Nguloko
lokwentiwa sitsa. Senta sengatsi silibhubesi kute abone kutsi utawetfuka
wesabe yini. Angakuletsela umbiko dokotela lotsi umntfwana lomkhulelwe
angeke aphile nobe kutsi timphepha takho tekuya kulamanye emave
atemukeleki. Ufuna nje kubona kutsi utawutsini. Nangabe ungati kutsi
litsini liVi laNkulunkulu ngalesimo sakho, utawukujabulela kucoca nawe
sathane.

Kungako imiBhalo itsi kufanele sicaphele futsi sinakisise. Kufanele uhlale
ucaphele ngaso sonkhe sikhatsi kute ungaze umnike sitsa litfuba. Loko
ungakwenta ngekutsi utondle ngeliVi laNkulunkulu. Lamuhla, tondle
ngeliVi futsi ungalokotsi uwukhohlwe umthandazo wakho kute Kutsi
ngesikhatsi sitsa sakho sihlasela, utawuhleka uhambe ucondze ebhange
uyowukhipha imali nge lisheke lobhalelwe nguBabe Nkulunkulu!

KUGAGULWA KWESIPHROFETHO

Ngihlanyelwe ngicinile kuKhristu, lolidvwala lelicinile. Angitfukutseliswa
nobe ngiphatamiseke nangibhekene nebumatima ngelibito ladesu! Ameni.

SIFUNDVO LESENGETIWE
2 Thimothi 1:7

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 24:1-26:13

VUSA SICHWAGA
LESINGEKHATSI KUWE

Roma 8:19
Indalo yonkhe ilindzele ngekulangatelela lokukhulu kutsi Nkulunkulu
embule emadvodzana akhe.

Ngifuna kutsi ubuke Numeri 13:23 lapho kutsiwa, “Base baya esihosheni
sase-Eshkoli, befika bagawula ligala lelisemkhatsini waleminyele
yemagilebisi, base bayiphatsa ngembili kwabo ngemgwedia”.
Akusimangalisi yini kutsi emadvodzana a-Anaki, tichwaga, akhona
kutfutfukisa indlela yekuhlanyela kute abe nemanti lamanyenti ekukhulisa
emagilebisi lamakhulu kakhulu kangangekutsi umvini munye bewudzinga
emadvodza lamabili kanye nendvuku kute utfwalwe? Lendzawo beyome
kakhulu!

Umbhalo lomcoka walomuhla usitjela kutsi indalo yonkhe ilindzele wena
kutsi uvuke emandleni ekudala lonawo ngekhatsi kuwe. Utfola kutsi
usebenta njani nekutsi ungayisebentisa njani indzawo lohlala kuyo kute
ukhone kukhicita lokutsandzako ngisho nobe timo tingavumi. Uyabona,
indalo yonkhe yatjelwa kutsi ilalele livi lakho. llindzele imiyalo yakho.
Ngako-ke, vusa lesichwaga lesingekhatsi kuwe bese ukhuluma netintfo
letikuphila kute ukhone kukhicita loko lokufunako. Ngisho netingilosi
tilindzele kulalela wena ngobe njenge kusho kwaHebheru 1:14, titftunyelwe
kutsi tikukhonte.

KUGAGULWA KWESIPHROFETHO

Sichwaga lesingekhatsi kimi uvukile; umhlaba uyangikhicitela
lengikufunako. Ngiba nemiphumela lemihle kakhulu, nobe ngabe
ngihlangene nasiphi simo, egameni laJesu!

SIFUNDVO LESENGETIWE
2 Khorinte 5:17

KUFUNDZA LIBHAYIBHELI NGEMALANGA LANGU-365
Umbhalo walamuhla: Levithikhusi 26:14-27:34; Numeri 1:1-41

www.goodnewsdailydevotional.com

OIS 42

IMPHILO LECHICHIMAKO

Johane 10:10
Lisela litela kweba, nekubulala, nekubhubhisa. Mine ngitele kutsi
bantfu babe nekuphila, babe nako kuphuphume.

Asewubuke lombhalo; iNkhosi Jesu beyingeke yente sitfombe lesihle
kakhulu kunalesi. Sitsa sifuna kubulala konkhe lokuphatselene nawe
siphindze sikubulale nawe, kodvwa iNkhosi yahlupheka esikhundleni
setfu kute singagcini nje ngekuba nekuphila kodvwa sibe nako
ngalokuphelele. Ufuna kutsi siphile imphilo lechichimako!

Kufanele ucondze kutsi Nkulunkulu ufuna utfole lokuncono kakhulu
ekuphileni kwakho. Lokumnandzi kakhulu kutsi sewuvele ukubhadalele
loko. Libhayibheli litsi, “Liso alizange likubone, nendlebe ayizange
ikuve loko Nkulunkulu lakulungisele labo labamtsandzako”. (1
Khorinte 2:9) Nkulunkulu ubabusisa bonkhe bantfu labamtsandzako.
Ngako-ke, cala kutfola umcebo wakho kuKhristu njengobe uchubeka
ufundza liVil Funani, nitawutfola. Kufanana nekufuna umcebo, liVi
lingumkhombandlela wekuwutfola. Fundza liVi laNkulunkulu lamuhla,
malanga onkhe bese uyabona kutsi Nkulunkulu ukubusise ngako konkhe
lokuhlobene nekuphila nekumesaba, ngako-ke akukafaneli uswele lutfo
loluhle ngeLibito laJesu!

KUGAGULWA KWESIPHROFETHO

Ngingumuntfu lophumelelako! Ngitfola tibusiso letinyenti, futsi yebo,
nginelifa lelihle ngelibito laJesu! Ameni.

SIFUNDVO LESENGETIWE
Taga 10:22

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 1:42-3:32

BUHLUNGU ABUKWENTI UBE NE-
MANDLA

Matewu 7:24-27

“Indvodza lehlakaniphile yakhela indlu yayo etikwelidvwala.
Latsi nalifika litulu, kwagcwala imifula, kwavunguta nemimoya
lenemandla, yayishaya leyo ndlu, kodvwa ayizange iwe, ngobe
yayakhelwe etikwelidvwala. “Kodvwa lona lova emavi ami
angawenti, ufanana nemuntfu lowakha indlu yakhe esihlabatsini.
Latsi nalifika litulu, kwagcwala imvula, kwachamuka nemoya
lomkhulu, wayishaya, yabhidlika.

Bantfu bavamise kutsi buhlungu bukwenta ube nemandla. Cha,
akusinjalo. Sifundza kutsi kwaba nesiphepho lesashaya indlu leyakhiwe
edvwaleni kanye naleyo leyakhiwe esihlabatsini. Nangabe injongo
bekukucinisa, bekufanele kutsi letindlu letimbili tibe ticinile ngemuva
kwesiphepho. Esikhundleni saloko, lendlu lebeyakhiwe esihlabatsini
yabhidlika.

Tikhukhula emphilweni atiteli kukucinisa, kodvwa tifuna kukuvivinya
kutsi sisekelo sakho kuKhristu sicine kanganani. Kukhuluma kwakho
kutawushintja yini nawucoshwa emsebentini noma usengotini
yekucoshwa lawuhlala khona, nobe lapho umuntfu lomtsandzako
ashona? Utawuchubeka vyini uhlabela tingoma tekudvumisa, nobe
utawushaywa luvalo wesabe? Tihlole bese uba nesisekelo lesicinile
eVini.

KUGAGULWA KWESIPHROFETHO

Ngifanana nendlu leyakhiwe edvwaleni. Khristu ulidvwala lami lelicinile
lengime kulo. Angeke ngishintje, egameni laJesu!

SIFUNDVO LESENGETIWE
Galathiya 4:19

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 3:33-5:22

NGINGUMUNTFU LOHLALA
EVENI LEMUSA

Galathiya 2:16

Siyati kutsi umuntfu wemukeleka kuNkulunkulu kutsi ulungile
ngekukholwa kudesu Khristu, hhayi ngekwenta lokufunwa
ngumtsetfo. Ngako-ke natsi sikholwa nguKhristu Jesu, kuze sibe
ngulabemukeleka kuNkulunkulu kutsi silungile ngekukholwa
kuKhristu, hhayi ngekwenta lokufunwa ngumtsetfo. Ngobe kute
umuntfu lowemukeleka kuNkulunkulu kutsi ulungile ngekwenta
lokufunwa ngumtsetfo.

Njengobe usakhamuti selive lohlala kulo, kulindzeke kutsi uhambe
ngemgogodla welive. Kunemitsetfo kanye nemibandzela lechaziwe
lenemivuzo letsite lebekiwe, lebekwe baphatsi, nangabe wephula nobe
ngumuphi wayo kutawuba nemvuzo. Kodvwa nine senifikile eNtsabeni
iSiyoni, futsi niphila ngetimiso letehlukile!

Ngalesikhatsi utalwa kabusha, wasuswa embusweni webumnyama
wangeniswa eMbusweni wekukhanya. Lapho, awusebenti kute utfole
kulunga ngekulandzela umtsetfo. Cha! Ecinisweni, umtsetfo wefikela
loko vele kutsi ubone kutsi ngeke ukhone kuwusebentisa kute ungene
eMbusweni. Nine senifile emtsetfweni, futsi kuphila leninako nyalo, niphila
ngekukholwa kuKhristu! Nyalo seningaphansi kwemusa waNkulunkulu,
hhayi ngephansi kweMtsetfo! Leli liVangeli lesilishumayelako!

KUGAGULWA KWESIPHROFETHO

Ngibetselwe kanye naKhristu esiphambanweni. Nanobe kunjalo,
ngiyaphila. Akusasimi lophilako, kepha nguKhristu lophila kimi. Kuphila
lengikuphilako ngikuphila ngekukholwa kuNkulunkulu egameni laJesu.

SIFUNDVO LESENGETIWE
Galathiya 3:10-14

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 5:23-7:59

NGINEMANDLA LAMAKHULU
KAKHULU NGEKWAKAMOYA

1 Khorinte 2:16
“Ngobe ngubani lowase wati ingcondvo yeNkhosi, Kodvwa tsine
sinengcondvo yaKhristu.

LomBhalo uyamangalisa nawutama kukucondza loko lowukushoko.
Ucala ngalombuto lotsi: “Ngubani lowase wati ingcondvo yeNkhosi?
Umuntfu angati njani kutsi ingcondvo yaKhristu injani, njengobe kunguye
lowadala tonkhe tintfo letibonakalako naletingabonakali?”

Kodvwa ungacali ucabange kakhulu ngalemibuto lelandzelako ngobe
litsi sinengcondvo yaKhristu! Nangabe loko kungakwenti kutsi ugcume
uphindze umemete utsi “Haleluya”, angati kutsi yini lengakwenta!
Unengcondvo yaKhristu. Sewunayo vele! Awuyifundzi ingcondvo
yaKhristu kute uyicondze. Nyalo sewufundza ngaNkulunkulu kute utfole
likhono lonalo futsi ulisebentise. Asewucabange ngengcondvo leyakha
emazulu nemhlaba kube bekute lutfo, Lona lowahamba etikwemanti,
wavula emehlo etimphumphutse, wakhipha emadimoni, wavusa labafile,
wenta lokwa nalokwa 'leyo ngcondvo ikuwe. Vuka ubone kutsi loko
kuliciniso futsi utawuba nemandla langeke amiswe, ube ngumuntfu
lonemandla kakhulu ngekwakamoyal!

KUGAGULWA KWESIPHROFETHO

Mine nginemcondvo waKhristu. Ngiyabona kutsi loku kuliciniso.
Ngingemandla langeke emiswe. Ngincoba nobe ngabe nguyiphi
insayeya nobe bulikhuni lobusendleleni yami ngeLibito laJesu!

SIFUNDVO LESENGETIWE
Isaya 55:8-11

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 7:60-10:10

Lesihlanu, Indlovana 14

INHLITIYO LEJABULILE

Taga 17:22
Inhlitiyo lejabulile ifanana nemutsi lophilisako; kodvwa umoya
lodzabukile womisa ematsambo.

Did you know that you walk around with a state-of-the-art medical
Bewati yini kutsi uhamba nemtimba lonetintfo tekwelapha letisezingeni
lelisetulu? Konkhe lokudzingako kulapho kanye nawe - ngisho nekulapha
nobe ngusiphi sifo longasicabanga. Ngako umbuto utsi, uyagula yini?
LiBhayibheli lisitjela kutsi kuhleka kungumutsi lomuhle kakhulu. Kodvwa
loku akusiko kuhleka nje lokwetayelekile; loku kujabula kweNkhosi.
Injabulo lenjalo ayiyi ngetintfo letenteka ekuphileni kwakho kodvwa isuka
engcondvweni yakho.

Libhayibheli liphindze litsi, “Injabulo levela kuSimakadze ingemandla
ami” (Nehemiya 8:10). Unemandla lavela enjabulweni levela eNkhosini.
Liphindze litsi, “Tfokotani eNkhosini njalonjalo; ngiyaphindza futsi ngitsi:
Tfokotani”. (Filiphi 4:4). LiBhayibheli lisitjela kanyenti kutsi singakhatsateki
kodvwa sijabule ngobe loku kubalulekile ekuphileni kwetfu. Kufanana
nemutsi.

Sitsa siyakwati konkhe lesifanele sikwente kute sicedze injabulo yakho,
nekukucedzele emandla. Ciniseka ngetetsembiso taNkulunkulu, ujabulele
kuphila lokuphakadze, futsi utawuhlala unekuthula lokwendlula konkhe
kucondza njengobe umtimba wakho uvuseleleka!

KUGAGULWA KWESIPHROFETHO

Injabulo levela eNkhosini ingemandla ami. Kute emhlabeni longangenta
ngingajabuli. Umtimba wami uyavuseleleka njengobe ngijabula
eNkhosini. Haleluya!

SIFUNDVO LESENGETIWE
1 Thesalonika 5:16

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 10:11-13:16

TIKHULUMISE UTIKHUTSATE

Filemoni 1:6
Ngikhulekela kutsi kuhlanganyela kwenu ekukholweni kube
nemphumela wekwati konkhe lokuhle lesinako kuKhristu Jesu.

Kuhle kuba nesikhatsi sekukhuluma wedvwa. Wena ungumceceshi wakho,
ungumdlali, futsi ungumchumanisi wakho. Tetsembe kutsi uphumelele,
ucebile, unemphilo lenhle, futsi uligugu!

Lombhalo longenhla unemandla futsi udzinga kutsi uwulalelisise.
Siyati kutsi ngekukholwa kwenu niyawuba nelwati loluphelele ngako
konkhe lokuhle lokukuKhristu Jesu. Hlala nami umzuzu. Leligama lelitsi
‘kucocisana’ ngulelitsi koinonia, lelisho budlelwane, kuhlanganyela, kanye
nekuvana. Ligama lelitsi “effectual” lisho (energés), lisho kubanemandia”.
Kwekugcina, leligama lelitsi ‘kwati’ lisho (epignosis), lokusho Iwati
loluphelele nalolucondzile Iwekwembula. Ngalamanye emagama,
kukholwa kwakho kuba nemandla nangabe ukwemukela ngalokugcwele
loko lokusenhlitiyweni yakho ngalesikhatsi utalwa kabusha.

Ngako-ke, titjele loko lokushiwo 1iVi laNkulunkulu ngaleyo ndzaba
lesenhlitiyweni yakho. Tibuke esibukweni bese uyatitjela kutsi unengcondvo
yaKhristu, ingcondvo yeNdvuna Lenkhulu; ungeke wehluleke kwenta nobe
yini lofuna kuyenta!

KUGAGULWA KWESIPHROFETHO

Ngiyakwati konkhe lokuhle lokukuKhristu, futsi ngekuciniseka ngisebentisa
kukholwa kwami. Ngimkhulu kakhulu nangikhuluma nanangihamba ngobe
ngikhuluma ngelibito laJesu!

SIFUNDVO LESENGETIWE

Filiphi 4:8-9

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 13:17-15:21

SIKHATSI SEKULANDZA
TINTFO TAKHO

Taga 13:22 (KJV)
A good man leaveth an inheritance to his children’s children: and
the wealth of the sinner is laid up for the just.

LomBhalo usiniketa umfanekiso lomuhle, kodvwa uphindze ubelukhuni
kuwukholwa kubantfu labanyenti labaphila kamatima futsi labanye
labangakhoni nekuphila. Ngubani longeke afune kuba yindvodza lekahle
(nobe umfati lokahle) futsi aciniseke kutsi bantfwana bakhe nebatukulu
bakhe ngeke bakhatsateke ekuphileni?

LiBhayibheli aliyicali intfo lelingeke likhone kuyifeza. Lelivesi liphindze
lisitiele kutsi umcebo wesoni ugcinelwa bantfu labalungile! Njengobe
senemukele Khristu njengebantfu labalungile, umcebo wesoni
sewugcinelwe nine kutsi niwutfole. Hamba ngekutimisela lokukhulu futsi
utfole loko lokulifa lakho njengobe ungumntfwana waNkulunkulu.

Umbuso welizulu uyahlukunyetwa, futsi bantfu labaneludlame bawutsatsa
ngenkhani (Matewu 11:12). Ngako-ke, ungahlali nje ulindzele kutsi imali
yakho itatitela kuwe. Yiba ngumuntfu lonemandla, phumela ngephandle
bese ucala kubeka tingibe kute ucoce umcebo losevele ubekiwe. Yenta
ibhizinisi nobe lokunye kute utfole umcebo.

KUGAGULWA KWESIPHROFETHO

Njengemntfwana waNkulunkulu, ngisebentisa lilungelo lami lekutfola
umcebo lomkhulu. Libhizinisi lami liyachuma. Ngitfolatindlela letinsha
tekungenisa imali egameni laJesu!

SIFUNDVO LESENGETIWE
2 Emakhosi 7:5-8

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 15:22-16:50

LIDOLOBHA LELISENTSABENI

Taga 13:22
“Nine nikukhanya kwelive. Lidolobha Ilelisetintsabeni lingeke
lifihlwe.

Ungase umangale futsi ukhonone ngekutsi bantfu bavame kuta kuwe
kute ubacatulule tinkinga tabo, baboleke imali nobe bacele seluleko
kantsi wena sewuvele unetinkinga letinyenti lokufanele uticatulule.

Ngifuna kutsi ubuke incenye yesibili yalendzaba yalamuhla. Lisifananisa
nelidolobha lelisetintsabeni lelingeke lifihlwe. Uyabona, angeke ukhone
kutifihla nangabe tibusiso taNkulunkulu ticala kubonakala emphilweni
yakho. Liphindze litsi: “Kuphumelela kwenu akubonakale kubo bonkhe
bantfu”. (1 Thimothi 4:15) Lelidolobha lisebenta njengendzawo
yebhizinisi, indzawo lapho kunetintfo letidzingekako malanga onkhe,
njalonjalo. Bantfu batawuhamba baye emadolobheni kute bayotiphilisa.
Uyabona yini kutsi loku kuholela kuphi?

Ungamangali uma bantfu beta kuwe badzinga lusito; wena ufana
nelidolobha kubo njengobe uhlanganiswe naKrestu, longumtfombo
lomkhulu wekukhanya nekuphila kwetfu. Bakubona njengesikhungo
sekusombulula tinkinga, ngako-ke yiba ngudoseph wemndeni wakho
futsi ubaholele ekuphumeni ebuphuyeni!

KUGAGULWA KWESIPHROFETHO

Ngikukhanya kwemhlaba. Ngisikhungo sekusombulula tinkinga. Ngimi
lohola situkulwane sami kutsi siphume ebuphuyeni, futsi batawumati
Nkulunkulu lengimkhontako ngenca yaloko labakubonako ekuphileni
kwami ngelibito laJesu!

SIFUNDVO LESENGETIWE

Johane 7:38

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 17-20

Lesibili, Indlovana 18

INDLU LECINILE

Lukha 12:33
Titsengiseni tonkhe timphahla tenu, niphe labahluphekile. Tibekeleni
imitfwalo lengagugi, nigcine umcebo wenu ezulwini, lapho ungeke
unciphe khona, kute lisela lelingefika kuwo, kute ngisho nemvunya
longawudla.

Look at that: we have access to the biggest bank, and it’s recession-
Asewubuke nje: Sinelikhono lekungena ebhange lelikhulu kunawo onkhe,
libhange lelikhonako kuvikela umnotfo wetfu! Linetintfo letisezingeni
lelisetulu tekuphepha, kute lisela lelingangena lebe. Nga-2008, umhlaba
wabhekana nekwehla kwemnotfo lokukhulu futsi bantfu balahlekelwa
tintfo letinyenti letifaka ekhatsi imali yabo labayigcine emabhange.

Kodvwa asisibo balelive. Sinelilungelo lekungena esikhungweni setimali
lesisezulwini lesivikeleke ngalokuphelele kute sibutse umcebo wetfu
ezulwini ngekunikela emsebentini weMbuso. Kuyinzuzo lenkhulu kakhulu
futsi kuvikela umuntfu kutsi angadliwa ngulomunye umuntfu. Awugcini
nje ngekutfola inzuzo lenkhulu, kodvwa nenhlitiyo yakho nayo itawuba
sezulwini. Loko kusho kutsi uvele unikete Nkulunkulu inhlitiyo yakho
kanye nemcebo wakho. Nyalo, nangabe inhlitiyo yakho isondzelene
naNkulunkulu, loko kumenta aphendvule ngetindlela longeke uticabange.
Ngako-ke, kwente umkhuba kugcina umcebo wakho ezulwini!

KUGAGULWA KWESIPHROFETHO

Ngililunga leliphetse likhadi leplatinamu leli bhange laseZulwini; ngihlala
ngifaka imali; kunikela kuyintfo lengiyitsandzako; ngisidzakwa seMbuso
welizulu, futsi imali lengiyikhiphako itawuba yinyenti ngeLibito laJesu!
Ameni.

SIFUNDVO LESENGETIWE

2 Khorinte 9:7-8

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 21-23

YIBA NGUMFUNDZI WELIVI

2 Thimothi 2:15

Khutsalela kutiveta wemukelekile kuNkulunkulu, ube sisebenti
lesetsembekile kuye lesite emahloni nalesiliphakela kahle livi
leliciniso.

Njengemntfwana waNkulunkulu lotelwe kabusha, ngekushesha waba
sakhamuti saseSiyoni. LoMbuso usebenta ngetimiso tawo letingafani
netemhlaba, kangangekutsiliBhayibheli litsi tibulima kubantfu labangasito
takhamuti tawo. Loko kusho kutsi kunalokunyenti lokusamele sikufundze
ngalombuso lomusha.

Nanobe kubalulekile kutsi sifundze timiso tekutiphatsa kute sizuze kuto
ngalokugcwele, siphindze sibe nemsebenti wekwati timiso teMbuso,
indlela losebenta ngayo, kanye nekutsi kungani kubaluleke kuba
sakhamuti sawo. Lwati lolunjengalolu lukwenta ukhone kucocela labanye
ngalomlayeto lomcoka welivangeli futsi uphindze uvikele kukholwa
kwakho lapho kuvivinywa khona. Ngalesikhatsi wemukela iNkhosi
Jesu Khristu, waba ngumuntfu lotawutfunyelwa emhlabeni. Ngako-ke,
kubalulekile kutsi udadishe liVi futsi utibonakalise ungumfundzi walo.
Nawenta njalo, usuke uveta emandla akho.

KUGAGULWA KWESIPHROFETHO

Ngingumfundzi  weliVi laNkulunkulu. Ngisheshe ngilicondze |liVi
laNkulunkulu futsi nginelikhono lekuchaza tindzaba letimnandzi kubantfu
lengishumayela kubo. Njengobe ngichubeka ngifundza liVi laNkulunkulu,
indzawo yami iyakhula ngelibito laJesu!

SIFUNDVO LESENGETIWE
2 Thimothi 4:2

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 24:1-26:34

www.goodnewsdailydevotional.com

SIKHATSI SEKUTEHLUKANISA

Matewu 14:23
Watsi kube aticoshe ticumbi, wenyukela entsabeni yedvwa
wayawuthandaza. Kwatsi nakuhwalalako, wahlala khona yedvwana.

Ngesikhatsi iNkhosi Jesu isashumayela kulomhlaba, beyivame kuya
etintsabeni kute itfole kuthula kute ikwati kucitsa sikhatsi emthantazweni.
Bekatisusa emkhatsini webantfu kute akwati kuphindze atfole emandla.
Bekabuya anemandla lamakhulu, ente timangaliso, akhiphe emadimoni
aphindze akhute netivunguvungu.

Uwuvuselela kangakanani umphefumulo wakho? Letikhatsitekuchumana
ngekuthula naMoya loNgcwele tibaluleke kakhulu ekukhuleni kwakho
ngekwakamoya kanye nasekwati Yena. Angikhulumi ngesikhatsi
semkhuleko lesigcwele ticelo. Loku kwentelwa kutsi sibe nebungani.
Tihlabelelo 46:10 titsi: “Thulani, nati kutsi yena unguNkulunkulu”. Utfola
kuthula lokukhulu lokwendlula konkhe kucondza, ngako nendzawo
lokuyo ungayiyala kutsi ihlale inekuthula ngobe utawube ukhipha loko
lokukuwe, njengobe neNkhosi Jesu yacedza sivunguvungu. Tibekele
umgomo wekuthantaza njalo.

KUGAGULWA KWESIPHROFETHO

Ngitfumela kuthula nekucondza emphilweni yami. Ngisho nobe
kunetiphitsiphitsi letinyenti, ngiyachubeka ngime ngicine, ngineliVi
laNkulunkulu futsi nginikwe emandla ngumoya longcwele.

SIFUNDVO LESENGETIWE
1 Khorinte 14:2-4

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 26:35-28:31

BANTFU LABENTA INTSANDVO
YANKULUNKULU
Imisebenti 12:5

Phetro wagcinwa esitokisini, kodvwa bantfu belibandla bachubeka
bamthandazela kuNkulunkulu.

Ngesikhatsi Nkulunkulu adala Adamu, wamniketa emandla ekubusa
kanye neligunya etikwako konkhe lokukhona kulomhlaba. INkhosi Jesu
yefika kubo yatsi: “Nginikwe emandla onkhe ezulwini nasemhlabeni.
Ngemuva kwaloko wasitfuma kutsi siye kuwo wonkhe umhlaba,
wasiniketa emandla ekuncoba sitsa.

Nkulunkulu, usinikete emandla kanye neligunya lesilidzingako kute
sikhone kubusa lomhlaba. Nangabe ufundza emavesi lambalwa
lalandzelako, utawubona kutsi Herodi abesandza kubulala Jakobe futsi
besekafuna kubopha Phetro kute ambulale. Ngalesikhatsi, liSontfo
lavuka laphindze lathantaza langayekeli. Basebentisa lilungelo labo
lekuthandaza kuNkulunkulu futsi benta intsandvo yakhe kuleso simo.
Unemtfwalo wekwenta intsandvo yaNkulunkulu. Njengobe lisontfo
lathandaza futsi lakhulula emandla aseZulwini kutsi akhulule Phetro
ejele, nawe thantaza futsi ukhulule emandla aseZulwini emphilweni
yakho.

KUGAGULWA KWESIPHROFETHO

Ngikhipha umyalo futsi ngimemetela intsandvo yaNkulunkulu ngemphilo
yami. Ngisebentisa ligunya lami kute ngilawule tonkhe tincenye tekuphila
kwami. Ngitfumela tingilosi kutsi tiphilise umtimba wami futsi tingiletsele
umnotfo ngeligama laJesu! Ameni.

SIFUNDVO LESENGETIWE
Hebheru 1:14

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 29:1-31:47

www.goodnewsdailydevotional.com

LUTSANDVO LWEKUCALA

Sembulo 2:4
Kodvwa tsine nawe sehlukana la ekutseni wena awusangitsandzi
njengobe bewungitsandza kucala.

Do you know it’s so easy to get so busy doing the work of God that you Uyati
kutsi kumelula kakhulu kutsi utinikele kakhulu emsebentini waNkulunkulu
bese awusamkhatsaleli yena? Utawuciniseka futsi utigcabhe ngekutsi
usisebenti saNkulunkulu lesihle, ngaso sonkhe sikhatsi uhlela imisebenti
yelibandla, uya emimangweni, uvakashela lasebakhulile netintsandzane,
ukhonte esontfweni, kanye nalokunye lokunyenti.

Kodvwa naku lesikufundza kulombhalo, siyayibona indlela Nkulunkulu
lacabanga ngayo. Uncoma umsebenti lomuhle lowentiwa libandla
kodvwa usheshe akhombe liphutsa lelikhulu lelikhona ekuhambeni kwabo
neNkhosi. Nkulunkulu utsi: “Sewungikhohliwe, mine lowangitsandza
kucala”. Asewucabange ngaloku, iNkhosi itsi, “Ungikhohliwe, buyela kimi”.
Usakhumbula yini wena, nobe ukhumbula kuphela singani sakho?

Lamuhla, phindze uphendvule inhlitiyo yakho kuye; buyela kulolo tsandvo
Ilwakho Iwekucala. Fundza kutsandza inhlitiyo yakhe njengobe umkhonta.
Tikhweshise emsindvweni walomhlaba futsi uchitse sikhatsi lesitsite
nemkhuleko. Tsatsa sikhatsi lamuhla kute ube nebudlelwane naYe.

KUGAGULWA KWESIPHROFETHO

Lamuhla inhlityo yami ngiyigucukisela kuNkulunkulu. Ngiyacinisa
lutsandvo Iwami neNkhosi Yemakhosi. Ngiyatihlanganisa naye futsi
uyangitsandza kakhulu! Ameni.

SIFUNDVO LESENGETIWE
2 Tikhronike 7:14

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 31:48-33:56

SIGULUMBA LESIVULA EMAHLATSI

Imisebenti 17:28
Ngobe siphila, sihambe sikuye, siphindze sibe nebuntfu betfu kuye,
netimbongi takini tishito tatsi: ‘Natsi sibantfwana bakhe.’

Etikhatsini letinyenti, emaKhristu ahamba aphila imphilo nje, imphilo
yekutsi mane aphefumule, aphuyile, imphilo lengahawukeleki, futsi
anesitunge. Utawuphindze uve labanye batsi: “Njengobe simo sinje,
angikhononi, akufani nekubabete lutfo”. Noma ubuta lomunye umuntfu
kutsi uphila njani, bese yena utsi, “Akukubi”. Nangabe ungakemi kabi,
kusho kutsi ume kahle. Akusiso sono futsi akusiko kutigabatisa kutsi usho
kutsi umekahle.

Nome kunjalo, asesibuyele kuloko lebesikhuluma ngako. Ningalilingisilelive
ngobe anisibo balelive. Yekela kuba ngaphansi kwaletimo. Vuka ubone kutsi
ungubani. Cabanga ngembhalo walamuhla lotsi: “Ngobe siphila, phindze
sihambe sikuye”. KuKhristu, siyaphila. Mnaketfu, dzadzewetfu, nihleti
esigulumbeni lesikhulu! Ungakwati kufihlita timo letimatima ngaphandle
kwenkinga. Nangabe sitsa sicabanga kutsi sesikubambile, nobe umnotfo
wemhlaba wonkhe. Wena ngeke ulukubeteke ngisho kancane ngenca
yekukholwa kwakho kuKhristu! Lona ngumbhalo lokufanele ucabangisise
ngawo kuze kube ngulapho sewugucuka uba yintfo sibili kuwe. Utawukhala

uphindze umemete futsi undlule elubondzeni ngeligama ladesu!

KUGAGULWA KWESIPHROFETHO

Angehluleki! Ngisho nobe ngabe yini lesendleleni yami, ngiyachubeka
ngiyahamba, ngibhidlita nobe ngabe ngusiphi simo ngobe ngikuKhristu
Jesu, iNkhosi. Haleluya!

SIFUNDVO LESENGETIWE
Johane 15:4-5

KUFUNDZA LIBHAYIBHELI NGEMALANGA LANGU-365
Umbhalo walamuhla: Numeri 34-36; Dutheronomi 1:1-15

Umsombuluko, Indlovana 24

UMDLALI LOLIGUGU KAKHULU
(MVP)

Imisebenti 9:36-40

Kwakukhona umfundzi lotsite edJopha, libito lakhe kunguThabitha
(lokusho kutsi “Dorkhasi” ngesiGriki). Abehlala enta lokuhle, anikela
ngetipho. Kulawo malanga wagula, wafa. Phetro wabakhiphela
ngephandle bonkhe labantfu, waguca ngemadvolo wathandaza.
Wase ugucukela kulesidvumbu watsi: “Thabitha, sukuma!”
Lendvodzakati yavula emehlo ayo, yabona Phetro, yavuka yahlala.

Sibonelo saloku kutsi iNational Football League (NFL), kunemklomelo
lobitwa ngekutsi umdlali loligugu kakhulu (MVP) loniketwa umdlali lowenta
kahle kakhulu. Batfola imali lenyenti, futsi nalamuhla imali yabo iyakhula.

Nyalo, cabanga ngaMVP Dorcas. Wagula futsi waphindze wafa, ‘licembu’
lakhe belingeke likhone kuphila ngaphandle kwakhe, ngako-ke, labita
umphostoli Phetro kutsi ambuyise. Kungashiwo lokufananako yini ngawe?
Lamuhla, Iwela kuba ngulomuntfu lobaluleke kakhulu emndenini wakho,
esontfweni lakho, nasesikhungweni sakho. Bani ngumuntfu lowatiwako
ngekupha nangekwenta imisebenti lemihle. Njengobe kubaligugu kwakho
eMbusweni kukhula, utawukhona kulondvolota likusasa lakho, ngako
ngisho nekufa angeke kuvunyelwe kutsi kukutsinte.

KUGAGULWA KWESIPHROFETHO

Lamuhla ngicala luhambo Iwekuba ngumdiali loligugu emhlabeni wami.
Ngibalulekile futsi angibekelwa eceleni kulomsebenti wami. Ngenca
yaloko, likusasa lami likhanya kakhulu ngelibito laJesu!

SIFUNDVO LESENGETIWE
Imisebenti 10:1-4

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 1:16-3:29

www.goodnewsdailydevotional.com

57 DOUT IS



Lesibili, Indlovana 25

YIBA NGUMNAKI WEBANAKENU

Hebheru 10:24-25

Asinakane, sisitane ngekukhutsatana elutsandvweni
nasemisebentini lemihle. Singakuyekeli kuhlangana ndzawonye,
njengobe labanye sebanemkhuba wekungahlangani; kodvwa
asikhutsatane kakhulu, njengobe nani niyabona kutsi lilanga
selisondzele.

Bantfu bavame kukhuluma kabi ngekucindzetelwa bontsanga yabo,
kodvwa umbhalo walolusuku usikhutsata kutsi sikhutsatane sikhombise
lutsandvo Iwetfu futsi sibe nemtselela lomuhle nobe ngabe sikuphi.
Libhayibheli litsi, “insimbi ikhaliphiswa ngulenye insimbi, kanjalo-ke
nemuntfu ukhaliphiswa ngumngani wakhe”.

Kungako kubalulekile kuba yincenye yelicembu lelincane lekuthandaza,
lapho khona licembu lelincane lebantfu labacabanga ngendlela lefanako,
utfola litfuba lekufundza ngeliVi futsi ulisebentise. Sibonelo saloku kutsi
ufundza imibhalo lemayelana nekuphiliswa kwebantfu labagulako,
bese uyabathantazela bese uyabuya uyobatjela ngaloko lokufundzile.
Lelivesi liphindze lisitjele kutsi sikhutsatane kute singaphutselwa kuya
esontfweni. Ngako-ke, ngubani lomshayelako kute umkhutsate kutsi
angashiyi lisontfo? Bani ngumnakekeli wemnakenu lamuhla; bahlole
kutsi banjani lamuhla.

KUGAGULWA KWESIPHROFETHO

Ngingumlindzi wemnaketfu. Ngikhutsata bomnaketfu nabodzadzewetfu
kutsi bafinyelele etindzaweni letiphakeme naletijulile kuKhristu, njengobe
nabo bangikhutsata, ngelibito laJesu! Ameni.

SIFUNDVO LESENGETIWE
Imisebenti 2:46-47

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 4:1-6:15

Lesitsatfu, Indlovana 26

IMISEBENTI LEMANGALISAKO

Danyela 11:32

“ ‘Uyawubadukisa ngekukhuluma emagama lamabi labo labenta
ngekuphambana nesivumelwane; kodvwa labamhloniphako
Nkulunkulu wabo bayawuba nemandla ekumelana nabo.

Ngekwemigomo yemhlaba wonkhe, sitsi Iwati lungemandla futsi
ukhokhelwa loko lokwatiko ngalomkhakha losebenta kuwo. Lombhalo
longenhla utsi labo labati Nkulunkulu wabo batawuba nemandla; batawuba
ngemachawe akamoya futsi batawenta tintfo letinkhulu! LiBhayibheli
lisebentisa emagama lacondzile kulendzaba. Litsi ‘lokumangalisako,’
lokusho kutsi utawenta tintfo letingakavami ngaphandle kwekufaka
emandla kube nemiphumela lekhetsekile!

Kulula kutitfola letigaba nangabe umati kahle Nkulunkulu ngeliVi lakhe.
Nawuhlola umlandvo wakhe kusukela ekucaleni kuze kube sekugcineni,
utawubona kutsi akakaze ehluleke kuncoba. Ecinisweni, utawubona
kutsi liBhayibheli licuketse tindzaba tebantfu labebaphikisana naye futsi
behluleka. Nawunalolwati, ungakhona kumelana nanobe ngutiphi tinkinga
ngobe uyati kutsi usekelwa nguLoyo longapheli emandla. Utawuhlukubeta
titsa takho kute kube ngulapho sewatiwa kamoya njengaPawula, loyo
ngisho nemoya lomubi watsi, “Pawula siyamati” (Imisebenti 19:15).
Chubeka ufundze futsi umati kahle Nkulunkulu wakho, utawubona kutsi
utawutfolani ngaKhisimusi!

KUGAGULWA KWESIPHROFETHO

Njengobe ngichubeka ngifundza ngaNkulunkulu lengimkhontako,
ngiyacina. Emandla ami ekwenta tintfo letingaketayeleki ayandza
ngeligama ladesu! Ameni.

SIFUNDVO LESENGETIWE
Hebheru 13:5-6

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 6:16-9:21

KUTE LICINISO

2 Khorinte 5:7
Siphila ngekukholwa, hhayi ngekubona.

Indlela lesiphila ngayo kulomhlaba ayiyinhle kakhulu kangangekutsi
ayisifaneli ngisho nesitsa setfu! Lombhalo longenhla utsi sihamba
ngekukholwa, hhayi ngekubona, lokuliciniso sibili, ngobe lolungile
uyawuphila ngekukholwa. Kodvwa nali lelinye liciniso: Ngesizatfu
sekutsi libandla lakho lebaphrofethi, uhamba endzaweni lephrofetiwe.
Ecinisweni, awuhambi nje endzaweni longayati nalongayiboni; Mine
sengivele ngihambile umnyaka wonkhe futsi sengibonile kutsi umelwe
ngulokuhle futsi nekutfutfuka kukulindzele.

Ngekuhlangana nami, sewuba yincenye yemusa losemphilweni yami.
Unayo yonkhe imininingwane lemayelana nemphilo yami. Njengobe
konkhe loko bekungakeneli, indalo yonkhe yatjelwa kutsi ilalele livi lakho
futsi ilalele imiyalo yakho. Nawuhlanyela inhlanyelo emhlabatsini, ihlelwa
kutsi iphindze italwe. Ngendlela lefananako, livi lakho lihlelwe ngendlela
yekutsi likhone kukhuluma lokudzingako kuvele. Ngako-ke ngitjele,
ungehluleka njani nangabe konkhe bekuhlelelwe kutsi uhlale uncoba?

KUGAGULWA KWESIPHROFETHO

Kusukela lamuhla, ngitawusebentisa onkhe ematfuba lenginawo.
Umphrofethi Uebert Angel uyinzuzo yami. Njengobe ngingumlingani
wakhe, ngihlanganyela naye emseni wakhe. Ngikhicita imiphumela
lefanako neyakhe egameni laJesu! Akudvunyiswe Nkulunkulu.

SIFUNDVO LESENGETIWE
Filiphi 1:7

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 9:22-12:32

YETSEMBE LENDLELA

Hebheru 4:11
Ngako-ke asikhutsalele kungena kuloko kuphumula, kubete
lowehluleka ngenca yekungalaleli njengabo.

Sekuphele iminyaka leminyenti ushayela lemoto yakho, ushintja
emagiya, ubamba emabhiliki futsi ugijima. Kutsi kusenjalo, nawutsi
uyavuka Nkulunkulu ukubusise, nge Tesla Cybertruck. Lenake yimoto
letishayelako, ngalesosikhatsi wena uhleti phansi unatsa litiya lakho.
Ekucaleni, loku kungaba yinsayeya njengobe utawutfola kutsi ufuna
kwenta loko lokujwayele.

Kungako umbhalo walamuhla usitjela kutsi sisebente kamatima kute
singene ekuphumuleni kwaKhe. Umsebenti lokudzingeka uwente,
kutsi unciphise kucabanga kwakho ngekwenta lokuhle, uphile imphilo
lelungile, futsi ube nebuhlobo lobuhle naNkulunkulu. Sitjelwa kutsi sivuke
sibone kutsi yini iNkhosi lesentele yona, kute singasebenti kodvwa
simane siphumule Kuye futsi sisebentise umusa lasinikete wona.
Nangabe ungena ekuphumuleni kwaNkulunkulu, akusiwe losabenta,
kodvwa ngumusa wakhe losebenta kuwe ngetindlela letimangalisako.
Leti tindzaba letimnandzi sibili!

KUGAGULWA KWESIPHROFETHO

Lamuhla, ngiyayekela kwetama kwenta tintfo ngekuhlakanipha kwami.
Ngingena ekuphumuleni kwakhe. Konkhe lengikwentako kusukela nyalo
kuyawuciniswa nguMoya loNgcwele, egameni laJesu! Ameni.

SIFUNDVO LESENGETIWE
Filiphi 2:13

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 13:1-16:8

Umgcibelo, Indlovulenkhulu 1

KUHLANGANA KANYE KUPHELA

Imisebenti 9:3

Asahamba aya eDamaseko, asasedvute nje nalelo dolobha, kwavela
kukhanya lokukhulu esibhakabhakeni, kwambaneka ndzawo
tonkhe ngekuphatima kweliso.

Ngihlale ngimangala nangibona bantfu labanyenti beta emsebentini wetfu
wekushumayela. Labanye babo bavela emaveni lengikutfola kumatima
kuwabhala nobe kuwabita. Nangibuka konkhe loku, ingcondvo yami
ibuyela emuva kulolusuku lapho ngeva livi laNkulunkulu livela esihlahleni
semahhabhula lesikhuni. Ngahlangabetana naloko ngesikhatsi
ngisengumfana lomncane esifundzeni lesikhashane saseZimbabwe
lesitsiwa yiChivamba. Ngako-ke, bonkhe bantfu labeta ensontfweni letfu
bangumphumela walomhlangano lowo walelolanga.

Udzinga kuhlangana kanye kuphela! Umphostoli Pawula watsi
abengeke awuphike lombono. Kucinisekisa kwalemibono kwaba
yimbangela lenkhulu yekushumayela kwakhe. Loko lokwenteka kuye
ngesikhatsi aya eDamaseko kwayishintja yonkhe intfo. Njengobe
ufundza lomlayeto wesiphrofetho, nawe uyawubona lomlayeto lamuhla.
Khohlwa ngetinkinga, tono, emaphutsa kanye nekwehluleka. Nkulunkulu
uyakuhlomisa kute ube ngulomkhulu, futsi kuye kute lokungeke kwenteke
ngeligama laJesu.

KUGAGULWA KWESIPHROFETHO

Lamuhla lilanga lami lekuhlangana. Kuphila kwami kushintjile
ngalokuphelele. Sekute kuncipha, emaphutsa nobe emahloni ngelibito
ladesu lelikhulu! Ameni.

SIFUNDVO LESENGETIWE
Tihlabelelos 126:1

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 16:9-19:21

Lisontfo, Indlovulenkhulu 2

WATALWA ESIYONI

Tihlabelelo 87:5
Mayelana neSiyoni kuyawutsiwa: “Lona naloyo muntfu watalelwa
khona”,

Bantfu labanyenti batsi kwehluleka kwabo kubangelwa yindlela imindeni
yabo leyakheke ngayo. Nanobe kunjalo, kuneli ciniso lelisha lekusafanele
lingene etingcondvweni tabo. LiBhayibheli litsi labo labatawungena
eMbusweni batalelwa eSiyoni. Sitifiketi sakho sekutalwa singasho
kutsi utelwe kulelinye lidolobha nobe kulelinye lidolobhana, kodvwa
loko akunandzaba ngobe umuntfu lotelwe kabusha akatalwa kulelo
dolobhana. Timphepha takho tebuve tingasho njalo, kodvwa usakhamuti
saseSiyoni. Nguloko lokushiwo liBhayibheli ngawe.

Emandla engati yesitukulwane sakini angeke akhone kukuvimba.
Senitidalwa letisha, futsi konkhe sekwentiwe kwaba kusha. Unekuphila
kwaKrestu ngekhatsi kwakho. Kute lokufanana naloko nobe kwehluleka
ekuphileni kwakho. Utawukwenta loko labanye behluleka kukwenta
ngobe usakhamuti saseZulwini, watalwa ngetulu nangembewu
lengonakali. Phuma lamuhla uye kuleto tintsaba lobewutsi ticinile,
utatibona tibhidlitiwe.

KUGAGULWA KWESIPHROFETHO

Ngatalwa nguNkulunkulu; ngisakhamuti seliciniso saseSiyoni. Buphuya,
kweswela kanye nebuhlungu kute indzawo ekuphileni kwami. Nginelidimoni
lelingeke lingihlasele, ngelibito laJesu. Ameni.

SIFUNDVO LESENGETIWE
Filiphi 3:20-21

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 20:1-23:14

Umsombuluko, Indlovulenkhulu 3

INKHOSI YETINTFO
LETIPHATSEKAKO
1 Johane 4:4

Bantfwabami, nine nibaNkulunkulu, senibehlulile baphrofethi
bemanga, ngobe lowo lokini mkhulu kunalowo losemhlabeni.

Nasitsi intfo “yentiwe ngeligolide”, loko akusho kutsi seyi ngilo leligolide.
Kusho kutsi lentfo yentiwe, yagcwala incenye yeligolide. Ngendlela
lefanako, liBhayibheli nalitsi unguNkulunkulu, lisho kutsi wentiwe
ngencenye yaNkulunkulu nobe tincenye taNkulunkulu. Kusukela enhloko
kuya etinyaweni, ukhombisa buntfu baNkulunkulu lobungcwele; yonkhe
intfo lecondzene nawe iveta buNkulunkulu. Nawuhamba, ungacabangi
kutsi ungumuntfu nje lohambako. Ungetulu kwe sikhulu lesinemandla
ngekwakamoya.

KuNkulunkulu kute indzawo yekugula, buphuya, nobe kwehluleka ngobe
kuye kukhanya kuphela futsi kute bumnyama. Nkulunkulu angeke ahlale
endzaweni yinye nesitsa kanye nebangani baso. Kugula, buphuya, nobe
kucindzeteleka kufanele ukutjele kutsi lamuhla lilanga lekutsi kukhishwe.
Angeke kusakhona kuhlala ethempelini laNkulunkulu. Uma ungena
ehhovisini lakho nobe endzaweni yekusebenta, khumbula kutsi akusimi
loncuma kuhamba kodvwa nguNkulunkulu lucobo Iwakhe. Hambani
niyewufuna tindzawo lenitawuhlala kuto!

KUGAGULWA KWESIPHROFETHO

Ngingumuntfu lonemandla kakhulu ngekwakamoya, futsi ngiyakholwa.
Ngiphila imphilo yekuncoba, futsi tibonakaliso tisinkhwa sami semihla
ngemihla. Sengilincobile live lelingitungeletile. Nkulunkulu utfolakala
etintfweni letincane letiphatselene nekuphila kwami. Ngilungele kuncoba
ngelibito laJesu!

SIFUNDVO LESENGETIWE
2 Phetro 1:3-4

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 23:15-27:10

LIHHOVISI LELIMELELE UMBUSO
WANKULUNKULU

2 Khorinte 5:20
Ngako-ke singemancusa aKhristu, kube shangatsi Nkulunkulu
unincenga ngatsi. Siyanincenga egameni laKhristu sitsi: Vumelanani
naNkulunkulu.

Bantfu labanyenti abacondzi kutsi lisho kutsini ligama lelitsi kumelela
umbuso. Bacabanga kutsi ngulesakhiwo nobe ngulelihhovisi lelisetjentiswa
ngulelincusa. Lihhovisi lelimelele umbuso liba lalombuso kuphela nangabe
lelincusa lilakhatsi kulesakhiwo. Nakangekho kulesakhiwo, ibitwa ngekutsi
sakhiwo. Lokwenta lesakhiwo sibe yindlunkhulu kuba khona kwalelincusa.
Ngendlela lefananako, nangabe umengameli waseMelika agibela indiza
yeliphiko ibese ibitwa ngekutsi yi-Air Force One. Akusiko kwakhiwa
kwayo lendiza yeliphiko lokwenta kutsi kutsiwe yi i-Air Force One, kodvwa
ngulomgibeli wayo.

LiBhayibheli nalikhuluma ngawe litsi ungundvunankhulu welizulu,
lisho kutsi nobe ngabe nguyiphi indzawo longena kuyo iyashintja ibe
lihhovisi lelikhulu laNkulunkulu. Kuba khona kwakho njengemntfwana
waNkulunkulu kugcwalisa indzawo yonkhe ngekubakhona kwaNkulunkulu.
Kute buphuya, kweswela, nobe kuhlupheka endzaweni lehlala Nkulunkulu.
Lamuhla, nobe ngukuphi lapho uya khona, utawubona imiphumela lemihle
ngobe ungummeli welizulu, futsi kuba khona kwakho kudala simo lesihle.

KUGAGULWA KWESIPHROFETHO

Ngingulomelele lizulu. Kuba khona kwami kufanana nekuba khona
kwaNkulunkulu. Kute indzawo yekungabi nalutfo, nobe kugula
emphilweni yami egameni laJesu. Ameni.

SIFUNDVO LESENGETIWE
1 Johane 4:17

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 27:11-28:68

BANTFU LABAKHICITA UMLILO

Makho 1:35

Ekuseni kusemnyama kakhulu Jesu wavuka wahamba, waphumela
ngephandle kwelidolobha waya ehlane, lapho afike wathandaza
khona.

Umhlaba ugcwele bantfu labakhicita tintfo letehlukahlukene letifaka ekhatsi
kudla, bucwepheshe kanye netibhamu. Kunendzawo yinye labangazange
sebakhone kuyitsintsa kodvwa itsintfwa ngemaKholwa kuphela.
LiBhayibheli litsi ngaphambi kwekutsi Jesu ahlangane nebantfu, bekavuka
ekuseni athantaze. Bekentani Jesu ekuseni kangaka? Bekakhicita aphidze
atigcwalise ngemlilo. Bekangafuni kucala lilanga lakhe ngaphandle
kwekutigcwalisa ngemlilo. Akuka phephi kubukana nelilanga ngaphandle
kwekutigcwalisa ngemlilo ngekhatsi kwakho.

Nawuthantaza, usuke ukhicita umlilo futsi uwugcwalisa emtimbeni wakho
kute ube ngulongeke ehluleke kumelana nesita kanye nemabutfo aso.
Kute lokungamelana nemlilo. Umlilo uyangena aphindze abhubhise
tingaba. Njengobe ufundza lomlayeto wesiphrofetho, cala kuthantaza
kute ugcwaliswe ngemlilo. Umthantazo wokhela umlilo. Ungadzinwa
kuthantaza, ngisho nobe ngabe yini lohlangabetana nayo lamuhla. Tsatsa
umthandazo uhambe uyohlasela tindzawo lebewucabanga kutsi angeke
utincobe. Kute lutfo futsi kute umuntfu lotawukuvimbela nobe akuvimbe
kutsi ufeze injongo yakho levela kuNkulunkulu, ngelibito laJesu.

KUGAGULWA KWESIPHROFETHO

Ngingumkhiciti wemlilo. Nangithantaza, konkhe kuyanyakaza. Ngiyala
tonkhe tintsaba kutsi tibe litsafa, ngelibito laJesu. Ameni.

SIFUNDVO LESENGETIWE
Juda 1:20

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 29:1-32:14

EMAFUTSA

1 Samuweli 16:13

Samuweli watsatsa luphondvo lwakhe Iwemafutsa wamgcoba ebaleni
embikwabomnakabo. Kusukela ngalelo langa Moya waSimakadze
wehlela etikwaDavide ngemandla lamakhulu. Ngako Samuweli
wesuka waya eRama.

Ngalesikhatsi Samuweli agcoba Davide, labo labebabukela bacabanga
kutsi bekumane nje kungemafutsa enhloko yakhe. Kodvwa bekungagcini
nje ngekuba ngemafutsa. Kugcotjwa kwakhe nguNkulunkulu ngalelolanga
kwamenta wehluka kubomnakabo. Ngalesikhatsi acala kwenta imisebenti
lemikhulu emphini, emafutsa amniketa emandla. Kugcotjwa nguNkulunkulu
lokukuwe kukwenta wehluke kulokuvamile, futsi loko kugcotjwa kuhlala
kuze kube phakadze. Sebentisa lamafutsa aNkulunkulu kusukela lamuhla.
Wonkhe umntfwana waNkulunkulu unemafutsa aNkulunkulu; akusibo
bafundisi kuphela labanemafutsa.

Njengobe wemukela umusa waNkulunkulu ngeliVi lakhe, kugcotjwa
lokufananako kuyasebenta ebhizinisini lakho, emndenini wakho, empilweni
yakho, nakuletinye tincenye tekuphila kwakho. Ngeke umiswe ngobe
unemafutsa, futsi umusa waNkulunkulu unemandla emphilweni yakho.
Ngisho nadesu wakufakazela kutsi umoya weNkhosi wawukuye nekutsi
bekagcotjwe kutsi ashumayele liVangeli. Bekanawo emafutsa ladzingekile
kute ente umsebenti wakhe. Lamuhla, lamafutsa lasemtimbeni wakho
enta lushintjo lolubonakalako.

KUGAGULWA KWESIPHROFETHO

Nkulunkulu ungigcobile. Nginemkhicito wemafutsa kute ngiphumelele
futsi ngilawule. Ngitjela konkhe lokumayelana nemphilo yami kutsi
kuhambe ngendlela lefanele, egameni laJesu. Ameni.

SIFUNDVO LESENGETIWE
Isaya 10:27

KUFUNDZA LIBHAYIBHELI NGEMALANGA LANGU-365
Umbhalo walamuhla: Dutheronomi 32:15-34:12; Joshuwa 1:1-9

EMANDLA LANGENAMKHAWULO

2 Khorinte 3:18

Tsine-ke sonkhe lesibuka ngebuso lobembuliwe inkhatimulo
yeNkhosi, siyaguculwa sibe ngumfanekiso wayo, sisuke ezingeni
lelitsite lenkhatimulo siye kulelinye, loko sikwente ngaMoya
weNkhosi.

UMbuso waNkulunkulu awukemi ndzawonye. LiBhayibheli licinisekisa
kutsi sihamba ngekudvumisa, lokusho Kkutsi ludvumo alupheli
kuNkulunkulu. Kufanele uhlale ubona inkhatimulo yakhe. Ungase
ucabange kutsi loko Nkulunkulu lakwentele kona kukhulu kakhulu,
usetaku mangalisa ngalokuphindzaphindziwe. Angenta intfo lensha
emndenini wakho lamuhla.

Lelivesilesiphrofetho litfolaindzawo yekukhula emphilweniyakho njengobe
uchubeka ulifundza. Sekute kubambeleleka emphilweni yakho, egameni
ladesu. Usuka kulesinye sigaba senkhatimulo uya kulesinye. Kodvwa
lowo lokini mkhulu kunani nonkhe, ngako-ke ningasesabi. Nihlasela
tindzawo ngemandla aMoya Longcwele. Phakamisa emahlombe akho,
uphume, futsi ubone Somandla enta intfo lensha ekuphileni kwakho.

KUGAGULWA KWESIPHROFETHO

Nkulunkulu wenta intfo lensha ekuphileni kwami. Kute indzawo
yekweswela, kulahlwa, sono, nobe buphuya ekuphileni kwami. Mine
ngiyintalo yalosetikwako Konkhe, futsi kuphila kwami kuyachubeka
kuyakhatimula.

SIFUNDVO LESENGETIWE
Efesu 3:20

KUFUNDZA LIBHAYIBHELI NGEMALANGA LANGU-365
Umbhalo walamuhla: Joshuwa 1:10-4:24

IMPHI YEMAGAMA

Matewu 12:37
Ngobe ngemagama akho uyawutfolakala umsulwa, nangemagama
akho uyawulahlwa.

Onkhe emagama lowakhulumako akafi. Litawulindza kuze ligcwalise
konkhe lokushito. Ngisho nobe kuliciniso nobe cha, emagama
akho atawusebenta. Nawukhuluma ngetintfo letilukhuni, leligama
litawucinisekisa kutsi konkhe lokutsintsako kuba lukhuni. Nangabe utsi
bonkhe bantfu bayakwenyanya, leligama litawucinisekisa kutsi bonkhe
bantfu bayakwenyanya. Utawucabanga kutsi bewu phrofetho nawubona
letintfo lotikhulumile tenteka, kantsi utitsakatsa wena ngalamagama
lowashito ekutihluphekisa.

Indlela lemelula yekulwa nemagama lamabi kutsi ukhulume emagama
lamahle esikhundleni sawo. Libhayibheli litsi kumele ugwebe nobe
ngabe nguliphi livi lelimelana nawe (Isaya 54:17), lokusho kutsi
emagama angamelana nemuntfu. Emavi alwa ngemavi. Kungenteka
kutsi uke washo tintfo letimbi ngawe, kodvwa lamuhla ukhetse kusho
lokutsite lokuhle. Ungulokhetsiwe waNkulunkulu, futsi loko lokushoko
kutawuletsa kuphila. Ngiyavuma futsi ngiyakumemetela kutfutfuka,
emandla, kukhushulwa, kanye nemphilo lenhle ngelibito laJesu. Imphilo
yakho uwela etindzaweni letimnandzi nawusho lamavi.

KUGAGULWA KWESIPHROFETHO

Ngikhuluma ngekuphila, kuthula, kanye nekuphumelela. Imphilo yami
iwela etindzaweni letimnandzi. Impela, lokuhle nemusa kutawuchubeka
kungilandzele onkhe emalanga ekuphila kwami, egameni laJesu. Ameni.

SIFUNDVO LESENGETIWE
Taga 18:21

KUFUNDZA LIBHAYIBHELI NGEMALANGA LANGU-365
Umbhalo walamuhla: Joshuwa 5:1-8:23

KHULULA TIMPHENDVULO

Johane 7:38
Loyo lokholwa ngimi, njengekusho kwemiBhalo, etibilini takhe
kuyawuhlala kugobhota imifula yemanti ekuphila”.

Ngike ngahlangana nebantfu labanyenti ekukholweni labatsi, muntfu
waNkulunkulu, ngithandazele kuze malume wami, anti wami, umphatsi
wami nobe umngani wami angikhumbule. Bakholelwa kutsi kufanele
kube nalomunye umuntfu lotawubasindzisa kulenkinga. LiBhayibheli litsi
esiswini sakho kutawuvela imifula yemanti laphilako. Lomfula awuveli
kuNkulunkulu nobe kulelinye live; uvela kuwe. Khristu lohlala kini
ulitsemba lenkhatimulo yakhe kini. Nobe ngabe yini lekwenta ungalali
ebusuku, imphendvulo ikuwe.

Khumbula kutsi nobe ngukuphi lapho kufika khona emanti, kuphuma
kuphila. Ngisho netindzawo letomile tiyaphila nangabe kunemanti.
Kungenteka kutsi kunendzawo leyomile, lengenampilo emphilweni
yakho, kodvwa lamuhla, khulula lawo manti ekuphila ngekwenta
setsembiso. Imphendvulo ikuwe, ilindzele kukhululwa kuto tonkhe
tincenye tekuphila kwakho. Simo sakho siyashintja ngobe timphendvulo
tivela emoyeni wakho ngelibito laJesu.

KUGAGULWA KWESIPHROFETHO

Tonkhe timphendvulo lengitidzingako kulemphilo tihlala ngekhatsi
kwami. Ngitfumela timphendvulo mayelana nebhizinisi yami, umshado,
nako konkhe lokuphatselene nemphilo yami, temfundvo, nako konkhe
lokumayelana nekuphila kwami. Ameni.

SIFUNDVO LESENGETIWE
Kholose 1:27

KUFUNDZA LIBHAYIBHELI NGEMALANGA LANGU-365
Umbhalo walamuhla: Joshuwa 8:24-11:9

KUSUSA IMIHAMBO

Makho 7:13
Nilenta lite livi laNkulunkulu ngenca yemihambo yenu leniyemukele.

Inchazelo yami yemihambo yimphumelelo lelitie noma lelichwa. Tindlela
lebetisebenta esikhatsini lesendlulile tingase tingasebenti lamuhla.
Esikolweni semabanga laphasi besivame kusho kutsi ngeke ususe kubili
kukunye. Kepha uya ngekukhula bese ngekufundza ufika ezingeni lapho
utfola khona kutsi imphendvulo ingu -1. Imphendvulo yekucala isebenta
esigabeni lesitsite, hhayi esigabeni lesisetulu. Ungamfaki Nkulunkulu
ebhokisini ngekumcindzetela kutsi asebente ngekuvumelana nemibono
yakho. Uyakwati kwenta intfo lensha, intfo lensha lengazange seyibonwe
emndenini wakho.

LiBhayibheli litsi bente liVi laNkulunkulu laba lite ngekulandzela emasiko
abo, nangekungakholwa kwabo. Bebangakholwa kutsi lomntfwana
lobekasemahlombe aMariya nyalo abengenta timangaliso. Bebafuna
kutsi ente intfo letsite labayejwayele ekukholweni kwabo, kodvwa
akazange avume. Lamuhla Nkulunkulu wenta intfo lensha ekuphileni
kwakho. Intfo lebeyingakaze ibekhona ngaphambilini ita kuwe ngeligama
laJesu. Vele ukholwe.

KUGAGULWA KWESIPHROFETHO

Angifuni kwenta livi laNkulunkulu libebete emandla ngenca yekungakholwa
kwami. Ngiyakholwa kutsi tonkhe tintsaba emphilweni yami tiyabhidlika.
Ngitimisele kwenta loko lokwehluleke kutsi kwentiwe bokhokho bami,
egameni lelikhulu ladesu. Ameni.

SIFUNDVO LESENGETIWE
Roma 15:4

KUFUNDZA LIBHAYIBHELI NGEMALANGA LANGU-365
Umbhalo walamuhla: Joshuwa 11:10-14:15

IMISEBENTI YAMI LETFOLAKALA
ESIPHAMBANYWENI

2 Khorinte 5:17
Ngako-ke nangabe umuntfu amunye naKhristu, usidalwa lesisha;
tintfo letindzala setendlulile, konkhe setentiwe taba tinsha.

Kuvakala shengatsi angina ciniso nangitjela labanye bantfu kutsi
akusibo laba bangela kutsi Jesu abetselwe esiphambanweni. Wena
ungumphumela wekufa Kwakhe. Akusini lenambulala, kodvwa
ngulesimo senu lesidzala lebesinesono lesamenta wafa. LiBhayibheli
litsi nangabe umuntfu amunye naKhristu, usidalwa lesisha. Ligama lelitsi
‘lokusha’ ngesiGriki litsi kainos, lelisho intfo lebeyingakaze ibe khona.

Nine nisive lesisha lesingakaze sibe khona. Tonkhe letono nemaphutsa
entiwa ngumutfu lebe unguye ungaka sindziswa. Labo labakubeka licala
ngelimuva lakho bafanana nemasela latawungena endlini lebewuhlala
kiyo kadzeni lesewayishiya ayokwebela. Kunekulunga kwaNkulunkulu
lokukuwe. Tonkhe tintfo tiba tinsha njengobe uchubeka nekuvisisa loku.
Kute lidimoni nobe sicalekiso lesingabusa imphilo yakho; unekuphila
lokusha kudesu Khristu. Phuma uyewubona inkhatimulo yaKhe
ibonakala ekuphileni kwakho.

KUGAGULWA KWESIPHROFETHO

Ngisidalwa lesisha. Nginako kulunga kwadesu Khristu kimi. Ngiyavuma
futsi ngiyamemetela kutsi tonkhe tintfo letiphatselene nemphilo yami
tiyalungiswa ngeligama laJesu. Ameni.

SIFUNDVO LESENGETIWE
Galathiya 2:20

KUFUNDZA LIBHAYIBHELI NGEMALANGA LANGU-365
Umbhalo walamuhla: Joshuwa 15-17

SIDZINGO SEMBUSO

1 Samuweli 1:11

Wenta sifungo watsi: “Awu, Simakadze Somandla, nawungabuka lusizi
lwencekukati yakho, ungikhumbule, ungayikhohlwa incekukati yakho,
kodvwa uyiphe indvodzana, ngiyakunika Simakadze indvodzana yakho, ibe
yakho yonkhe imphilo yayo, kungeke inhloko yayo itsintfwe ngumuntfu”.

Indlela lemelula yekutfola tisombululo taNkulunkulu, kucatulula tidzingo Takhe.
Linyenti letfu lihlala licela tintfo ezulwini, likhala futsi likhonona ngaphandle
kwekubuta Nkulunkulu kutsi yini layifunako. Nawukhonta Nkulunkulu ngelizinga
lakhe, naye utawukukhonta ngelizinga lakho. Njengobe Nkulunkulu anako
konkhe, sewushiyele bantfu bakhe tintfo lokufanele batente kulomhlaba.

Incwadzi yekucala yaSamuweli itsi liVi laNkulunkulu belingakavamile
kutfolakala, lokusho kutsi bekungekho umphrofethi nobe livi leletsembekile
laNkulunkulu. Hana bekati kutsi Nkulunkulu bekamdzinga futsi watsi: “Nangabe
ungangenta ngitfole bantfwana, ngitakuvusela umphrofethi”. Bekungumsebenti
wekutsengiselana kuphela; bekanikela kute anikete Nkulunkulu loko
labekudzinga, futsi naye bekanika Nkulunkulu loko labekakudzinga naye.
Lamuhla, funa lokunye longakwenta kute usekele uMbuso - kungaba kupha
labanye, kunikela nobe kwenta leminye imisebenti yasendlini yaNkulunkulu.
Bani sisombululo saNkulunkulu futsi nawe utawutfola sisombululo sakho.

KUGAGULWA KWESIPHROFETHO

Ngilifa, endlini yaNkulunkulu. Konkhe lenginako kwaNkulunkulu,
futsi umsebenti wakhe ngiwutsatsa njengalobalulekile. Ngitawutfola
imiphefumulo ngiphindze ngisebente endlini yaNkulunkulu ize ibuye Inkhosi.

SIFUNDVO LESENGETIWE

Filiphi 4:19

KUFUNDZA LIBHAYIBHELI NGEMALANGA LANGU-365
Umbhalo walamuhla: Joshuwa 18:1-21:12

CHUBEKA UHAMBE

Eksodusi 14:15
Simakadze wakhuluma kuMosi, watsi: “Ukhalelani kimi? “Tjela
ema-Israyeli kutsi akachubekele embili.

Ngesikhatsi ema-Israyeli abona Iwandle Lolubovu luhlangabetana
nawo futsi abona nema Gibhithe alandzela ngemuva, acabanga kutsi
sewatawubulawa. Simo sabo besibonakala singatsembisi futsi besesiyi
ngoti. Umphrofethi Mosi wamemeta Nkulunkulu, kodvwa Nkulunkulu
akazange akulungele kulalela sicelo sakhe ngaphandle kwekutsi amtjele
kutsi akatjela bantfu bayephambili. Singakwati njani kuchubeka sihamba
emantini? Kungenteka kutsi linyenti letfu liyatibuta lombuto. Bekufanele
bametsembe Loyo lobekabanike lomyalo.

Nyalo kungenteka ubhekene netimo letibonakala tingeke ticatululeke,
kodvwa Nkulunkulu ufuna uchubeke Uchubeke uyephambili. Kwenta
lokutsite kukhombisa kutsi unekukholwa. Vuka, yenta loko lokufanele,
wente ngisho nebhizinisi lencane nobe lokunye ngekukholwa, futsi
utawubona tintsaba tisuka. Kute lokungakuvimba njengemntfwana
waNkulunkulu. Chubeka uhamba.

KUGAGULWA KWESIPHROFETHO

Ngitawuchubeka ngiye phambili. Khristu kimi ulitsemba lenkhatimulo.
Tonkhe tintsaba emphilweni yami tiphendvuka tibe litsafa, ngelibito
laJesu. Ameni.

SIFUNDVO LESENGETIWE
Dutheronomi 28:12

KUFUNDZA LIBHAYIBHELI NGEMALANGA LANGU-365
Umbhalo walamuhla: Joshuwa 21:13-23:16

KUNAKISISA

Matewu 14:30
Kodvwa watsi kube abone umoya kutsi unemandla, wesaba;
asacwila wakhala watsi: “Nkhosi! Ngisindzise!”

Emandla ekufeza nobe ngabe yini afihlwe ekunakeni. Nangabe unaka
kakhulu inhloso yakho, ngiyo letawucondzisa indlela lotiphatsa ngayo,
loko lokukhetsako kanye netento takho. Kungaba kushumayela
livangeli nobe lomunye umsebenti kunakisisa ngiko lokumcokwa.
Ngesikhatsi Jesu abita Phetro kutsi ehle esikebheni, liBhayibheli litsi
wacala kuhamba etikwemanti. Angati kutsi kwentekani asanyatsela
emanti, kodvwa lengikwatiko kutsi ngesikhatsi iNkhosi ikubita, yonkhe
imitsetfo itawugucuka ibe yintfo lengenamsebenti. Kuyadzabukisa kutsi
Phetro wacala kucwila nakabona umoya lomkhulu. Ngesikhatsi abuka
Jesu, wachubeka wahamba ngetulu kwemanti, kodvwa watsi nakajikisa
emehlo abuka umoya, wacala kucwila.

Ungabuki umoya; naka umgomo wakho. Ungakhatsateki ngaloko
lokushiwo betindzaba nobe bangani bakho. Konkhe kuhhusha umoya.
Ungalokotsi uvumele imicabango lemibi ikuphatamise; chubeka ukhonte
Jehova. Bantfu labakutondzako kanye netintfo letikuphazamisako
tikhona, kodvwa ungakuvumeli kutsi kukucedze emandla. Chubeka
nalomsebenti lowentelwe wona, futsi utawubona sandla saNkulunkulu

lesinemandla sicala nyalo egameni laJesu.

KUGAGULWA KWESIPHROFETHO

Ingcondvo yami icacile futsi nemibono yami icondzile. Angeke
ngiphatamiseke entsandvweni yaNkulunkulu nasenhlosweni yakhe
ngemphilo yami. Ameni.

SIFUNDVO LESENGETIWE
Taga 4:25

KUFUNDZA LIBHAYIBHELI NGEMALANGA LANGU-365
Umbhalo walamuhla: Joshuwa 24; Tikhulu 1-2

UMUTSI LOMELULA

Taga 17:22
Inhlitiyo lejabulile yintfo lenhle Ilephilisako; kodvwa umoya
lodzabukile womisa ematsambo.

Tigidzi tebantfu tiyafa malanga onkhe ngenca yetifo letehlukahlukene.
Ngisho nobe tinhlangano letahlukahlukene tifaka umfutfo ekucwaningeni
ngetekwelapha, letinye tifo atilapheki. Bewati yini kutsi ngaso sonkhe
sikhatsi nawuhleka futsi ujabule, ubalekela tibhedlela? Tifo letinyenti
tibangwa kucindzeteleka kanye nekungabi kahle emoyeni.

UmBhalo weTaga utsi jabula, utfokote, nawenta njalo utakhela umutsi
wakho. Umtimba wakho ungelapheka kalula ngekujabula kunekudla
imitsi leminyenti onkhe emalanga. Kungenteka kutsi umuntfu lotsite
ukuvise buhlungu, kodvwa khetsa injabulo. Umuntfu lokonile uphila
ngekhatsi enhlitiyweni yakho futsi uyicindzetela ngekutfukutsela
ngekukwata. Batsetselele bese ukhetsa kujabula. Nawuhlangabetana
nebumatima, yetama kujabula, utawutfola imphilo lenhle. Utawuchubeka
uphile kahle.

KUGAGULWA KWESIPHROFETHO

Lutsandvo, kuthula, kanye nekuphumelela ngekwami. Ngikhetsa
kujabula. Injabulo yami ngiyo lebaluleke kakhulu kimi, futsi kute
lokutawungemuka yona, egameni laJesu. Ameni.

SIFUNDVO LESENGETIWE
Filiphi 4:4

KUFUNDZA LIBHAYIBHELI NGEMALANGA LANGU-365
Umbhalo walamuhla: Tikhulu 3-5

IMPHI LEHLE

1 Thimothi 1:18

Thimothi, ndvodzana yami, ngikwetfwesa lomtfwalo ngikhumbula
tiphrofetho letaticondziswe kuwe, ngitsi: Lwani ngato kulwa
lokuhle.

Nawuva kutsi “kukhona imphi lenhle”, kusho kutsi kukhona imphi lembi.
Pawula wakhutsata Thimothi kutsi alwe “imphi lenhle” asebentisa tonkhe
tiphrofetho labekatitfolile. Siphrofetho sifanana nesikhali, yimbhokodvo
yekulwa. Lesikhatsi nje utfola siphrofetho, usuke sewulungele kulwa.
Kute emadimoni nobe lokunye lokungakuvimba ngobe unekukholwa
kuloko lokulwelako.

LiBhayibheli lilivi lesiphrofetho lelisicinisekisako, ngako-ke kute
umuntfu lokholelwa kulo longatsi akakaze atfole siphrofetho. Sebentisa
tonkhe tetsembiso taNkulunkulu letisemibhalweni lengcwele nobe
emavi lakhutsatako lakhulunywa ngawe kute ulwe. Tjela indzawo
lohlala kuyo kanye nebantfu lohlala nabo kutsi angeke usabambeka
ngenca yesiphrofetho sakho. Angeke ufe kuze kube ngulapho usibona
sibonakala ngeligama ladesu.

KUGAGULWA KWESIPHROFETHO

Nginemlayeto wesiphrofetho mayelana nemsebenti wami, umndeni
wami, ibhizinisi yami, nako konkhe. Kufa akusiko kwami. Ngitawuphila
kuze ngibone tiphrofetho tami tigcwaliseka. Haleluya.

SIFUNDVO LESENGETIWE
Jeremiya 1:12

KUFUNDZA LIBHAYIBHELI NGEMALANGA LANGU-365
Umbhalo walamuhla: Tikhulu 6-7

EMANDLA ELIVI LAKHE

Tihlabelelo 138:2

Ngitawukhotsama ngibheke ethempelini lakho Ilelingcwele,
ngidvumise libito lakho ngenca yemusa wakho neliciniso lakho,
ngobe ulikhulisile livi lakho ngetulu kwawo onkhe emagama akho.

Nangikhuluma ngemandla, kungenteka ucabange ngetingilosi nemandla
langetulu kwalawo emvelo. Kodvwa kunalokutsite lokunemandla
kwendlula libito laNkulunkulu - 1iVi lakhe. Nanobe kubonakala kumelula,
Nkulunkulu usebenta ngekuvumelana netimiso letiseVini lakhe. Akenti
lutfo ngephandle kweliVi lakhe. Livi laKhe lingetulu kwelibito laKhe,
kungako nawutfola liVi lakhe, utawuhlala unebufakazi.

Njengobe ufundza lomlayeto wesiphrofetho, ugcwaliswa ngemandla
aNkulunkulu. Khetsa kufundza 1iVi laNkulunkulu futsi ulicondze. Khula
emseni waKhe ngeliVi lakhe. Kuliciniso kakhulu kutsi loku kutawenteka.
Ngiyathandaza futsi ngiyamemetela kutsi ngalesikhatsi ufundza lelivi leli,
kutawuba nelushintjo emphilweni yakho, egameni laJesu.

KUGAGULWA KWESIPHROFETHO

Ngiyaligcina [iVi, futsi bufakazi bami buliciniso. Ngiyavuma futsi ngiyamemetela
kutsi ngisendleleni lokufanele ngiyilandzele ngekusebentisa liVi laNkulunkulu.
Ameni.

SIFUNDVO LESENGETIWE
2 Thimothi 3:16-17

KUFUNDZA LIBHAYIBHELI NGEMALANGA LANGU-365
Umbhalo walamuhla: Tikhulu 8-9

SIVUNO LESILUNGELE

Matewu 9:37
Ngako wase utsi kubafundzi bakhe: sivuno sikhulu, kodvwa
tisebenti timbalwa.

Kuba ngumKhristu ngaphandle kwekuzuza imiphefumulo yebantfu, yintfo
lengenamsebenti, yenyama nje. Umsebenti wekuzuza imiphefumulo
awusiko webafundisi kuphela kodvwa wawo onkhe emaKhristu. INkhosi
Jesu Khristu yatsi: “Bukani, kuvuna sekulungile”. (Johane 4:35) Nanobe
kunjalo, bantfu labanyenti, ngisho nebafundisi imbala, batitsetselela
ngekutsi indzawo yabo ilukhuni. Naka kutsi Jesu akazange asitjele kutsi
sibuke phansi, kodvwa watsi sibuke etulu”. Watsi sivuno sesilungile;
umsebenti wakho kutsi ucocele labanye lomlayeto ngemlomo nobe
usakate lomlayeto wekutinikela ngalencwadzi loyiphetse.

Ungawudlabhatisi lomlayeto. Kusukela nyalo, tjela lomunye lomlayeto.
Sita bhuti nobe dzadze kutsi emukele Khristu. Bani lithulusi lekuzuza
imiphefumulo. Bhala linani lemiphefumulo loyiletse eMbusweni. Hambisa
lomlayeto, ungawudlabhatisi!

KUGAGULWA KWESIPHROFETHO

Ngingumshumayeli wekubuyisana; kuphila kwami kugcile ekugcwaliseni
liPharadisi nekucedza sihogo. Ngitinikela ekushumayeleni liVangeli
leNkhosi yetfu Jesu Khristu kute kube sikhatsi sekuhlwithwa.
Kudvunyiswe Nkulunkulu.

SIFUNDVO LESENGETIWE
Taga 11:30

KUFUNDZA LIBHAYIBHELI NGEMALANGA LANGU-365
Umbhalo walamuhla: Tikhulu 10-13

www.goodnewsdailydevotional.com

79 GODRIE DTS



Lesitsatfu, Indlovulenkhulu 19

BANTFU BAKRISTU
LABAMAVUKELA MBUSO

Imisebenti 15:26
labadzele kuphila kwabo ngenca yeNkhosi yetfu Jesu Khristu.

Ngike ngeva bantfu labanyenti batsi banikela kakhulu kuNkulunkulu
ngenca yaloko labakwentako endlini yeNkhosi. Kufanele ucondze kutsi
imphilo yakho ayisiyo yakho; yeMdali wakho, ngako-ke kufanele utinikele
kuye ngalokuphelele. Umbhalo wetfu ukhuluma ngemadvodza labeka
kuphila kwawo engotini ngenca yelibito leNkhosi yetfu Jesu Khristu.
Bebatimisele kulahlekelwa nguko konkhe ngenca yeliVangeli.

Uke wangena yini engotini ngenca yeliVangeli? Wakhetsa indlela
yaKrestu bese usakata umlayeto wakhe ngemandla. Kungenteka
kukuletsele lunya, nekuhlanjalatwa bantfu, kodvwa ekugcineni umvuzo
uba mkhulu kakhulu. Unelubito lolusetulu lekusakata umlayeto weNkhosi
yetfu Jesu Khristu. Kungenteka kutsi sewumemukele Jesu njengobe
ufundza lomlayeto; sinyatselo lesilandzelako kutsi ucoce ngalomlayeto
nalomunye umuntfu. Hamba embili emisebentini yeMbuso, uzuze
imiphefumulo kuze kube sikhatsi sekuhlwithwa.

KUGAGULWA KWESIPHROFETHO

Umusa waNkulunkulu uyangivumela kutsi ngiphume ngibuye nemiphefumulo
leminyenti eMbusweni. Bomnaketfu nabodzadzewetfu labasengakasindziswa
batawusindziswa ngenca yami. Ngiyabonga, Nkhosi Jesu, ngemusa wakho
wekungenisa imiphefumulo eMbusweni waNkulunkulu. Ameni.

SIFUNDVO LESENGETIWE
Imisebenti 17:6

KUFUNDZA LIBHAYIBHELI NGEMALANGA LANGU-365
Umbhalo walamuhla: Tikhulu 14-16

INGILAZI YEKUKHULISA

Tihlabelelo 69:30
Ngiyawudvumisa libito laNkulunkulu ngengoma, ngimphakamise
ngekumbonga.

entfutfwaneni, utawubona imininingwane lebewungakayiboni ngayo.
LiBhayibheli nalitsi sikhulise Nkulunkulu, lisuke lisho kumbona kahle
kakhulu Nkulunkulu. Nangabe tinkinga takho tibonakala titinkhulu
kakhulu, batjele ngaNkulunkulu lomkhulu lowadala umhlaba kungana
lutfo- uMdali lingadalwanga lowadala umhlaba wonkhe.

Bewucocela Nkulunkulu ngetinkinga takho, kodvwa lamuhla, khetsa
kucocela tinkinga takho nga Nkulunkulu wakho lomkhulu kakhulu.
Mnikete ludvumo ngisho nobe uhlangabetana nebumatima. Shumayela
lokugula ngaNkulunkulu lophilisa tonkhe tinhlobo tekugula. Buphuya
abusiyo indzima yakho; wena ukhonta Nkulunkulu lonetinkhomo
letisetintsabeni letitinkhulungwane. Shumayelani kulesimo lesikwenta

ungalali ebusuku usibone siguca phansi lamuhla egameni laJesu.

KUGAGULWA KWESIPHROFETHO

Kute intsaba lenkhulu kwendlula Nkulunkulu wami. Tonkhe tintfo
letiphatselene nemphilo yami tiyalungiswa futsi tiyapheleliswa, ngelibito
ladesu. Ameni.

SIFUNDVO LESENGETIWE
Tihlabelelo 34:1

KUFUNDZA LIBHAYIBHELI NGEMALANGA LANGU-365
Umbhalo walamuhla: Tikhulu 17:1-20:11

SICALO NESIPHETFO

Sembulo 22:13
Ngisicalo nesiphetfo, ngisekucaleni nasekugcineni, ngiwekucalo
newekugcina.

Nawuvisisa kahle imfundziso yetenkholo utawutfola futsi ucondze kutsi
tilwimi tekucala teliBhayibheli, tatifundvwa kusuka ngesekudla kuya
ngesancele hhayi kusuka ngesencele kuya ngesekudla. Loku kusho
kutsi leligama lelitsi sicalo (alpha) nesiphetfo (omega) ecinisweni
bekucala siphetfo (omega) bese kubasicalo (alpha). Nkulunkulu
lesimkhontako nguye lowenta siphetfo sibe khona ngaphambi kwekuba
khona kwesicalo. LiBhayibheli litsi Khristu wabetselwa esiphambanweni
umhlaba ungakasekelwa, lokusho kutsi kwacedvwa ngaphambi kwekutsi
atalwe nguMariya. Nkulunkulu wacedza konkhe ngawe, waphindze
wakubusisa ngetibusiso letibonakalako netakamoya ungaka talwa
emhlabeni.

Tigidzi temali lotifunako sewuvele wanikwa, nekuphila kwakho
kwapheleliswa kuye. Tfola tibusiso takho lamuhla usamemetela kamoya.
Nkulunkulu wagcwalisa konkhe ngawe futsi kute lokushodako nobe
lokweswele egameni ladesu.

KUGAGULWA KWESIPHROFETHO

Imaliyami, kuphila lokuphelele, kuphakama nako konkhe lengikudzingako
nginako ngeligama laJesu. Ngemukela tonkhe tintfo tami. Ngingeke
ngiswele lutfo egameni laJesu. Ameni.

SIFUNDVO LESENGETIWE
2 Phetro 1:3

KUFUNDZA LIBHAYIBHELI NGEMALANGA LANGU-365
Umbhalo walomuhla: Tikhulu 20:12-21:25; Ruthe 1:1-2:13

BANTFU LABADVUMILE BAKAMOYA

Imisebenti 19:15
Kepha umoya lomubi watsi kubo: “Jesu, ngiyamati; naPawula,
ngiyamati; kepha nine nibobani?”

Lelive ligcwele bantfu labadvumile labatiwa ngetizatfu letehlukehlukene.
Kukhona bantfu labadvumile kulomhlaba lesiphila kuwo, kodvwa abatiwa
ezulwini noma eveni lakamoya. Buka umbhalo wetfu walamuhla:
emadvodzana aSkeva kungenteka kutsi bekatsandvwa esontfweni
labo ngobe babe wabo abengumfundisi, kodvwa endzaweni yakamoya,
bebangatiwa.

Ngesikhatsi lelidimoni litsi, “Pawula ngiyamati”, leligama lelitsi ‘kwati’
lisho kumati kahle umuntfu lotsite. Pawula bekadvume kakhulu
emoyeni kangangekutsi ngisho nemadimoni abemati, futsi abengeke
aphikisane naye ngisho nangesikhatsi asemhlabeni. Chubeka ufundze
liVi laNkulunkulu futsi uthantaze kuze kube ngulapho utfola kwatiwa
eveni likamoya. Bani ngumuntfu lodvumile ngekwakamoya, futsi
nangabe watiwa ngekwakamoya, kute emandla langamelana nawe.
Utabese ubangumuntfu lowephula imitsetfo yemhlaba lengavumelani
naNkulunkulu, ngelibito laJesu.

KUGAGULWA KWESIPHROFETHO

LiVi laNkulunkulu ngilo lelingicondzisako. Ngikhula ngemusa ngeliVi.
Ngibusa emoyeni nasendalweni, egameni laJesu. Ameni.

SIFUNDVO LESENGETIWE
Roma 15:17

KUFUNDZA LIBHAYIBHELI NGEMALANGA LANGU-365
Umbhalo walamuhla: Ruthe 2:14-4:22; 1 Samuweli 1

Lisontfo, Indlovulenkhulu 23

TICUKU TEBANTFU TASEMHLABENI
WONKHE
Matewu 28:19-20

Ngako-ke hambani, nente tive tonkhe tibe bafundzi bami,
nibabhabhatise egameni leYise, neleNdvodzana, nelaMoya
Longcwele, nibafundzise kugcina konkhe lenginitjele kona.
Nibokwati kutsi mine nginani onkhe emalanga, kuze kube
ngusekupheleni kwetikhatsi. Ameni.

Indzawo lenemtselela yindzawo lapho khona bantfu babanekunaka
khona. Kungaba yibhizinisi, lokusho kutsi ibhizinisi ingaba nemtselela
lotsite kuwe. Umbhalo walamuhla ukhombisa kutsi Nkulunkulu usibitele
emhlabeni wonkhe. Wasimema kutsi sente tive tibe bafundzi bakhe,
hhayi nje emadolobhana lamancane nobe emacembu ebantfu labatsite.
Ufuna kutsi wente iMelika yonkhe, i-Afrika nobe i-Asia ibe indzakho
yekuthandaza.

Wena umkhulu kakhulu kutsi ungaba ngumuntfu wandzawana nje.
Ungatigcini  endzaweni lohlala kuyo nje kuphela. Bani nembono
lomuhle waNkulunkulu kuko konkhe; ubitelwe kwenta lokutsite
lokukhulu. Umbono noma umcondvo wakho, wente ube mukhulu ube
wemhlabawonkhe, ungabi ngulomncane. Ukhonta Nkulunkulu longafihli
lutfo, lolawula tonkhe tintfo futsi longuMnikati wato tonkhe tintfo. Phuma
namuhla uhambe uyohlasela tindzawo ngelibito laJesu.

KUGAGULWA KWESIPHROFETHO

Tive tingilindzele, futsi lamuhla ngikhetse kuveta inkhatimulo
yaNkulunkulu. Ngikhipha umtsetfo futsi ngiyamemetela kutsi kute
lokutangibalekela ngeligama ladesu. Ameni.

SIFUNDVO LESENGETIWE
Jeremiya 1:10

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 2-4

Umsombuluko, Indlovulenkhulu 24

SOMACHINGA

Johane 14:26
Kodvwa uMeluleki, Moya Longcwele, Babe latamtfumela egameni
lami, utanifundzisa konkhe, anikhumbute konkhe lenginitjele kona.

Tinkampani letinkhulu nobe tive letinkhulu tiyimiphumela yemasu
lamakhulu. Emasu lamahle ngulankho lahlukanisa bantfu labakhulu
kulabanye. Kwanyalo, loko lokudzingako kute uphume kulesimo lokuso
yindlela lenelichinga lelihle. Umbuto wakho utsi, ngabe yini lelichnga
lelihle, nobe ngingalitfola kuphi lelichinga?

Lapho liBhayibheli lichaza Moya loNgcwele ngekutsi nguMeluleki
Lomangalisako, inchazelo lengiyo kutsi nguMhleli wetiNdlela Lenkhulu;
nguloko langiko Moya loNgcwele. Unato tonkhe tindlela tekukusindzisa
kulesimo lokuso. Thandaza futsi utinike sikhatsi sekuchumana naMoya
Longcwele. UnguMngani wakho kuto tonkhe tintfo, futsi utakucondzisa
kuto tonkhe tintfo. Thantaza kuNkulunkulu futsi ubute kuMoya Longcwele
kute utfole sicondziso kuko konkhe. Kuncoba kanye nekuphumelela
kwakho, egameni laJesu.

KUGAGULWA KWESIPHROFETHO

Moya Longcwele ungumngani wami; Ungihola kahle onkhe emalanga
ekuphila kwami. Libhizinisi lami litawuchubeka lichume ngeligama laJesu.
Imphumelelo ngeyami, futsi kuphakanyiswa emsebentini kubufakazi bami
bemalanga onkhe. Ameni.

SIFUNDVO LESENGETIWE
Johane 16:13

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 5:1-9:10

LIWAYINI LELISHA

Lukha 5:37

Kute umuntfu lofaka liwayini lelisha esikhumbeni lesidzala seliwayini.
Nangabe ente njalo, leliwayini lelisha litawudzabula lesikhumba,
kucitseke leliwayini, kulahleke nalesikhumba.

Nkulunkulu unemandla futsi uhlale analokutsite lokusha langakwentela
wena nemndeni wakho nimangale. Labanyenti babambeke etindleleni tabo
takadzeni, futsi abati kutsi Nkulunkulu utsi utawenta intfo lensha emkhatsini
wenu. LiBhayibheli litsi akukafaneli kufakwe liwayini lelisha esikhumbeni
lesidzala; nakungenjalo, sikhumba sitawudzabuka. Kudzingeka ube
nelikhono lekutfola tibusiso ngaphambi kwekutsi Nkulunkulu atitsatse.
Khweshisa tonkhe tindlela takadzeni letinemibono lengasiyo emoyeni
wakho bese uvumela Nkulunkulu kutsi ente intfo lensha ekuphileni kwakho.
Yiba ngulesikhwama lesisha setjwala lesitawufaka tibusiso letinsha.

Kungenteka lomuntfu lomdzala lesewamlahla nawutsatsa kukholwa beka
gcwele buvila nekwesaba, kodvwa lamuhla, shintja indlela yekuphila
ngemandla aMoya Longcwele. Njengobe utsatsa leligama, umoya
wakho uyavuseteleka kute utfole tibusiso letinsha letivela eNkhosini.
Anisibo bantfu labavamile, futsi anifani nalabanye; nifanele nimelelane
nato tonkhe tinhlobo tekutiphatsa kwebantfu futsi nente indzawo yaloko
lokuvela kuNkulunkulu. Lamuhla ngiyavuma ngitsi: Nkulunkulu utanibusisa
ngetintfo letinsha.

KUGAGULWA KWESIPHROFETHO

Ngisitsha lesisha sekugcina liwayini lelisha. Umusa ngiwutfolile kutsi
ngitsatse, emabhizinisi, kushumayela, nako konkhe egameni laJesu.
Ameni.

SIFUNDVO LESENGETIWE
Efesu 4:23-24

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 9:11-12:18

BUVE BAKAMOYA

1 Khorinte 13:12

Kwanyalo sibona kalufifi ngesibuko, kodvwa ngaleso sikhatsi
siyawubukana buso nebuso. Kwanyalo ngati incenye, kodvwa
ngaleso sikhatsi ngitawukwati ngalokuphelele njengobe nami
ngatiwa ngalokuphelele.

Buve bakho buyincenye yemandla lekuvulela iminyango ngalesikhatsi
konkhe lokunye kungasho kuthulile. Nangabe umengameli welive
lakini ahamba ngemoto emgwacweni, lokwenta kutsi yomkhe intfo ime
kutsi kuyatiwa kutsi ngubani lolotako. Lokwati nje kutsi kuta umuntfu
lomkhulu kunawe kungakwenta utiphatse ngendlela letsite. Buve betfu
njengebantfwana baNkulunkulu ngibo lobusiniketa emandla lamakhulu
kamoya naseveni kute sikhone kulawula tintfo tonkhe tintfo.

LiBhayibheli liyasetsembisa kutsi nasichubeka sitondla ngeliVi
laNkulunkulu  ngemibhalo  nangetinkhulumo,  siyashintja  sibe
ngumfanekiso waNkulunkulu. Sitfola buve betfu bekucala ngobe sidalwe
ngemfanekiso waNkulunkulu. Kute longakwenta; uyati kutsi ungubani
emehlweni aNkulunkulu. Nine anikalahlwa, kodvwa nitsandvwa
nguNkulunkulu, ngobe lowo lokini mkhulu kunalowo losemhlabeni.
Sukuma unake kuphila kwakho. Wena uyindlavu esweni laNkhulunkhulu

egameni laJesu. Ameni.

KUGAGULWA KWESIPHROFETHO

Ngatalwa nguNkulunkulu, futsi ngiphila ngetulu kwetimo. Kwehluleka
akusiso sabelo sami; ngitawuchubeka ngiphile imphilo lenhle ngelibito
laJesu. Ameni.

SIFUNDVO LESENGETIWE
2 Phetro 2:9

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 12:19-14:42

KUSEKELWA NGEMAZULU

1 Samuweli 17:45

Davide wakhuluma kulomFilisti, watsi: “Wena uta kimi uphetse
inkemba, nelijozi, nesikhali, kodvwa mine ngita kuwe ngelibito
laSimakadze longuSomandla, Nkulunkulu wemabutfo aka-Israyeli,
wona lawo mabutfo bewuwabita insayeya.

Nawunga bona liphoyisa lelincane lelingumfatiemgwacweni limisa timoto,
lingakumisa futsi nawe utawulalela ume. Sizatfu lesenta kutsi umlalele
akusiko kutsi usiphatsimandla kodvwa ngumamandla lamsekelako.
Kungenteka futsi kutsi unesitfombo lesincane, kodvwa ngemuva
kwakhe, kunahulumende lonemadila logcwele tindlela letehlukehlukene
temandla. Lokubaluleke kakhulu kutsi yini lekunika emandla. Davide
abemncane kakhulu ngesitfombo nakacatsaniswa naGoliyathi, kodvwa
abesekelwa ngudehova.

Nani-ke nisekelwa ngemandla lavela ngetulu, ngobe lowo lokini
mkhulu kakhulu. Melana nato tonkhe tinkinga nemandla egameni
ladesu. Utawuphumelela kalula ngobe awusekelwa ngemakhono nobe

ngemandla, kodvwa usekelwa ngudehova. Hamba uyewuncoba.

KUGAGULWA KWESIPHROFETHO

Lizulu lingumsekeli wami. Ngimelana nawo onkhe emandla langemanga.
Iminyango yami ivulekile ngemandla nangekugcotjiwa nguMoya
Longcwele. Ameni.

SIFUNDVO LESENGETIWE
Hebheru 13:5

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 14:43-17:25

SINGETULU KWEBANCOBI

Roma 8:37
Kepha kuko konkhe Iloku siyancoba nekuncoba ngaye
lowasitsandza.

Imphi ihlukaniswe ngetigaba: kulungiselela, kulwa, kanye nesikhatsi
sekuncoba. LiBhayibheli nalitsi singetulu kwebancobi, lisuke liveta intfo
lensha. Bancobi bantfu lesolo balwa netitsa, kodvwa bantfu lesebangetulu
kwebancobile, bacedza kandzeni kulwa, sebahleti ngekuthula. Babuka
labanye bantfu balwa ngobe sebangetulu kwelizinga lekulwa.

Sitsa sehlulwa eminyakeni letinkhulungwane leyendlulile
esiphambanweni. Nyalo sesikhatsi setfu sekutsi sijabulele loko
lesikutfolile kulemphi. Sathane kanye nemasotja akhe bangaphansi
kwetinyawo tetfu - ngulapho kufanele babe khona. Kute lokungakwehlula
ngobe uhleti endzaweni yekuncoba ngelibito laJesu.

KUGAGULWA KWESIPHROFETHO

Angisafaneleki kulwa nesitsa. Sengimehlulile egameni laJesu.
Imphumelelo yami, kukhushulwa kanye nekukhuliswa kwami
kucinisekisiwe ngelLibito ladesu Khristu. Ameni.

SIFUNDVO LESENGETIWE
Johane 19:30

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 17:26-19:24

INDZAWO LEBUKIWE

Imisebenti 9:10

Kwakukhona umfundzi lapha eDamaseko libito lakhe kungu-
Ananiyase. INkhosi yatsi kuye embonweni: “Ananiyase!”
Waphendvula watsi: “Ngilapha, Nkhosi”.

Nangabe lobuke live lelitsite aya endzaweni letsite, leyo ndzawo iba
yindzawo levikeleke kakhulu. Emaphoyisa nabo bonkhe labagadzile
baba yonkhe indzawo. Nawungena endzaweni lenjalo, usheshe ubone
kutsi kunemuntfu lomkhulu lonemandla lota kuleyo ndzawo. Loku
kubusa kwendzawo, kodvwa kuphindze kube nekubusa ngekwakamoya
longaba nako njengemntfwana waNkulunkulu.

Ngesikhatsi Pawula etama kungena endzaweni lebeyilawulwa
Ananiyase eveni likamoya, washaywa ngumbane. Kuphila kwakho
njengemntfwana waNkulunkulu kuyintfo lesitsa nemasotja aso angeke
alokotse akutsintse. Yakha libhange lakho lemithantazo yakho uyibeke
eveni likamoya, loko kutakusita kutsi wakhe indlela yekulwa nemachinga
esitsa. Njengobe nithantaza lamuhla, nisuke nakha sivikelo lesicinile
lesimelana nanesita kanye nemachinga akhe. Utawuchubeka uhamba
ngekuncoba nangemandla egameni ladesu.

KUGAGULWA KWESIPHROFETHO

Kuphila kwami akukavumeleki kutsi sitsa kanye nebangani baso
bakutsintse. Ngimelana nayo yonkhe imisebenti yebumnyama lehlose
kubulala imphilo yami, egameni laJesu. Ameni.

SIFUNDVO LESENGETIWE
Jeremiya 1:10

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 20-22

KUHLANTWA KWENDZAWO

Makho 5:10
Emadimoni ase ancenga Jesu kutsi angawacoshi kulelo live.

Ngalesikhatsi Jesu sekatawukhipha emadimoni (Legiyoni) kulendvodza
lebeyinemadimoni, lamadimoni amncenga kutsi angawasusi kuleyo
ndzawo. Nanobe bekungeke kwenteke kutsi ahlale kulomuntfu, atama
kucocisana naJesu Khristu kutsi amane ahlale kulendzawo. Bekatimisele
kumshiya lomuntfu kodvwa bakangakatimiseli kushiya lendzawo.
Kungenteka kutsi sewukhululiwe kodvwa usasebenta nobe uhlala
endzaweni lengcolile. Bantfwana bakho kungenteka sebakhululiwe
kodvwa bachubeke bafundza esikolweni lesigcwele emadimoni.

LiVi laNkulunkulu kanye nemthandazo kungasisita kutsi sikhululeke.
Tonkhe tintfo letenteka endzaweni lohlala kuyo titawuvumelana nesimo
sakho nangabe ukhula eVini kanye naselwatini ngadesu Khristu.
Awusiye lomncane kodvwa unemandla ekubhidlita tingaba. Ncuma futsi
umemetele kutsi indzawo yakho yekusebenta, likhaya lakho, kanye nato

tonkhe tintfo letihlobene nawe tivikelekile, ngelibito laJesu.

KUGAGULWA KWESIPHROFETHO

Umndeni wami ahlantekile kutotonkhe tinhlobo temadimoni. Ngiyayala
kutsi indzawo yami igcwale Moya waNkulunkulu. Nome ngukuphi
lapho nginyatsela khona, emadimoni ayatfutfumela. Indzawo lengikuyo
emadimonin akakhoni kungena kiyo. Haleluya.

SIFUNDVO LESENGETIWE
Hebheru 4:12

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 23:1-25:31

KUSHIYA LINGEMUVA EMUVA

Eksodusi 14:29
Kodvwa ema-Israyeli ahamba emhlabatsini lowomile elwandle,
emanti aba tindvonga ngesekudla nangesancele.

Ngalesikhatsi ema-Israyeli aphuma ekugcilatweni ngemaGibhithe,
iNkhosi yawenta kutsi ewele Iwandle Lolubovu emhlabatsini lowomile.
Akazange afune kutsi bangene eKhenani neludzaka IwaseGibhithe.
Bebashiya ngemuva bugcili, buphuya kanye nebuhlungu. Nkulunkulu
bekangafuni kutsi letintfo tibalandzele ekuphileni kwabo lokusha.
Kungenteka kutsi bewusolo uphila eveni, kepha nyalo sewutfola
Krestu... nyalo sekute indzawo yalokwenteka eGibhithe. Uyaguculwa
uba ngumuntfu lofanana naJesu.

Kudesu Khristu, sewusidalwa lesisha. Tonkhe tono lowatenta esikhatsini
lesendlulile kanye nemaphutsa lowente, asete indzawo futsi angeke
usawakhumbula. Umuntfu lomdzala lobekonile, sewendlulile. Angeke
niphindze nihambe ngetintfuli taseGibhithe nize niye eKhenani. Kugula,
nebuphuya kute indzawo ekuphileni kwakho lokusha kuJesu. Njengobe
sicedza lenyanga futsi singena kulenye lensha, kute kwehluleka,
kubambeleleka nobe kwaliwa lokutawungena kulenyanga lensha
ngeligama laJesu.

KUGAGULWA KWESIPHROFETHO

Kuphila kwami kwangesikhatsi lesengcile sekwendlulile; senginako
kuphila kwaKhristu kimi. Nguye lolitsemba lenkhatimulo yami. Ngiyavuma
futsi ngiyamemetela kutsi Nkulunkulu wenta tintfo letinsha kuyo yonkhe
indzawo lengikulo. Ameni.

SIFUNDVO LESENGETIWE
Isaya 43:19

KUFUNDZA LIBHAYIBHELI NGEMALANGA LANGU-365
Umbhalo walamuhla: 1 Samuweli 25:32-30:10

www.goodnewsdailydevotional.com

GODIT IS 92



NGUMPROFETHI
UEBERT ANGEL

OSl YETFU JE

yetfu Jegu Krestu uyinsika yekukl [
ilo yakhe kqnye netimfundziso takhe kube nemtselelc
lomkhulu emlandvweni. INkhosi yetfu Jesu Khristu yatiwa
ngekuba neluvelo, kuhlakanipha kanye netimangaliso. Umlayeto
wakhe bewumayelana nelutsandvo, kutsetselelwa, kanye
nesetsembiso sekuphila lokuphakadze, aphindze abaphe
litsemba nekuhlengwa lokuni wonkhe muntfu lokholwa
Nguye. Ngesikhatsi semsebenti wakhe, Jesu wahamba kulo
lonkhe laseJudiya, elapha labagulako,"advudvuta labalimele
emoyeni, futsi afundzisa ngeMbuso waNkultfkulu waphakadze.

Kwemukela Jesu Krestu njengeNkhosi neMsindzisi wakho kusho
kwemukela timfundziso takhe kanye nekumema bukhona bakhe
kutsi bugucule imphilo yakho. Kuluhambo lolucondze
ekupheleleni kwakho kamoyaq, lelisekelwe ekukholweni,
elutsandvweni kanye nase setsembisweni sekusindziswa.

NgaJesu Khristu iNkhosi yetfuy, sitfola emandia, litsemba, kanye
nendlela leya ekutfoleni kuthula kwaphokadze Kuphiliswa nobe
kusindziswa kusho kutitfoba kuNkulunkulu'kanye naseluhlelweni,
nasenhlosweni yakhe ngekuphila kwetfu. Kushokuyekela tindlela
tetfu lentindzala bese sigucukela kuJesu Krestu, simcele kutsi
asitsetselele tono tetfu futsi asinike kuphilalokusha.

KubaseRoma 10:9 utsi:
“Ngobe nangabe uvuma ngemlomo wakho kutsi; Jesu uyinkosi,
ukholwe enhlitiyweni yakho kutsi Nkulunkulu wamvusa kulabafile,
utawuhlengwa”.

Insindziso isipho saNkulunkulu lasipha sona mahhala futsi sibese
siba bantfwana bakhe. Kwemukeleka lokungaphindze kususwe
emndenini waNkhulunkhulu kanye nekuniketwa emandila
ekuphila imphilo ngalokuphelele nangalokugcwele ngenhloso
yekukhombisa Nkhulunkhulu kuletinye tidalwa takhe.

wwww.goodnewsdailydevotional.com

NI JESU KHRISTL

SIYAKUMEME KUTS| WENTE JESU KHRISTU
INKHOS] YEMPHILO YAKHO NGEKUTHANTAZA
LOMTHANTAZO,

"NKHOSI NKULUNKULU, NGITA KUWE
NGELIGAMA LAJESU KHRISTU. NGIYAKHOLWA
NGENHLITIYO YAMI YONKHE KUJESU KHRISTU,

INDVODZANA YANKULUNKULU LOPHILAKO.
NGIYAKHOLWA KUTSI WANGIFELA FUTSI NKU-
LUNKULU WAMVUSA EKUFENI. NGIYAKHOLWA

KUTSI UYAPHILA LAMUHLA. NGIYAVUMA
NGEMLOMO WAMI KUTSI JESU KRESTU UYINK=

HOS| YEMPHILO YAMI KUSUKELA LAMUHLA.

NGAYE NANGELIBITO LAKHE, NGINEMPHILO
YANGUNAPHAKADZE; SENGITELWE KABUSHA.

NGIYABONGA NKHOS| NGEKUSINDZISA
UMPHEFUMULO WAMI! SENGINGUMNTFWANA
WANKULUNKULU. HALELUYAY"

Ta receive maore information on how you can grow
as a Christian, please get in touch with us on

UK: +44 3333 448 612/ USA +1240 7816942
RSA +27 51004 0209

www.uebertangelorg | www.goodnewsworld.com

ISAYA 54.

14 NGAKHIWE NJENGELIDVWALA, NGISIME
EBUCOTFWENI. KHASHANE NETINKINGA
NETINGCINAMBA—ANGESABI LUTFO! KHA-
SHANE NEMBUBHISO- INGEKE ISONDZELE!

15 NAKUKHONA LABANGIHLASELAKO,
ANGEKE NGICABANGE NAKANCANE KUTSI
NKULUNKULU UBATFUMELE. FUTSI NAKUK-
HONA LONGANGIHLASELA, NGEKE APHU-
MELELE.

16 NKULUNKULU WADALA UMBUMBI WE-
TINSIMBI LOVUTSELA EMALAHLE KUTSI ABE
LILANGABI FUTSI NGUYE LOWADALA UM-
BHUBHISI KUTSI ENTE IMBHUBHUSO.

17 KODVWA KUTE SIKHALI LESINGAHLE SIN-
GILIMATE LESIKE SAKHIWA. NOBE NGABE
NGUBANI LONGIBEKA LICALA UTAWU-
COSHWA NJENGEMCAMBIMANGA. NGI-
SISEBENTI SANKULUNKULU, NGAKO-KE
NGILOKU LENGINGAKULINDZELA KUNKU-
LUNKULU: UTAWUBONA KUTSI KONKHE
KUHAMBA KAHLE KIMI.

NGULOKU NKULUNKULU LAKUSHOKO KIMI
NGEKE KWEHLULEKE NGELIGAMA LA JESU!

TRAMSLATED FROM THE MESS AGE BIBLE IN ENGLISH




MHLAHLANDLELR WAKHO
WESIPHROFETHO WAMALANGA ONKHE

I-GoodNews Daily manje iyatfolakala
ngetinhlelo tebantfu labasha nebantfwana,
kanye nalena yebantfu labadzalg, iletsa livi
lakho lesiphrofetho lemalanga onkhe lasuka
ngco enhlitiyweni yeMphrofethi Uebert Angel.
Letifundvo tekukhonta takhiwe kute tiletse liVi
laNkulunkulu ekuphileni kuwo wonkhe umuntfu
emndenini wakho. Loluhlelo lwebantfwana
lwetfula kukholwa, lutsandvo, kanye
netetsembiso taNkulunkulu ngendlela
lejabulisako naletsintsako, kantsi luhlelo
lwebantfu labasha luniketa kucondza lokujulile
kute lubacondzise ekuphileni ngekuhlakanipha
nangemandla akamoya. Lilanga ngalinye, tfola
sicondziso sesiphrofetho lesihambisana
nekuhamba kwakho naNkulunkulu, nanobe
ngabe uneminyaka lemingaki! Ungaphutselwa,
tfola i-Goodnews Daily yakho yamahhala
namuhla.

ssue |

]
SCAN ME NGUMPROFETHI UEBERT ANGEL

OGO @G0ODNEWSDAILYDEVOTIONAL

WONKE UDZINGA
SIPHATJI SEMHLABA

YIBA

WON KE

ONKHE MALANGA

Ngekubambisana kwenu ngekuphana kanye
nekwesekelwa ngetimali siyakhona
kwabelana ngekutinikela kwe-Tindzaba
letimnandzi kuyowufika emkhawulweni
wemhlaba bese sibatjela
lokungakakhulunywa ngetindzaba
letimnandzi, kwembulwa kweNkhosi yetfu
Jesu Khristu njengobe kufundziswa
nguMphrofethi Lohlonishwa kakhulu Uebert
Angel. Siyakhona kuhumusha, kushicilela,
nekusakata luhlelo lwekukhonta lwe-
Tidzaba Letimnandzi nge kuhamba kwetfu,
ngemkhankhaso Wetindzaba Letimnandzi,
kanye nekuhumusha lulwimi lwesive
ngasinye ngasiye kusita kwekuchuba
nekusakata livangeli. Yiba ngumlingani
kanye nemhlanganyeli kulombono
wemhlaba wonkhe futsi uhlanganyele natsi
ekutsatseni umlayeto waNkulunkulu
siwuyise etiveni, nasemhlabeni wonkhe
ngekusebentisa Sitfunywa
Sengilosi,Tindzaba Letimnandzi Nsuku
Tonkhe.

NguMprofethi Uebert
Angel

@GOODNEWSDAILYDEVOTIONAL




Umphrofethi Uebert Angel usitja lesikhetfwe
nguNkulunkulu kutsi sigcwalise umyalo
waNkulunkulu, loniketwe kuye ngesikhatsi sekujula na
Nkulunkulu. Kulesikhatsi sekujula, Nkulunkulu
wamlawula kutsi akalaphe labagulako, atjengise
emandla akhe Nkulunkulu etiveni tonkhe. Ngako ke,
Umphrofethi Uebert Angel uniketwe ingcikitsi yekutsi
emandla ekuphilisa a Nkulunkulu atiwe emhlabeni
wonkhe. Ngekuholwa nguMoya Longcwele, ubeke
labagulako tandla baphiliswa ngetindlela temilingo
letimangalisako lapho khona bangakaphiliswa
enyameni kuphela, kodvwa babona emandla
aNkulunkulu ngalokujulile langete aphikwa
ngumuntfu.

Ngetulu kwekubitwa kwakhe kwesiphrofetho,
uMphrofethi Uebert Angel uhamba embili ekuholeni
tingcayingcayi tetenkholo emhlabeni wonkhe jikelele.
Ngaphansi kwebuholi bakhe, imiphefumulo
leminyenti inebufakazi lebuphatfwa ngetandla
mayelana netingucuko letijulile kamoya
nasekuhambeni kwabo emhlabeni. Basamukela
kuphila bantfu labanyenti baphindze bamukela
insindziso, nekupheleliswa kwelutsandvo
IwaNkulunkulu, kanye nekuhlengwa. Ngekulalela
kwakhe umyalo weNkhosi, uMphrofethi Uebert Angel
uyachubeka nekuphula tihibe, aholele banftu
emandleni aNkulunkulu lagucula timphilo tebanftu
emhlabeni wonkhe.

NguMprofethi
Uebert Angel

FOR MORE VISIT: WWW.HEALINGINSTITUTE.ORG

Br country, (Proverbs 25:25)

BHADALELA LULWIMI

Hlanganyela natsi kuloluhambo lolumangalisako ngekutsi ubhadalele
(sponsor) futsi wabelane nge GoodNews Daily devotional kute sikhone
kungena etinhlitiyweni tetigidzi emhlabeni wonkhe. Sisonkhe, singasakata
umlayeto wetindzaba letimnandzi wemusa waNkulunkulu kuwo onkhe
emadolobha, wonkhe umgwaco, kanye nemakhaya ngetilwimi letinyenti
emhlabeni wonkhe. Njalo ngenyanga, balingani betfu labatinikela baphindze
basabalalisa tincwadzi te- Tindzaba Letimnandzi kubantfwana bendlunkhulu,
emajele, etibhedlela, emakhaya ebantfu labadzala,tikolo, tikhungo
tahulumende, kanye naletinye tindzawo emhlabeni wonkhe.

Sitfole bufakazi bensindziso, kwelashwa, kulungiselelwa kwaNkulunkulu, kanye
netintfo letinyenti ngenca yalomkhankhaso wekusakata emhlabeni wonkhe.
Yiba yincenye yaloku kuhamba lokukhatimulako kwaNkulunkulu ngekuniketa
umuntfu litfuba lekucala kabusha nekutfola litsemba lelisha.

NguMprofethi Uebert Angel
@GOODNEWSDAILYDEVOTIONAL

SPONSOR AT: WWW.GOODNEWSDAILY DEVOTIONAL.COM

Kuphishanekela liVi laNkulunkulu: kuvula umcebo wakamoya
ngekusebentisa i- GoodNews Daily. Ekuphokopheleni imphilo lejulile
kuKhristu, kutinikela lokungagucuki eVini laNkulunkulu kwakha lidvwala
lekusimisa. [-GoodNews Daily Compendium, sigaba sekucala iniketa
umtfombolusito longalinganiswa naloluhambo, ngekuhlela
ngebungcweti livangeli libe tincenye letinetihloko kute kufundvwe
ngendlela lececeshiwe futsi kuvisiseke kalula.

‘ NguMprofethi Uebert Angel ’

WWW.GOODNEWSDAILYDEVOTIONAL.COM



SIYAKWEMUKELA ENGUNGWINI YETFU
LETFOLAKALA EMOYENI!
IMPROFETHI UEBERT AN

LIKHASI LETFU LELITFOLAKALA KUNGCONDVOMSHINA

NEWSDAILYDEVOTIONAL.COM

PROVERBS 25:25 AS COLD WATERS T0 A THIRSTY SOUL,
S0 1S GOODNEWS FROM A FAR COUNTRY.

Njalo ngenyanga, balingani betfu labatinikele labasabalalisa emakhophi lamahhala e- Tindzaba
Letimnandzi kubantfu labasetindzaweni letinyenti njengebantfwana bendlunkhulu, emajele,
etibhedlela, emakhaya ebantfu labadzalg, tikolo, tikhungo tahulumende, kanye no]etlnye
tindzawo emhlabeni wonkhe. Sitfole bufakazi bensmduso kwelashwa, kulunglselelwa
kwaNkulunkulu, kanye netintfo letinyenti ngenca yalomkhonkhaso wekusakata emhlabeni
wonkhe. Yiba yincenye yaloku kuhamba lokukhatimulako kwaNkulunkulu ngekuniketa umuntfu
litfuba lekucala kabusha futsi nekutfola litsemba lakusasa.

For more information visit: www.goodnewsdailydevotional.com
You can also send an email to: gnd@goodnewsworld.com
Or Call At: USA: +1(240) 781-6942 UK: +44 333 344 8612
ZW:+263 773195 955 RSA: +27 (51) 004-0209

Hlanganyela nemmango wetfu webalaleli bemhlaba wonkhe labacala lilanga
labo nge Tindzaba Letimnadzi Kukhonta kwamalanga onkhe. Lalela Tindzaba
Letimnandzi ku Spotify bese uyativumela tiba ngumngani wakho endleleni
leya ekukhuleni ngakamoya kanye neliciniso lelibhayibheli ngaphansi kwe
tambulo kanye netimfundziso teMphrofethi Uebert Angel.

s odNews Daily Devotional

ONKE
MALANGA

& Youtube

Sikuletsela bufakazi lobukhona mbamba ngemtselela we- Good News Daily
devotional leyibe nawo emhlabeni wonkhe ngesiteshi setfu se-YouTube.
Njengobe i-Goodnews daily isesicogweni sekucala kuletinye tincwadzi
tekukhonta, itsintse timphilo letinyenti kakhulu, isakate umlayeto we litsemba,
lutsandvo, kanye nekukholwa. Ngetimfundziso letijulile teMphrofethi Uebert
Angel,i- GoodNews Daily yekukhonta seyibe lithulusi lelinemandla lekutsi
likhutsate umuntfu ngamunye, imindeni, nebantfwana kutsi baphile imphilo
lephelele kanye nekugcwaliseka injongo yabo yekuphila.

NguMprofethi Uebert Angel

@GOODNEWSDAILYDEVOTIONAL

— WWW.GOODNEWSDAILYDEVOTIONAL.COM
SUBCRIBE NOW

